
QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 

qeqqata@qeqqata.gl 

Ammasumi ataatsimiinnermi oqaluuserisassat: 

Imm. 01 Oqaluuserisassat akuerineqarneri 

    

   Aningaasaqarnermut tunngasut 

Imm. 02 Aningaasaqarnermut ataatsimiititaliap 2018-imi oktobarip 31-ani 

aningaasaqarnermut nalunaarusiaa 

Imm. 03 Sisimiuni atuiffik 2 TEKNIK aamma atuiffik 6 PILERSUINEQ-mi 

missingersuutitigut nuutsisoqarnissaa pillugu innersuussut 

 

Imm. 04   Atuiffik 5-ip iluani missingersuutitigut nuutsisoqarnissaanik qinnuteqaat 2018, 

Sisimiut 

 

Imm. 05 Ukioq 2018 Konto 5-ip iluani missingersuutitigut nuutsinissamik qinnuteqaat 

Maniitsoq 

 

Imm. 06  Maniitsumi nipilersornermik ilinniarfiup aningaasaqarnera pillugu nassuiaat 

aammalu aningaasalissutit iluini nussuinissamik qinnuteqaat 

Imm. 07  2018-imi missingersuutitigut nuutsineq, Maniitsoq 

Imm. 08  Aningaasartuutissat atorneqanngitsoortut akuersissutaasimasut 

inissinneqarneri 

 

Imm. 09  Sanaartornermi naatsorsuutit, Sisimiut + Kangerlussuaq 

 Suliassat naliginnaasut 

Imm. 10 Kommunit ataatsimoorussamik eqqagassalerinissaanni selskabimik 

pilersitsinissaq pillugu innersuussut 

Imm. 11      2018-imit 2022 tikillugu pilersaarusiornermi periusissat inaarutaasumik 

akuersissutigineqarnissaat 

Imm. 12 Sisimiut illoqarfiata qiterpasissortaa pillugu kommunip 

pilersaarusiorfigineqarneranut tapiliussap nr. 10 inaarutaasumik 

akuersissutigineqarnera  

Imm. 13 Sisimiut talittarfiata kitaa-tungaanut Kommunip pilersaarusiorfigineqarnerani 

tapiliussaq nr. 37-ssatut siunnersuut 

Imm. 14 Aqqutikiitsoq aamma Ungalliup Qaqa-ni immikkut akuersissuteqarfinnut 

kommunip pilersaarusiorfigineqarnerani tapiliussassap nr. 55-ip 

akuersissutigineqarnera    (Malinnaatinneqassaaq!) 

Imm. 15 Qeqqata Kommuniani illuaraqarfissanut kommunip 

pilersaarusiorfigineqarneranut tapiliussaq nr. 56-issatut siunnersuut 

Imm. 16  Kangerlussuup Sisimiullu akornanni aqqusineq sinerlugu unnuisarfissat 

illuaraqarfissallu pillugit kommunip pilersaarusiorfigineqarneranut tapiliussaq 

nr. 58-issatut siunnersuut 

Imm. 17 Aningaasaqarnermut ataatsimiititaliap kommunalbestyrelsillu 2019-imi ataatsi-

miiffissaannut siunnersuutit 

 

 Sulisoqarnermut tunngasut 

Imm. 18  Atorfeqartitanut tunngasutigut paasissutissiineq 5. november 2018 

Imm. 19 Tamalaat 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Ataatsimiinneq videokonference atorlugu ingerlanneqassaq 15. november 2018 aallartissallunilu 

nal. 08.30 

 

 

 

Atassut 

Emilie Olsen 

 

Inuit Ataqatigiit 

Juliane Enoksen 

 

Siumut 

Malik Berthelsen 

Evelyn Frederiksen 

Ruth Heilmann, Gideon Lyberth-imut sinniisussatut 

 

Nalunaaqqaarluni peqataanngitsoq 

Gideon Lyberth 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Imm. 01 Oqaluuserisassat akuerineqarneri 

 

Aalajangiineq 

 

Oqaluuserisassat akuersissutigineqarput. 

Imm. 02  Aningaasaqarnermut ataatsimiititaliap 2018-imi oktobarip 31-ani 

aningaasaqarnermut nalunaarusiaa  

Journalnr. 06.00 

 
Pissutsit atuuttut 

Atuineq ukiumut tamarmiusumut siammaraanni, atuineq / isertitat 83,3 procentimiissapput. 

 
          Miss. Tapiiss. Nuuts. Katillugit Atuineq Sinneri  Atuineq 

Atuiffik Atuiffiup taaguutaa (1.000 kr.) (1.000 kr.) (1.000 kr.)  (1.000 kr.) (1.000 kr.) (1.000 kr.)  %-
inngorlugu 

 
1 ALLAFFISSORNERMUT TUNNGASUT 

10 QINIKKANUT 

ANINGAASARTUUTIT 

8.114 0 0 8.114 6.940 1.174 85,5 

11 KOMMUNIP INGERLATSINERA 79.781    0 678 80.459 64.011 16.448 79,9 

12 KANTIINAMIK INGERLATSINEQ 521 0 323 844 719 125 85,2  

13 QARASAASIAQARNEQ 11.175 0 0 11.175 8.091  3.084 72,4 

18 AKIMORTUMIK SULINIUTIT 8.208 0 -912 7.296 6.228 1.068 85,4 
                   

1 ALLAFFISSORNERMUT 

TUNNGASUT 

107.799 0 89 107.888  85.989 21.899 79,7 

 

Allaffissornermut tunngasunut 107,9 mio. koruuninik aningaasaliissutinit katillugit 86,0 mio. 

koruunit atorneqarsimapput.  Atuineq procentinngorlugu 79,7 procentiuvoq. 

Atuiffik 12-imi 18-imilu sippuilluni atuisoqarpoq. Sippuilluni atuisimanerit taakku tulliuttumi 

nassuiaatigineqarput. 

 
          Miss. Tapiiss. Nuuts. Katillugi

t 
Atuineq Sinneri Atuineq 

Atuiffik Atuiffiup taaguutaa (1.000 kr.) (1.000 kr.) (1.000 
kr.) 

 (1.000 kr.) (1.000 kr.) (1.000 
kr.) 

%-
inngorlug

u 

 
10 QINIKKANUT ANINGAASARTUUTIT 

10-01 KOMMUNALBESTYRELSI 5.382 0 0 5.382 5.326 56 99,0 

10-02 NUNAQARFINNI AQUTSISUT 2.010 0 0 2.010 1.399 611 69,6 

10-03 ATAATSIMIITITALIAT, 

SIUNNERSUISOQATIGIIT 

AALAJANGIISARTULLU 

208 0 0 208 -250 208 -0,1 

10-04 UTOQQARNUT 

SIUNNERSUISOQATIGIIT 

28 0 0 28 0 28 0,0 

10-11 QINERSINEQ 228 0 0 228 91 137 40,1 

10-16 QINIKKANUT 

ANINGAASARTUUTIT ALLAT 

258 0 0 258 123 135 47,9 
               

                   

10 QINIKKANUT 

ANINGAASARTUUTIT 

8.114 0 0 8.114 6.940 1.174 85,5 

 
Qinikkanut aningaasartuutissanut 8,1 mio. koruuninik aningaasaliissutinit, 6,9 mio. koruunit 

atorneqarsimapput. Atuineq procentinngorlugu 85,5 procentiuvoq. 

Atuiffik 10-01 sippuilluni atuiffiunnginnissaa qulakkeerniarlugu, allaffeqarfiup atuiffik 

eqqumaffigissavaat, missingersuutitigullu nuutsisoqarnissaanik qinnuteqarnissaq periarfissaalluni. 
 

          Miss. Tapiiss. Nuuts. Katillugi
t 

Atuineq Sinneri Atuineq 

Atuiffik Atuiffiup taaguutaa (1.000 kr.) (1.000 kr.) (1.000 
kr.) 

 (1.000 kr.) (1.000 kr.) (1.000 
kr.) 

%-
inngorlug

u 

 
11 KOMMUNIP INGERLATSINERA 

11-00 KOMMUNIP INGERLATSINERA 75.851 0 816 76.667 61.387 15.280   80,1 

11-01 ALLAFFEQARFIIT 3.930 0 -138 3.792 2.625  1.167 69,2 
                   

11 KOMMUNIP INGERLATSINERA 79.781  0 678 80.459 64.012 16.447 79,6 

 
Kommunip ingerlatsineranut 80,5 mio. koruuninik aningaasaliissutinit, 64,0 mio. koruunit 

atorneqarsimapput. Atuineq procentinngorlugu 79,6 procentiuvoq. 
 

          Miss. Tapiiss. Nuuts. Katillugi
t 

Atuineq Sinneri Atuineq 

Atuiffik Atuiffiup taaguutaa (1.000 kr.) (1.000 kr.) (1.000 
kr.) 

 (1.000 kr.) (1.000 kr.) (1.000 
kr.) 

%-
inngorlug

u 

 
12 KANTIINAMIK INGERLATSINEQ 

12-01 KANTIINAMIK INGERLATSINEQ 521 0 323 844 719 125 85,2  
          

         

12-01 KANTIINAMIK INGERLATSINEQ 521 0 323 844 719 125 85,2  

 
Kantiinamik ingerlatsinermut 844 t.koruuninik aningaasaliissutinit, 719 t.koruunit 

atorneqarsimapput.  Atuineq procentinngorlugu 85,2 procentiuvoq. 

 

INI Sisimiuni kantiinamik atuinerminut, attartortitsinissamik isumaqatigiissut naapertorlugu 

akiliutissaata naatsorsorneqarnera malillugu qaammatikkaartumik akiuliuteqartarpoq. 

 

Atuiffik 12-01 sippuilluni atuiffiunnginnissaa qulakkeerniarlugu, allaffeqarfiup atuiffik 

eqqumaffigaa, missingersuutitigullu nuutsisoqarnissaa qinnutigeratarsinnaallugu. 
 

 
          Miss. Tapiiss. Nuuts. Katillugit Atuineq Sinneri Atuineq 

Atuiffik Atuiffiup taaguutaa (1.000 kr.) (1.000 kr.) (1.000 kr.)  (1.000 kr.) (1.000 kr.) (1.000 kr.) %-
inngorlugu 

 
13 QARASAASIAQARNEQ 

13-01 QARASAASIALERIFFIK 

ATAATSIMUT 

11.175 0 0 11.175 8.090 3.084 72,4 

                   

13 QARASAASIAQARNEQ 11.175 0 0 11.175 8.090 3.084 72,4 

Qarasaasialeriffimmut ataatsimut 11,2 mio. koruuninik aningaasaliissutinit, 8,0 mio. koruunit 

atorneqarsimapput. Atuineq procentinngorlugu 72,4 procentiuvoq. 
            Miss. Tapiiss. Nuuts. Katillugit Atuineq Sinneri Atuineq 

Atuiffik Atuiffiup taaguutaa (1.000 kr.) (1.000 kr.) (1.000 kr.)  (1.000 kr.) (1.000 kr.) (1.000 kr.) %-
inngorlugu 

 
18 AKIMORTUMIK SULINIUTIT 

18-02 SILLIMMASIISSUTIT 

PIGAARTOQARNERLU 

4.099 0 1.001 5.100  4.871 229 95,5 

18-04 ILLOQARFIUP 

PILERSAARUSIORNEQARNERA 

505 0 0 505 531 -26 105,1 

18-06 ILAASORTAANERMUT AKILIUTIT 

TAPIISSUTILLU IL.IL. 

2.022 0 -2.002 20 5 15 25,0 

18-07 ISUMAQATIGIISSUTIT 

MALILLUGIT AKILIUTIT 

411 0 0 411 133 278 32,3 
               

18-08 INUNNGORTUNUT TUNISSUTIT 24 0 0 24 23 1 95,3 

18-20 NUNAQARFINNUT 

ANINGAASAT 

ATUGASSARITITAASUT 

1.147 0 89 1.236 665 571 53,8 

 

 

18 

 

AKIMORTUMIK SULINIUTIT 

 

8.208 

 

0 

 

-912 

 

7.296 

 

6.228 

 

1.068 

 

85,4 

 

Akimortumik suliniutinut 7,3 mio. koruuninik aningaasaliissutinit, 6,2 mio. koruunit 

atorneqarsimapput. Atuineq procentinngorlugu 85,4 procentiuvoq. 

 

Atuiffik 18-02 sippuilluni atuiffiuvoq, tassungalu kommunip sillimmasiissutaanut 2018-imi 

akiligassat annersaasa akilerneqarnikuunerat annertunerusumik patsisaavoq. Atuiffik 18-imi 

aningaasaliissutinit sippuilluni atuineq iluarsiiffiginiarlugu atuiffik 1-ip iluani nuutsisoqarnissaanik 

suliaq, Aningaasaqarnermut ataatsimiititaliap aggustimi arfinilissaanik ataatsimiinnerani 

saqqummiunneqarlunilu akuersissutigineqarpoq. 

 

Atuiffik 18-04 sippuilluni atuiffiusimasutut nalunaarsoqqavoq, tamannalu pingaartumik imeqarfiup 

killeqarfiata VVM-imik misissuiffigineqarnerani aningaasartuutit atuiffik 72-97-10-mut 

nalunaarsorneqartussaagaluartunik patsiseqarluni. Nuutsinissamik suliaq aallartinneqareerpoq. 

 

KANUKOKA-mut akiliutigineqartartut 2018-imi atorunnaarsinneqarnerisa kingunerisaanik, atuiffik 

18-06 naatsorsuutigisamit annikinnerusumik atuiffiuvoq. Atuiffimmit tassannga aningaasat, atuiffik 

1-mi nuutsinissamik akuersissuteqarnermi ilaapput. 

 

Atuiffik 18-20, nunaqarfinnut aningaasat atugassiat suli killeqarput. Aningaasaliissutit annersaat 

nalinginnaasumik ukiakkut atorneqartarput. 

Akileraarutit akilerneri, tapiissutillu  
          Miss. Tapiiss. Nuuts. Katillugit Atuineq Sinneri Atuineq 

Atuiffik Atuiffiup taaguutaa (1.000 kr.) (1.000 kr.) (1.000 kr.)  (1.000 kr.) (1.000 kr.) (1.000 kr.) %-
inngorlugu 

 
8 ISERTITAT ERNIALLU 

80-01 INUIT ISERTITANIT 

AKILERAARUTAAT 

-383.396 -26.604 0 -410.000 -273.226 -136.774 66,6 
 

81-01 SELSKABIT 

AKILERAARUTAAT 

  -4.000 0   0 -4.000 0 -4.000       0,0 
 

83-01 TAPIISSUTIT -386.698 0 -10.472 -397.170 -364.072 -33.098 91,7 
 

 

80 - 83                                         

 

AKILERAARUTIT 

AKILERNERI, 

TAPIISSUTILLU 

KATILLUGIT 

 
-774.094 -26,604  -10.472 - 811.170 -637.298 -173.872 78,6 

 

 
Qeqqata Kommuniani akileraarutinit tapiissutiniillu isertitassatut 811,2 mio. koruuninik 

aningaasaliissutinit, 637,3 mio. koruunit isertinneqarsimapput. Isertitat procentinngorlugit 78,6 

procentiuvoq. 

Inuit akileraarutaat kingumoortumik naatsorsorlugit siumut tunniuneqartarmata, inuit 

akileraarutaannut atuiffik 80-01 qaammatini qulingiluani nalunaarsuutit atuupput. 

Atuiffik 81-01, 2018-imut Selskabit akileraarutaat 2019-ip aallartinnerani Akileraartarnermut 

aqutsisoqarfimmit akilerneqassapput. 

Tapiissutinut atuiffik 83-01-imi ”Akileraarutinut nalimmassaaneq” kiisalu ”Ataatsimoortumik 

tapiissutit” pineqarput – tamarmik qaammatinut aqqanilinnut naatsorsorneqareerlutik.   
 

Allatigut isertitat isumakkeerinnissutillu 
          Miss. Tapiiss. Nuuts. Katillugit Atuineq Sinneri Atuineq 

Atuiffik Atuiffiup taaguutaa (1.000 kr.) (1.000 kr.) (1.000 kr.)  (1.000 kr.) (1.000 kr.) (1.000 kr.) %-
inngorlugu 

 
85-01 ERNIANIT ISERTITAT -12 -280 0 -292 -299 7 102,5 

85-02 

 

85-03 

 

 

85-04 

ERNIANIT ANINGAASARTUUTIT  

 

KURSIP 

ILUARSIIVIGINEQARNERA 

ISERTITALLU ALLAT 

 

INISSIANIK 

ATTARTORTITTAKKANIT 

ILUANAARUTIT 

0 

 

0 

 

 

-11.185 

700   

 

3.000 

 

 

 0 

0 

 

0 

 

 

0 

700  

 

3.000 

 

 

-11.185 

544 

 

1.985 

 

 

-9.169 

156 

 

1.015 

 

 

-2.016 

77,8 

 

66,2 

 

 

82,0 

 
             

  

86-01 ISERTITAT ALLAT 0 0 0 0 -5 5 0,0 

86-02 ILLUUTINIK TUNISINEQ -1.520 0 0 -1.500 -273 -1.247 17,9 

86-03 

 

SANAARTORFIGISSAA 

AKILIUTIT/KUUFFISSUARNUT 

ATTAVILERSINNEQ 

 

-3.080 0 0 -3,080  -1.496 -1.584 48,6 

88-00 PISASSANIK NALEERUTSITSINERIT 1.100 0 0 1.100 124 976 11,2 

 

85 - 88                                           

 

ISERTITAT ALLAT NALEERUTSITSINERILLU 

 

-14.697 

 

3.420 

 

0 

 

-11.277 

 

-8.589 

 

-2.688 

 

76,2 

 
Qeqqata Kommunia erniatigut, aningaasaliissutiminik iluanaarutitigut, illuutiminik tunisinermigut, 

sanaartorfigissaanermigut agguaassaniillu 11,3 mio. koruuninik aningaasaliissutaasunit, ukiup 

qaammataanni siullerni qulini katillugit 8,6 mio. koruuninik isertitaqarpoq. Isertitat il.il. 

procentinngorlugit 76,2 procentiullutik.  

 

Atuiffik 85-01, Ernianit isertitat, annertunerusumik Grønlandsbanken-imit aningaasaliissutinut 

isumaqatigiissutinit VP-mit iluanaarutinut tunnganeruvoq. 

 

Konto 85-02, Ernianut aningaasartuutit, kommunip aningaasaataasa tigoriaannaat 

isumagineqarnerini Grønlandsbanken akiliisitsisarmat, aningaaserivimmi uninngasuutinut 

Grønlandsbanken-imut akiliutit pineqarput. 

 

Atuiffik 85-03, Kursip iluarsiivigineqarnera isertitallu allat, illuliortiternermut attartortitsinermut 

atatillugu kommunimut atsiugassanngortitaasut, qularnaveeqquteqarluni taarsigassarsianit 

siusinaartumik akilikkanut kursinit annaasassatut naatsorsukkanik imaqarpoq.  

Qularnaveeqqusiussaqarluni taarsigassarsinermi allagartat tamakkerlugit akilerneqarnerini 

iluanaarutit 5,1 mio. koruunit missaanniipput, qularnaveeqqusiussaqarlunilu taarsigassarsinermi 

allagartat 7 mio. koruunit missaanniitut akilerneqarmata, 1,9 mio. koruunit missaat 

nalikilliliissutaallutik. 

 

Atuiffik 85-04, Inissianit attartortittakkanit, INI-mit qaammatit tamaasa kingumoortumik 

naatsorsorneqartartunit aningaasaatinit iluanaarutit pineqarput. 

 

Atuiffik 86-01, Allatigut isertitat, ilaatigut illuliortiternermi attartortitanik allanngortitsinermut 

atatillugu, kommuni allaffissornermut inatsisitigut tunngavissaqartunik akitsuusiisinnaaneri 

ilaapput. 

 

Atuiffik 86-02, Illuutinik tunisineq, Sisimiut illoqarfiani illuummik tunisinermi iluanaarutit 

pineqarput. 

 

Atuiffik 86-03, Sanaartorfigissaaneq, Akiani A20 aamma Kangerlussuaq pineqarput. 

 

2018-imut isertitat katinneri 822 mio. koruunit missaanniissasut naatsorsuutigineqarpoq, takuuk 

oqimaaqatigiissitsineq. 

Ukiup naanerani uninngasuutissatut naatsorsuutigineqartut 

 
2018-ip aallartinnerani uninngasuutit  157.735.810 

   

Ingerlatsinermut aningaasartuutit, 

missingersuutit 

645.843.000  

Sanaartornermut aningaasartuutit, 

missingersuutit 

138.502.000  

Isertitat, missingersuutit -788.791.000  

Missingersuutit naapertorlugit inernera -4.446.000 4.446.000 

Sanaartornermut aningaasaliissutit 2017-imiit nuutat -88.725.000  

Ingerlatsinermi aningaasartuutinut 

tapiissutit 

 -4.080.000 

Sanaartornermut aningaasartuutinut 

tapiissutit 

 -4.000.000 

Isertitanut tapiissutit  33.656.000 

Illuliortiternernut attartortitassat, takuuk aningaasaliissutit 

(nikeraatit) 

-881.250 

Karsimiittuutit nikeraataat katillugit  -59.584.250 

   

2018-ip naanerani uninngasuutit  98.151.560 

 

Ukiup naanerani aningaasaatit uninngasuutit 157,7 mio. koruuninit 98,1 mio. koruuninut 

appariaateqassangatinneqarput.  Tamanna 2018-ip aallartinnerani aningaasaatit annertussusiinik, 

2018-imi missingersuutitigut angusassanit, ingerlatsinermut sanaartornermullu immikkut 

aningaasaliissutit nuutsinerillu akuersissutigineqarsimasunit, isertitaqaqqinnermut, illuliornissamut 

2018-imi taarsigassarsisitsinernit kiisalu 2017-imi sanaartortitsinissamut aningaasaliissutinit 

katillugit 88,7 mio. koruunit atunngitsuukkat 2018-imut nuunneqarnissaannik kommunalbestyrelsip 

akuerisaanit toqqammaveqarpoq.  

 

Kommunimut akiitsut 

Qeqqata Kommunianut ataatsimut akiitsut 2018-imi oktobarip 31-ani 77,1 mio. koruuniupput, 

ukiullu ataatsip matuma siorna akiitsorineqartunut allaaneruvallaarani, taamanimi akiitsut 77,6 mio. 

koruuniummata. 

Meeqqanut akilersuutinut akiitsut siumut tunniunneqartartut, maanna 61,2 mio. koruuninik 

annertussuseqarput. 

Siorna ukiup taamaalineranut sanilliullugu 3 mio. koruunit missaannik qaffariaateqarput. 

 

Innersuussut 

Aningaasaqarnermut ataatsimiititaliamut innersuussutigineqarpoq, 

 

-aningaasaqarnermut nalunaarusiaq tusaatissatut tiguneqassasoq 

 

Aalajangiineq 

Tusaatissatut tiguneqarpoq. 

Ilanngussat 

1. Qeqqata Kommuniani ataatsimiititalianut oqimaaqatigiissitsineq. 

2. 2018-imi oktobarip 31-ani akiitsorineqartut allattorsimaffiat 
 

Imm. 03    Sisimiuni atuiffik 2 TEKNIK aamma atuiffik 6 PILERSUINEQ-mi 

missingersuutitigut nuutsisoqarnissaa pillugu innersuussut 

Journal nr. 06..02.04 
 

Tunuliaqutaq 

Sisimiuni Teknikkimut Avatangiisinullu immikkoortortaq, ukiup missingersuuteqarfiusup 2018-ip 

sinneranut missingersuutit nalimmassarniarlugit - ingerlatsinermut atuiffinni Atuiffik 2 TEKNIK 

aamma Atuiffik 6 PILERSUINEQ missingersuutitigut nuutsisoqarnissaanik arlalinnik 

qinnuteqaateqarpoq. 

 

Maleruagasatigut tunngavissat  

Qeqqata Kommuniani karseqarnermut naatsorsuuserinermullu malittarisassat 

 

Pissutsit atuuttut 

Atuiffik 2 Teknikkimi aamma atuiffik 6 Pilersuivinni missingersuutaasuniit annertunerusumik 

annikinnerusumillu atuineq patsisaalluni, atuiffik 2-mut aamma 6-imut oqimaaqatigiitsitsinerit 

malillugit nuutsisoqarnikuuvoq, ukiup missingersuusiorfiusup 2018-ip sinneranut atuinermut 

nalilersuineq malillugu missingersuutit malitsinneqarnissaanik qulakkeerisussamik. 

 

Aningaasaqarnikkut allaffissornikkullu kingunerisinnaasai 

Aningaasatigut nuutsisimanerit ilanngussaq 1-imi takuneqarsinnaapput. Atuiffiit pineqartut kisimik 

pineqarput. 

Atuiffik 2-mi 6-imilu Sisimiunut, Sarfannguanut, Itillimut Kangerlussuarmillu tunngasuni 

nuutsisoqarnikuuvoq. 

Ataani eqitsimmi aningaasat minusiusunut ima isumaqarpoq, aningaasat atuiffimmi 

pingaarnerusumi 2-mi imaluunniit 6-imi atuiffimmut allamut nuunneqarsimasut.  

 

Atuiffik 2 TEKNIK ataani tullinnguuttutigut nuutsisoqarnikuuvoq 

 
Atuiffiup 

normua 

Atuiffiup taaguutaa Aningaas. Tapiiss Aningaas.nutaaq 

20 Aqquserngit, ikaartarfiit majuartarfiillu 2.894 -756 2.138 

21 Saligaatsuutitsineq aputaajaanerlu 1.907 -215 1.692 

22 Pisuussutit uumassusillit 298 -123 175 

23 
Kommunip suliffeqarfiutai assigiinngitsut - illut 

sullissiviit, uffarfiit errorsisarfiillu 
54 114 168 

24 
Inuutissarsiorfinnik attartortitsineq 

 
-2.821 353 -2.468 

27 

Teknikkikkut suliffeqarfiit allat - Kommunip 

sannavia 

 

4.450 303 4.753 

 Katilugit 6.782 -324 6.458 

 

 

 

 

 

Atuiffik 6 PILERSUINEQ ataani tullinnguuttutigut nuutsisoqarnikuuvoq 
Atuiffiup 

normua 

Atuiffiup taaguutaa Aningaas. Tapiiss. Aningaas.nutaaq 

66 aamma 68 

Pilersuiviit 

Pilersuiviit allat 
5.253 324 5.577 

 Katilugit 5.873  324 5.577 

 

Atuiffiik 2 Teknikki aamma atuiffik 6 Pilersuiviit katillugit 
Atuiffiup 

normua 

Atuiffiup taaguutaa Aningaas. Tapiiss Aningaas.nutaaq 

2 Teknikkimut tunngasut 
6.782 -324 6.458 

6 Pilersuiviit 
5.253 324 5.577 

 Katilugit 12.035 0 12.035 

 

Allaffeqarfiup naliliinera 

2018-imi oktobarip naalernerani oqimaaqatigiisitsineq malillugu nuutsinerit ingerlanneqarput. 

Tamanna isumaqarpoq, kiassaateqarfimmit isertitat, akissarsianut aningaasartuutit, 

eqqaavilerinermut il.il. akiliutit oktobarimi takuneqarsinnaanngitsut. 

Atuiffik 2 TEKNIKKI-mit 0,324 mio. koruunit katillugit atuiffik 6 pilersuinermut nuutsinneqarput. 

Pilersuinermut atuiffik 6-ip ataai ”avataanit kissamik pilersuinermi, isertitassatut 

missingersuusiarineqartunit isertitat 75 procentiunissaat naatsorsuutigineqarmat.  

Nuutsinerit tamarmik missingersuutitigut aningaasartuuteqarfiunngillat. 

 

Allaffeqarfiup innersuussutaa 

Teknikkimut Avatangiisinullu ataatsimiititaliamut akuereqqullugu Teknikkimut Avatangiisinullu 

immikkoortortap innersuussutigaa,  

-Atuiffik 2 TEKNIK-imi aamma atuiffik 6 PILERSUIVIIT-ni, ukiumi missingersuusiorfiusumi 

2018-imut nuutsinissatut siunnersuutaasut akuersissutigineqassasut 

 

Teknikkeqarnermut Aatsitassarsiornermut Avatangiisinullu ataatsimiititaliap suliamik 

suliarinninnera 

Ataatsimiititaliap novembarip 6-iani 2018 ataatsimiinnermini innersuussut akuersissutigivaa. 

 

Innersuussut 

Teknikkeqarnermut Aatsitassarsiornermut Avatangiisinullu ataatsimiititaliap Aningaasaqarnermut 

ataatsimiititaliamut innersuussutigivaa akuereqqullugu, 

 

-Atuiffik 2 TEKNIK-imi aamma atuiffik 6 PILERSUIVIIT-ni, ukiumi missingersuusiorfiusumi 

2018-imut nuutsinissatut siunnersuutaasut akuersissutigineqassasut 

Aalajangiineq 

Innersuussut akuersissutigineqarpoq. 

 

Ilanngussaq 

1. Atuiffik 2 aamma 6 aningaasaliissutaaqqaartut, nuutsinerit nutaamillu aningaasaliinertallit. 

 

Imm. 04  Atuiffik 5-ip iluani missingersuutitigut nuutsisoqarnissaanik qinnuteqaat 2018, 

Sisimiut 

 

Journalnr. 06.02.04 

 

Tunuliaqutaq 

Atuiffiup 5-ip iluani nuutsisoqarnissaa pillugu Sisimiuni Ilinniartitaanermut immikkoortortaq 

qinnuteqaateqarpoq. 

 

Maleruagasatigut tunngavissat 

Qeqqata Kommuniani karseqarnermut naatsorsuuserinermullu malittarisassat. 

 

Pissutsit atuuttut 

Ulluinnarni atuinermut tunngatillugu missiliuuteqarfinnut nammineq killigititanut 

assigiissaarisoqartariaqarpoq.   

Taakku saniatigut sunngiffimmi sammisassaqartitsiviup ataatsimoorussamik atuiffeqarfiani 53-05-

00-12-99-imi aningaasat inissisismasut ukiup tullianut 2019-imi missingersuutinut 

nuunneqarnissaat kissaatigineqarpoq.  Aningaasat kulturikkut festivalinut peqqissutsimullu 

isumasioqatigiinnernut immikkoortitaapput. 

 

Aningaasaqarnikkut allaffissornikkullu kingunerisinnaasai 

 

    Miss. Nuuts. Missingersuut nutaaq 

Atuiffik Atuiffiup taaguutaa (1.000 kr.) (1.000 kr.) (1.000 kr.) 

        

5 ILINNIARTITAANEQ KULTURILLU  
 

  

50 

MEEQQANUT INUUSUTTUNULLU 

ULLUUNERANI 

SAMMISASSAQARTITSINIUTIT  

 

 

  

  FOR BØRN OG UNGE 45.414 0 45.414 

51 ATUARFEQARFIIT 80.637 -150 80.637 

53 
SUNNGIFFIMMI 

SAMMISASSAQARTITSINEQ  
10.266 150 10.266 

55 ATUAKKANIK ATORNIARTARFIIT 1.434 0 1.434 

56 KATERSUGAASIVIIT 2.473 0 2.473 

59 KULTURIKKUT   11.005                   0 11.005 

53-05 

PAASISITSINIAANIKKULLU 

INGERLATAT ASSIGIINNGITSUT 

KULTURI PEQQINNERLU PILLUGIT 

ISUMASIOQATIGIINNEQ 

 

800             -800            0 

       

5 ATUARFEQARNEQ KULTURILLU 152.029 -800 151.229 

       

Sisimiuni atuiffik 5-imi missingersuutinut kinguneqassanngilaq, atuiffiit akornanni taamaallaat 

nuutsisoqassaaq (tak. ilanngussaq 1), kisianni ataatsimoorussamik atuiffimmi 53-05-imi aningaasat 

800 t kulturikkut festivalinut aamma peqqissutsimut isumasioqatigiinnernut 2019-imi 

missingersuutinut nuunneqarnissaat qinnuteqaataavoq, taamaalilluni 2019-imi kulturikkut festivalit 

aamma peqqissutsimut isumasioqatigiinnerit ingerlanneqarsinnaaniassammata.  

Allaffeqarfiup innersuussutaa 

Allaffeqarfup innersuussutigaa,  

 

-Ilinniartitaanermut Peqqinnermut Sunngiffimmi sammisanut Kulturimullu ataatsimiititaliap 2018-

imi atuiffik 5 Sisimiut iluani nuutsinissat akuersissutigissagai, suliarlu aningaasaqarnermut 

ataatsimiititaliamut ingerlateqqinneqassasoq 

 

-Ilinniartitaanermut, Peqqinnermut, Sunngiffimi sammisanut Kulturimullu ataatsimiititaliap 2019-

imi missingersuutinut atuiffimmit 53-05-imiT 800 t nuunnissaat akuersissutigissagaa, suliarlu 

aningaasaqarnermut ataatsimiititaliamut ingerlateqqinneqassasoq 

 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

suliamik suliarinninnera 

Ataatsimiititaliap novembarip 7-iani 2018 ataatsimiinnermini innersuussutit akuersissutigivai. 

 

Innersuussut 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

Aningaasaqarnermut ataatsimiititaliamut innersuussutigivaa akuereqqullugu, 

 

-Ilinniartitaanermut Peqqinnermut Sunngiffimmi sammisanut Kulturimullu ataatsimiititaliap 2018-

imi atuiffik 5 Sisimiut iluani nuutsinissat akuersissutigissagai 

 

-Ilinniartitaanermut, Peqqinnermut, Sunngiffimi sammisanut Kulturimullu ataatsimiititaliap 2019-

imi missingersuutinut atuiffimmit 53-05-imiT 800 t nuunnissaat akuersissutigissagaa 

 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. Missingersuutitigut nuutsinerit NA 

2. Kulturfestival aamma peqqinnissaq pillugu isumasioqatigiinneq 

3. Nuutsinerit konto 50 Sisimiut aamma 3 nunaqarfiit 2018 

4. Nuutsinerit Qinngua 

5. Nuutsinissamut siunenrsuut MA 18 

Imm. 05 Ukioq 2018 Konto 5-ip iluani missingersuutitigut nuutsinissamik qinnuteqaat 

Maniitsoq 

 

Journalnr. 06.02.04 

 

Tunuliaqutaq 

Kontoni assigiinngitsuni, konto 5-ip iluani ukioq 2018 missingersuutitigut nuutsisoqarnissaanik, 

Maniitsumi Ilinniartitaanermut Immikkoortortaq qinnuteqarpoq. 

 

Maleruagassatigut tunngavissat  

Qeqqata Kommuniani karseqarnermut naatsorsuuserinermullu malittarisassat. 

 

Pissutsit atuuttut 

Aningaasaliissutit iluini naleqqussaaneq pisariaqartinneqarmat, ulluinnarni atuineq malillugu konto-

miit konto-mut iluarsiinissaq ukiup naannginnerani. 

 

Aningaasaqarnikkut allaffissornikkullu kingunerisinnaasai 

 

    Missing All.nuuss. Missing Nutaaq 

Atuiffik Atuiffiup taaguutaa (1.000 kr) (1.000 kr) (1.000 kr) 

        

5 ATUARFEQARNEQ KULTURILLU  
 

  

50 ULLUUNERANI MEEQQANIK   
 

  

  INUUSUTTUAQQ.PAAQINNITTARFIK 22.667 0 22.667 

51 ATUARFEQARFIIT 47.092 -634 46.458 

53 
SUNNGIFFIMMI 

SAMMISASSAQARTITSINEQ 
5.394 634 6.028 

55 ATUAGAATEQARFEQARNEQ 938 0 938 

56 KATERSUGAASIVIIT 1.034 0 1.034 

59 KULTURIKKUT     0 

  
QAAMMARSAANIKKULLU 

INGERLATSINEQ 
3.244 0 3.244 

          

5 ATUARFEQARNEQ KULTURILLU 80.369 0 80.369 

          

 

Konto 5 Maniitsoq Missingersuutitigut sunniuteqassanngilaq, konto-t iluminni 

nikisitsineruinnarpoq, (ilanngussaq 1 takujutk.). 

 

Allaffeqarfiup innersuussutaa 

Allattoqarfiup innersuussutigivaa Ilinniartitaanermut, Peqqinnermut, Sunngiffimmi sammisanut 

Kulturimullu Ataatsimiititaliap akuersissutigissagaat,  

-ukioq 2018 Konto 5-ip iluani missingersuutitigut nuutsinissamik qinnuteqaat Maniitsoq , 

Aningaasaqarnermullu Ataatsimiititaliamut ingerlateqqillugu 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

suliamik suliarinninnera 

Ataatsimiititaliap novembarip 7-iani 2018 ataatsimiinnermini innersuussut akuersissutigivaa. 

 

Innersuussut 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

Aningaasaqarnermut ataatsimiititaliamut innersuussutigivaa akuereqqullugu, 

 

-ukioq 2018 Konto 5-ip iluani missingersuutitigut nuutsinissamik qinnuteqaat Maniitsoq 

 

Aalajangiineq 

Innersuussutigineqartut akuersissutigineqarput. 

 

Ilanngussaq 

1. Missingersuutinik nuussineq ukioq 2018 konto 5 Maniitsoq 

Imm. 06  Maniitsumi nipilersornermik ilinniarfiup aningaasaqarnera pillugu nassuiaat 

aammalu aningaasalissutit iluini nussuinissamik qinnuteqaat 

Journal nr. 59.04.01 

 

Tunuliaqutaq 

Maniitsumi Nipilersornermik ilinniarfiup aningaasaqarnerata nassuiaateqarfiginissaa 

pisariaqalersimavoq, taassumalu malitsigisaanik aningaasaliissutaareersut iluini nussuinissap 

qinnutigissaa pisariaqarluni. 

 

Maleruagassatigut tunngavissat  

Kulturikkut ingerlatsineq sunngiffimmilu sammisassaqartitsineq pillugit Inatsisartut inatsisaat nr. 5, 

6. juni 2016-imeersoq. 

Qeqqata Kommunias Kasse- og Regnskabsregulativ. 

 

Pissutsit atuuttut 

1. januar 2017 ilinniartitsisoq atorfinitsinniarneqaraluartoq piumajunnaariataarmat 

ilinniartitsisussarsiorneq saqqummiuteqqineqanngilaq, tassungalu taarsiullugu ungasianiik (Skype-

kkut) Internet atorlugu ilinniartitsi-nerit ingerlanneqalerput, siullermik guitarernermik 

ilinniartitsineq kingorna qallortaatinik ilinniartitsinerit ilannguneqarlutik, Skypekut ilinniartitsisut 

namminersortuupput misilittagaqarluartut Lektionilu ataaseq kr. 275,- aamma 350,- akornanni 

akeqarput. 

Qarlortarnermik ilinniartitsisoq nammineq suliniuteqarnermigut ukiaanerani tikeraassaaq 

Nipilersornermik ilinniarfimmut aningaasartuutaanngitsumik. 

Ukioq mannalu ukiaanerani sapaatit akunneri arfinillit agissamik ilinniartitsisoq 

tikeraartigineqarpoq ilinniartitsiartorluni. Maniitsumilu aaqqissorpaa agiartartut festivalernerat 

ulluni 8. – 19. oktober, taannalu Tips aamma lottomiit aningaasaliiffigineqarnikuuvoq. 

Ilinniartitsisussarsiorneq saqqummiunneqaqqippoq, 1. januar 2019 atornitsitsinissaq siunertaralugu. 

 

2017-imi Nipilersornermik ilinniarfimmi ilinniartut Tivolimi Musikfestivaleqarnissaanut 

peqataaniarnerigaluat aningaasaateqarfinniit aningaasanik naammattunik pissarsinngitsoorneq 

pissutigalugu iluatsinngitsoorpoq. Ukioq mannalu 2018-imi majimi Tivolimi 

Musikfestivaleqaqqinnissaanut peqaanissaq siunertaralugu Namminersorlutik Oqartussat ataani 

aningaasaateqarfinnut qinnuteqaqqittoqarpoq, Inatsisartunulli aprilimi qinersisoqarnissaa 

pissutigalugu aningaasaateqarfiit qinnuteqarfigineqartut sulinerat unitsinneqarpoq, taamaariarmallu 

nipilersornermik ilinniarfiup angalaneq nammineq akilertariaqarsimallugu, tamannalu 

tunngavigalugu maanna aningaasalissutaareersut iluini atunngitsuugassanik nussuinissat ataani 

pineqartut qinnutigineqarput. Angalaneq ilinniartunut pissarsiaqaataalluarsimavoq, allat 

nipilersortartut ilaatigut ukiuni amerlaneroqisuni ilinniartuusut naapinneqarlutik 

nuannaartorineqarlutillu. Maniitsumeersullu nersualaarneqarsimallutik ukiut marluinnaat 

Nipilersornermik ilinniarfik piugaluartoq ilinniartui pikkoreqimmata. Nipilersornermik ilinniartut 

taamatut naapitinneqartarneri mikinerusut annerusullu aaqqissuunneqartarput, nipilersornermik 

siuarsaanermik siunertaqartut. 

 

Tivolimut peqataapput ilinniartitsisoq, meeqqat nipilersortartut tallimat, inersimasoq 

nipilersortartoq ataaseq, 

angajoqqaatullu peqataasoq ataaseq. 

Danmarkimi najugallit tusarnartitsinissamut piareersarnermut ikiuuttut marluk. 

Nunatsinninngaaniik angalanermut   95.274,00 

DK-imi angalaneq nerisaqarneq ineqarnerlu  16.643,24 

Tivolimi peqataanermut    2.100,00 

Katillugit                            114.017,24 

 

Atuilluartuunissakkut kingunerisinnaasai 

Nipilersornermik ilinniartitsineq sunngiffimmi sammisassat ilagivaat pitsaasoq, ilinniartunuinnaq 

sunniuteqarani innuttaaqataasunut kulturikkullu annertuumik sunniuteqartartoq. Sunngimmilu 

sammisassanik assiginngitsunik neqerooruteqarnissamut ilapittuutaalluinnartoq. 

 

Aningaasaqarnikkut allaffissornikkullu kingunerisinnaasai 

Aningaasaliissutaareersut iluini nussuinissamik qinnuteqaat, kontot ataasiakkaani aallerfigineqarput 

tassaapput qaammamullit akissarsianinngaaniik, sulisunut aningaasartuutininngaaniik, 

innaallagissamut atugassaninngaaniik aammalu iluarsaassinissamut konto. 

Nuussiffigineqartussat annertunerit tassaallutik ilinniartitsisunik tikeraarteqarnermut aammalu 

ilinniartut angalanerannut konto, kiisalu ilinniarnermut atugassanut konto tassaniillutik skypekkut 

ilinniartitsinermi aningaasartuutit. 

 
Konto Taaguutaa Aningaasaliissutit Ilassutit Aningaasaliissu- 

taalersussat 

5301250110 Qaammammullit 777.000,- -253.000,- 524.000,- 

5301250111 Tiimimusiallit 54.000,- -41.000,- 13.000,- 

5301250500 Sulisunut aningaasartuutit 40.000,- -35.000,- 5.000,- 

5301250504 Pikkorissarnermut akiliutit 15.000,- -15.000,- 0,- 

5301251000 Allafissornermut aningaas 10.000,- 7.000,- 17.000,- 

5301251200 Allat sullissinerat 10.000,- 10.000,- 20.000,- 

5301251532 Gæstelærer og elevrejser 0,- 215.000,- 215.000,- 

5301251502 Atuarnermut atortut 41.000,- 120.000,- 161.000,- 

5301252120 Innaallagiaq 35.000,- -15.000,- 20.000,- 

5301252150 Ingerlatsinermut allanut 0,- 7.000,- 7.000,- 

 Katillugit 982.000,- 0,- 982.000,- 

 

Allaffeqarfiup naliliinera 

1. januar 2017 ilinniartitsisumik atorfinitsitsiniaraluarneq iluatsinngimmat kingorna ungasianiik 

(Skype-kut) Internet atorlugu ilinniartitsilerneq misilittaganngorpoq pitsaasoq, nipilersuutinut 

aalajangersimasunut ilinniartisisinnaasut Maniitsumi imaaliallaannaq pissarsiarineq ajornarmata. 

 

Agissamik ilinniartitsisup nammineq suliniuteqarnermigut (Maniitsumi nipilersornermik 

ilinniarfimmut aningaasartuutaanngitsumik) Tips aamma lotto-minngaaniik taperneqarluni 

Maniitsumi agiartartut festivalernissaat aaqqissuuppaa, ilinniartutta agiartartoqatiminnik naapitsineq 

ilinniutigilluassagaat qularnanngilaq, minnerunngitsumik inunnut amerlasuunut 

saqqummersinnaanermut aamma tunngatillugu. 

Allaffeqarfiup innersuussutaa 

Ilinniartitaanermut Peqqinnissamut Sunngiffimmut Kulturimut Ataatsimiititaliamut 

innersuussutigineqarpoq, 

 
-Nassuiaat tusaatissatut tiguneqassasoq 

 

-Aningaasaliissutaareersut iluini nussuinissamik qinnuteqaat akuersissutigissagaa 

 
-Aningaasaqarnermullu Ataatsimiititaliamut ingerlateqqillugu 

 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

suliamik suliarinninnera 

Ataatsimiititaliap novembarip 7-iani 2018 ataatsimiinnermini innersuussutit akuersissutigivai. 

Nipilersornermik Ilinniarfiup aqunneqarnera sukateriffigineqartariaqarpoq, aqqutit eqqortut 

(kommandovej) malillugit ingerlasoqarnissaa kissaatiginarpoq. Qeqqata Kommuniani 

sulisoqarnikkut anguniakkanut naleqqussaasoqartariaqarpoq. 

 

Innersuussut 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

Aningaasaqarnermut ataatsimiititaliamut innersuussutigivaa akuereqqullugu, 

 

-Nassuiaat tusaatissatut tiguneqassasoq 

 
-Aningaasaliissutaareersut iluini nussuinissamik qinnuteqaat akuersissutigissagaa 

 

Aalajangiineq 

Innersuussutigineqartoq akuersissutigineqarpoq. 

 

Ilanngussat 

1. Aningaasaqarnermut takussutissiat 

Imm. 07 2018-imi missingersuutitigut nuutsineq, Maniitsoq 

Journalnr. 06.01.02 

 
Tunuliaqutaq 

Atuiffik 2 Teknikkimut aamma atuiffik 6 Pilersuinermut ingerlatsinermut missingersuutinik 2018-ip 

sinneranut nalimmassaanermut missingersuutitigut arlalitsigut nuutsisoqarnissaanik Maniitsumi 

Teknikkimut Avatangiisinullu immikkoortortaq qinnuteqaateqarpoq.  

 
Maleruagasatigut tunngavissat 

Qeqqata Kommuniata karseqarnermut naatsorsuuserinermullu malittarisassaq. 
 

Pissutsit atuuttut 

Ukiup taamaalinerani ukiup sinneranut missingersuutinik nalimmassaasoqartarneranik 

pisariaqartitsisoqartarnera nalinginnaasuuvoq.  

Nalimmassaarinerit annertunersaat ikuallaavimmiipput. 

Ikuallaavimmi arlalinnik annertuunik 2018-imi iluarsaassisoqarnikuuvoq, taarserinerit annerpaat 

tassaanikuupput aserorterummik aammalu naqiterummik iluarsaassineq. Ikuallattoqarnerani kranip 

assaasaa aserorneqarnikuuvoq, ajoqusernerli taanna sillimmasiisarfimmit akilerneqarpoq. 

Ilutigitillugu ikuallaavimmit kissamik tunisinermit isertitat naatsorsuutigisamit 

annikinnerunikuupput, piffissani iluarsaassinerit pissutigalugit ikuallaavik uninnganikuummat. 

Aammattaaq uuliap akia appalaarnikuuvoq, tamatumalu kingunerivaa, Nukissiorfinnut kissamik 

tunisamut akimik appasinnerusumik kommuni pissarsisarluni. 

Sanaartornermut tunngasuni inissianik nutarterinermut aningaasaliissutiniit sumiiffinnut 

tigussaasunut aningaasanik nuutsisoqarpoq. 

 

Aningaasaqarnikkut allaffissornikkullu kingunerisinnaasai 

Nuutsinerit missingersuutitigut aningaasartuutaanngitsut pineqarmata soqanngilaq. 

 
Allaffeqarfiup naliliinera 

Nuutsinissatut siunnersuutaasutigut 2018-ip sinnerani missingersuutit atuinermut naapertuutilissasut 

naatsorsuutigineqarpoq.   

 

Allaffeqarfiup innersuussutaa 

Teknikkimut Avatangiisinullu immikkoortortap Teknikkeqarnermut Aatsitassarsiornermut 

Avatangiisinullu ataatsimiititaliamut innersuussutigaa, nuutsinissamut qinnuteqaatigineqartut 

akuersissutigineqassasut. 

 

Teknikkeqarnermut Aatsitassarsiornermut Avatangiisinullu ataatsimiititaliap suliamik 

suliarinninnera 

Ataatsimiititaliap novembarip 6-iani 2018 ataatsimiinnermini innersuussut akuersissutigivaa. 

 

Innersuussut 

Teknikkeqarnermut Aatsitassarsiornermut Avatangiisinullu ataatsimiititaliap Aningaasaqarnermut 

ataatsimiititaliamut innersuussutigivaa akuereqqullugu, 

 

- nuutsinissamut qinnuteqaatigineqartut akuersissutigineqassasut 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. Nuutsinissat pillugit eqitsit 

Imm. 08  Aningaasartuutissat atorneqanngitsoortut akuersissutaasimasut 

inissinneqarneri 

Journal nr. 06.02.04 

 

Tunuliaqutaq 

Sisimiut aamma Kangerlussuup katersugaasiviata aningaasat atorneqanngitsoorsimasut 

missingersuutini 2017-miit 2018-mut kr. 582.000 nuunneqarnissaanut qinnuteqarpoq, 

Kommunalbestyrelsip akuersissutigisaat 27. september 2018-imi. 

 

Maleruagassatigut tunngavissat  

Qeqqata kommuniani karseqarnermut naatsorsuuteqarnermullu maleruagassat. 

 

Pissutsit atuuttut 

Nuutsinissaq pisariaqartinneqarpoq iluarsartuussinissat arlaqartut suliarisassaammata, taassuma 

iluaniillutik Kangerlussuarmi qaliap taarserneqarnissaa Sisimiunilu illuutit eqqissisimatitat 

qalipanneqarnissaat. 

 

Atuilluartuunissakkut kingunerisinnaasai 

Aningaasanik nuutsinermi Sisimiuni Kangerlussuarmilu katersugaasiviit ineriartortinneqarnissaanut 

ataavartitsinissaanullu tapiissutaasussaapput. 

 

Aningaasaqarnikkut allaffissornikkullu kingunerisinnaasai 

Aningaasat akuersissutaasut kontonut ukununnga ugguarnissaat kissaataapput: 
 

Kontonummer Kontonavn Bevilling Tillæg Ny bevilling 
56-02-30-22-01 Kang. Katersugaaviat, Illu 30.000 185.000 215.000 

56-02-10-22-03 Atortut/Pequtit 83.000 190.000 273.000 

56-02-10-20-99 PIssariassat allat 59.000 34.000 93.000 

56-02-10-22-01 Illu 151.000 65.000 216.000 

56-02-10-15-02 Atuakkanik pisineq 19.000 30.000 49.000 

56-02-10-21-50 Ingerlatsinermut 

aningaasartuutit allat 

7.000 3.000 10.000 

56-02-10-05-11 Angalanerit 64.000 25.000 89.000 

56-02-10-05-03 Sulisut taarseraanerat 8.000 50.000 58.000 

 Katillugit  582.000  

 

Aningaasaqarnikkut allaffissornikkullu kinguneqartitsisoqassanngilaq. 

 

Allaffeqarfiup naliliinera 

Taamani Sisimiut Kangerlussuullu katersugaasiviisa pisortaat 2017 qiteqqunnerani atorfimminit 

suliunnaarmat taamaalineranilu katersugaasivimmi assistenti sulilersinneqarluni, tamatumalu 

kinguneranik katersugaasivimmi pisortaq nutaaq aatsaat 1. marts 2018 atorfinitsinneqarluni, ukioq 

2017-imi nalinginnaasumik aserfallatsaaliinermi suliaqarneq pilersaarusiornerlu periarfissaqar-

figineqarsimanngilaq. Katersugaasiviit taakku marluk pisoqaammata, aserfallatsaaliinerit 

ingerlaavartut sulissutigineqartarnissaat pisariaqarput. 

Allaffeqarfiup innersuussutaa 

Innersuussutigineqarpoq agguarneqarneri akuersissutigineqassasut. 

 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

suliamik suliarinninnera 

Ataatsimiititaliap novembarip 7-iani 2018 ataatsimiinnermini innersuussut akuersissutigivaa. 

 

Innersuussut 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

Aningaasaqarnermut ataatsimiititaliamut innersuussutigivaa akuereqqullugu, 

 

-agguarneqarneri akuersissutigineqassasut 

 

Aalajangiineq 

Innersuussutigineqartut akuersissutigineqarput. 

 

Ilanngussat 

1. Katersugaasiviup aningaasaqarnera 

Imm. 09  Sanaartornermi naatsorsuutit, Sisimiut + Kangerlussuaq 

Journalnr. 06.03.03 
 

Tunuliaqutaq 

Sanaartornermi suliassanut tullinnguuttunut naammasseriikkanut sanaartornermi naatsorsuutit 

suliarineqarnikuupput: 

 Utoqqarnut inissiat aqqaneq-marluk, Nikkorsuit B-2064, Sisimiut 

 Sisimiuni asfaltiliorfik nutaaq, 

 Kangerlussuarmi Illorput pingasut 2015-imi tunniunneqartut, B-2067, B-2068 aamma B-

2069, 

 Kangerlussuarmi Innuttaasunik sullissivimmi B-1757-imi illup qaava assigiimmik 

sivinganilik. 

 Kangerlussuarmi Qinngutta Atuarfia B-1769, silataanik qalipaaneq 

 Kangerlussuarmi Timersortarfik B-1727, nutaamik qalissialersuineq 

 

Maleruagasatigut tunngavissat 

Sanaartukkanut sanaartornermut naatsorsuusiortoqartartussaavoq. Sanaartornermi naatsorsuutit 

Teknikkeqarnermut, Aatsitassarsiornermut Avatangiisinullu ataatsimiititaliamit, 

Aningaasaqarnermut ataatsimiititaliamit Kommunalbestyrelsimiillu akuersissutigineqartussaapput, 

malitsigisaanillu kukkunersiuisunit atsiorneqarlutik. 
 

Pissutsit atuuttut 

Sanaartukkat tullinnguuttut arfinillit naammassineqareerlutik atorneqalereerput:  

Atuiffik 70-49-10 12 Nikkorsuarni Utoqqarnut inissiat B-2064, Sisimiut 

atuiffik 72-01-11 Sisimiuni asfaltiorfik innaallagissamullu attavik nutaaq, 

Atuiffik 70-62-32 Illorput 2100 Kangerlussuaq, pingasut B-2067, B-2068 aamma B-2069. 

Atuiffik 71-07-30 Kangerlussuarmi Innuttaasunik sullissivimmi B-1757-imi illup qalia assigiimmik 

sivinganilik nutaaq, 

Atuiffik 75-02-30 Kangerlussuarmi Qinngutta Atuarfia B-1769, silataanik qalipaaneq 

Atuiffik 75-02-31 Kangerlussuarmi Timersortarfik B-1727, nutaamik qalissialersuineq. 

 
Atuiffiup taaguutaa Sanaartornissami 

aningaasaliissutit, 

Sanaartukkanut 

aningaasartuutit 

Nikingassut 

Utoqqarnut inissiat aqqaneq-marluk, 

Nikkorsuit B-2064, Sisimiut 

15.970.000 Kr. QK + 

8.577.750 DB 

24.204.768,67 kr. +2,1 % 

Sisimiuni asfaltiliorfik nutaaq   14.000.000 Kr. QK  14.023.647,32 kr.  -0,2 % 

Kangerlussuarmi Illorput pingasut, 2015-

imi tunniunneqartut  

  3.300.000 Kr. QK + 

(500.293 DB) 

  3.861.143,60 Kr 

+(500.293 DB) 

-17% 

Kangerlussuarmi Innuttaasunik 

sullissivimmi illup qalia assigiimmik 

sivinganilik 

     700.000 Kr. QK      794.300,00 kr.  -13% 

Kangerlussuarmi Qinngutta Atuarfia, 

silataanik qalipaaneq 

     207.000 Kr. QK      188.000,00 kr.  +9,2 % 

Kangerlussuarmi Timersortarfik, 

nutaamik qalissialiineq 

     637.000 Kr. QK      579.000,00 kr.  +9,1 % 

KATINNERA 43.892.043 kr. 44.151.153 kr. -259.110  

Nikingassutit katillugit Aningaasaliissutinit procentinngorlugu 

atuiallaarneq katillugu 

-0,6% 

Nikingassutit siulequtaasa isumaa, - = sippuilluni atuineq, + = minnaarilluni atuineq. 

Aningaasaliissutit: QK = Qeqqata Kommunia, DB = Ineqarnermut Naalakkersuisoqarfik, 

Namminersorlutik Oqartussat. 

 

Atuilluartuunissakkut kingunerisinnaasai 

Sanaartornermut tunngasut naatsorsuusiorneqarnissaat kukkunersiuisunit piumasarineqarpoq. 

 

Aningaasaqarnikkut allaffissornikkullu kingunerisinnaasai 

Naatsorsuutit naammassineqartut malitsigisaanik kukkunersiuisunit akuerineqartussat. 

Sanaartugassatut suliassani atuivallaarnerit karsimiittuutinit akilerneqassapput. 

 

Allaffeqarfiup naliliinera 

Sanaartornermi naatsorsuutit eqqortuusut nalilerneqarpoq. Suliani arfiniliusuni tamani 

nakkutilliineq sanaartornermilu aqutsineq kommunimit suliarineqarnikuummat oqaatigineqassaaq, 

suliami akissarsianut aningaasartuutit suli sanaartornermi atuiffimmut nuutsinneqanngimmata. 

 

Sisimiuni Nikkorsuarni utoqqarnut inissiani B-2064-imi atuivallaarneq, pilersaarummik 

suliariumannittussarsiuussinermi nalilerneqartummiit toqqavimmi immikkut aningaasartuutinik 

siumut ilisimanngisat ikinnerunerannik peqquteqarpoq. Sanaartornermi aningaasartuutit katillugit 

m2-mut 20.299 koruuniupput, tamannalu sanaartorfigissaanermut aningaasartuutit annikinneruneri 

pissutaallutik sanaatornernut allanut sanilliullugu annikineruvoq. 

 

Siusinnerusumut sanilliullugu asfaltiliorfimmi nutaami sunniutigisanik atuinera annertunerunera 

naapertorlugu, Sisimiuni Asfaltiliorfimmut nutaamut atuineruneq innaallagissamut ikkuffik 

taarsertariaqarsimaneranik patseqarpoq.  

  

Kangerlussuarmi Illorput pingasut 2015-imi tunniunneqartuni atuivallaarneq, inissianik 

pingasuusunik sanaartornermik ingerlatsinissamut pisariaqartutut takutitsisup missiliuut A 2016-imi 

februaarip tallimaaneersup aningaasartaa 2016-imi februaarip 18-iani missingersuutinik 

iluarsiissuteqarnermi nuunneqarsimannginneranik patsiseqarpoq.  Illunut sanariaannarnut 

kommunimut aningaasartuutaanikut tassaanikuupput sanaartorfigissaaneq aammalu sananermi 

sanasunut aningaasartuutit. Sanaartornermut atortussat, imarpikkut assartuineq aammalu 

akunnermut akissarsiassanut mandetiminut 50 procentinik tapiissuteqarluni Namminersorlutik 

Oqartussat akiliuteqarnikuupput. 

 

Kangerlussuarmi Innuttaasunik sullissivimi illup qalianik assigiimmik sivinganilimmik atuineruneq, 

qaliarpaami ikaarfissiaq aammalu alakkarterinermi ammartarfik suliniummi 

suliariumannittussarsiuussinermi ilanngunneqarsimannginnerannik patsiseqarpoq. 

 

Kangerlussuarmi Qinnguata Atuarfiata silataanik qalipaanermi atuinikinneruneq, immikkut 

suliassanut siumut ilisimanngisanut aningaasartuutit annikinnerusimanerannik patsiseqarpoq. 

 

Kangerlussuarmi Timersortarfimmut nutaamik qalissialersuinermi atuinikinneruneq, immikkut 

suliassanut siumut ilisimanngisanut aningaasartuutit annikinnerusimanerannik patsiseqarpoq. 

Missingersuutini sinaakkutinit ataasiartumik qaanngiineq annerpaat Kangerlussuarmi Illorput-ni 

pingasuusunik sanaartornermik ingerlatsinissamut pisariaqartutut takutitsisup missiliuut A 2016-imi 

februaarip tallimaaneersup aningaasartaa 2016-imi februaarip 18-iani missingersuutinik 

iluarsiissuteqarnermi 760.000 koruunit nuunneqarsimannginneranik patsiseqarpoq.  

Sanaartugassatut suliassani arfiniliusunut katillugut tamakkiisumik aningaasaliissutaasunit 

43.898.043 koruuniniit taamaallaat 259.110 koruunit 0,6 procent missingersuutitigut 

qaanngiinerupput. 

 

Allaffeqarfiup innersuussutaa 

Teknikkeqarnermut, Aatsitassarsiornermut Avatangiisinullu ataatsimiititaliamut, 

Aningaasaqarnermut ataatsimiititaliamut Kommunalbestyrelsimullu innersuussutigineqarpoq, 

 

- sanaartornernut naatsorsuutit arfiniliusut akuersissutigineqassasut 

 

Teknikkeqarnermut Aatsitassarsiornermut Avatangiisinullu ataatsimiititaliap suliamik 

suliarinninnera 

Ataatsimiititaliap novembarip 6-iani 2018 ataatsimiinnermini innersuussut akuersissutigivaa. 

 

Innersuussut 

Teknikkeqarnermut Aatsitassarsiornermut Avatangiisinullu ataatsimiititaliap Aningaasaqarnermut 

ataatsimiititaliamut innersuussutigivaa akuereqqullugu, 

 

- sanaartornernut naatsorsuutit arfiniliusut akuersissutigineqassasut 

 

Aalajangiineq 

Innersuutigineqartut akuersissutigineqarput. 

 

Ilanngussaq 

Tullinnguuttunut sanaartornermut naatsorsuutit: 

Ilanngussaq 1, 70-49-10 12 Sisimiuni Nikkorsuarni utoqqarnut inissiat aqqaneq-marluk B-2064, 

Ilanngussaq 2, 72-01-11 Sisimiuni asfaltiliorfik nutaaq innaallagissamullu ikkuffik, 

Ilanngussaq 3, 70-62-32 Kangerlussuarmi Illorput 2100 pingasut B-2067, B-2068 aamma B-2069. 

Ilanngussaq 4, 71-07-30 Kangerlussuarmi Innuttaasunut sullissivimmi B-1757-imi nutaamik 

assigiimmik sivinganilimmik qalissialersuineq, 

Ilanngussaq 5, 75-02-30 Kangerlussuarmi Qinngutta Atuarfia B-1769, silataanik qalipaaneq,  

Ilanngussaq 6, 75-02-31 Kangerlussuarmi Timersortarfik B-1727, nutaamik qalissialersuineq 

Imm. 10 Kommunit ataatsimoorussamik eqqagassalerinissaanni selskabimik 

pilersitsinissaq pillugu innersuussut 

Journalnr. 81.01 

 
Tunuliaqutaq 

Teknikkeqarnermut, Aatsitassarsiornermut Avatangiisinullu ataatsimiititaliap, Aningaasaqarnermut 

ataatsimiititaliap kiisalu kommunalbestyrelsip ukioq manna tulliuttut akuersissutiginikuuai: 

- Kommunit 2019-imut missingersuutinik suliaqarnissaminnut attuumassuteqartumik 

kommunit ataatsimoorussamik eqqagassalerinermut aamma ikuallaaveqarnermut 

periusissiaat (ilanngussaq 3) pillugu allakkiaq tusaatissatut tiguneqassasoq 

- Kommunit aamma Namminersorlutik Oqartussat akornanni sanaartornermut 

aningaasartuutinik agguataarineq pillugu politikkikkut isumaqatiginninniarnerit 

aallartinneqassasut 

- Sanaartornermut aningaasaliissutinik agguataarineq pillugu politikkikkut 

isumaqatiginninniartoqareerpat, allannguutaasinnaasut ilanngullugit allakkiap (ilanngussaq 

3) imarisaanut Qeqqata Kommunia aallaavittut imminut pisinnaatissasoq. 

 

Politikkikut ataqatigiissaarisut 2018-imi septembarip 25-ani ataatsimiinnerini aalajangiunneqarpoq: 

Ataatsimoorussamik eqqagassalerinissami kommunit selskabimik pilersitsissasut. 

 

Selskabi assigiinngitsunik siunertaqarnissaa, matumani sanaartortitsisoqarnissaa, 

pilersaarusiornermut atatillugu sinniisoqarnissaa, kingusinnerusukkullu tulliuttut 

sanaartorneqarnissaat naatsorsuutigineqarmat, massakkut selskabimik pilersitsisoqartariaqarpoq: 

1. Nuummi eqqakkanik katersuivik 

2. Sisimiuni ikuallaavik 

3. Nuummi ikuallaavik 

4. Qaqortumi uuliakunik ikuallaasarneq 

5. Aasianni uuliakumik ikuallaasarneq 

6. Maniitsumi uuliakumik ikuallaasarneq 

 

Siuliani taaneqarluni sanaartortitsinissami kommunit ataatsimoorullugu immikkuualuttunik 

pilersaarusiornissaannut Naalakkersuisut Avatangiisinut aningaasaateqarfimmit 6 mio. koruuninik 

tapersiinissaa, selskabimik pilersitsinissami pisariaqarpoq – takuuk ilanngussaq 1 ”Ikuallaavimmut 

immikkuualuttunik pilersaarusiornissamut aningaasaliinissaq pillugu Namminersorlutik 

Oqartussanit allakkat”.  

Namminersorlutik Oqartussanit tapiineq una taamaallaat pilersaarusiornermut naatsorsuussaavoq, 

selskabemik pilersitsinermi ingerlatsinermut pinnani. 

 

Tamatuma saniatigut naatsorsuutigineqarpoq, selskabi kommunini eqqagassalerinermi teknikerinik 

suleqateqarluni eqqakkanik tigooraasarnermi nassiussisarnermilu ersarissunik 

periusissioqataassasoq, soorluttaaq uku pillugit selskabi isumaqatigiissuteqarnissaanut 

pisinnaatinneqassasoq: avataani suleqatissaasunik sanaartortitsinissami avataanit aningaasaliinissaq, 

ingerlatsinermi isumaqatigiissutit, eqqakkani assartuinissaq, nukissiuutinik atuilluarnissamut il.il. 

isumaqatigiissutit. 

Eqqagassalerinerup 2018-imit isumagineqalernissaa pillugu kommunit ataatsimoorullugu 

innersuussutigisaat, maannalu selskabimik pilersitsinissami aallaaviusoq, politikkikkut 

ataqatigiissaarisut siuliani taaneqarluni aalajangiinissaani aallaaviuvoq. 

 

Maleruagasatigut tunngavissat  

Atuiffik 6-imut, matumani ikuallaavimmut ingerlatsinermut tunngasunut kommuni akisussaavoq.  

Kiassaateqarfinnik ingerlatsinermut aserfallatsaaliinermullu - kiisalu kiammik pilersuinermut 

Nukissiorfiit akisussaapput. 

- Kommunip pigisani nammineq aserfallatsaalisussaavai.   

- Kissamik innaallagiarlu atorlugu kissaq pillugu Nukissiorfiit tunniussinissamut piumasaqaataat. 

- Nukissamik pilersuineq pillugu Inatsisartut peqqussutaat nr. 14, 6. november 1997-imeersoq. 

- Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-

meersoq.  

 

Pissutsit atuuttut 

Sisimiuni aamma ikuallaaviit sinnerini pissutsit atuuttut 2018-imi maajimi TAAA-mi, AA-mi 

aamma Kommunalbestyrelsimi kommunit ataatsimoorussaannik imaluunniit kommunip pigisaanik 

ikuaallaavimmi aningaasaqarnikkut pissutsit pillugit paasissutissiissummi" nassuiarneqarput. 

 

Atuilluartuunissakkut kingunerisinnaasai 

Sanaartornissamut aningaasaliinissat pisariaqartut ilanngussaq 3-imi kommunit ataatsimoortumik 

allakkiaanni taaneqartut, ingerlatsinermi aningaasanut tunngasut ilanngullugit nuna tamakkerlugu 

eqqagassanik suliaqartarnerup atuilluartoq piviusunngortinneqassappat kommunit ataatsimoortumik 

suleqatigiinnissaat pisariaqarpoq, nunap innuttaasa amerlassusaannut sanilliullugu ikummatissanik 

imerpalasunik tikiorartitsinermut aningaasat annertuut ikilisarnissaanut peqataallunilu 

annikinnerusumik mingutsitsisussaq.  

Ilutigalugu Kalaallit Nunaat tamakkerlugu ataatsimoorussamik eqqagassalerinissami 

avatangiisitigut iluaqutissaqangaatsiartoq nalilerneqarpoq. 

 

Aningaasaqarnikkut allaffissornikkullu kingunerisinnaasai 

Naatsumik oqaluttuaralugu aningaasaqarnikkut kingunissai tullinnguuttutut issapput, piginnittut 

aningaasalersugassaannik aningasaliisoqartussaanerit tamaasa piginnittut/kommunit selskabemut 

qinnuteqartassasut akuerineqarlutillu.  

- Selskabemik pilersitsinissami nalilinnik pigisaqarnissaq pisariaqarnissaa piumasaqarpoq, 

pilersitsinermi aningaasartuutaasut saniatigut selskabemik aallartitsinermut atatillugu 

sulisunut aningaasartuutinut il.il. matussusiisussanik. Kommunit allaffeqarfiit tamakkerlutik 

politikkeriminnut innersuussutigivaat, kommunit tamarmik immikkut assigiimmik 400.000 

koruuninik, katillugit 2 mio. koruuninik aningaasaliissasut. Qeqqata Kommunia 2019-imut 

missingersuutinik aappassaaneerinninnermini kommunit ataatsimoorussaannik 

ikuallaavissamut missingersuutini 500.000 koruuninik akuersissuteqarnikuuvoq. 

- Selskabe pilersinneqarnerata kinguninngua Selskabe aallaqqaammut Namminersorlutik 

Oqartussat avatangiisinut aningaasaateqarfianniit siunertamut atugassiaareersunit 6 mio. 

koruuninik qinnuteqarsinnaassaaq. Taamaaliornikkut aallartinnermiit selskabe pitsaasumik 

aningaasaateqassaaq, taamaattorli taamaallaat pilersaarusiornermut atorneqarsinnaassallutik. 

Pilersaarusiornermut aningaasartuutaaqqissinnaasut siulersuisut qinnuteqarnerisigut, 

kommunini matuneqartariaqarput.  

- Ikuallaaviit marluusut sananeqarnissaata tungaanut naatsorsuutigineqartariaqarpoq, 

kommunimi ataatsimi sinaakkutaasut iluanni Selskabep aqutsisut inissikkallarneqarnissaat. 

Taamaattumik tassunga taasarialimmik aningaasartuuteqarnavianngilaq. 

- Ikaarsaarnerup ingerlanerani Selskabep aqutsisussai pisortaaneqarlutillu pingaarutilinnik 

sulisussat piffissap affaani ullorluunniit nallugu atorfinitsinneqassanersut siulersuisut 

toqqartariaqarpaa. Ikuallaavissat nutaat marluusut atulivinnissaata tungaanut nunalu 

tamakkerlugu eqqagassanik tigusisinnaalernissaasa tungaanut, Nuummi eqqagassanut 

katersuiffiugallartussamik sanaartortoqassasoq, kommunit ataatsimoorussamik allakkiaanni 

inassutigineqarpoq. Taamaalilluni Nuummi umiarsualivimmi toqqorsivimmik 

kiassagaanngitsumik sanaatornissamut aningaasanik pisariaqartunik selskabep aqutsisui 

qinnuteqartariaqarput. Nalornissuteqarneq aamma ikuallattooratarsinnaanermut 

piumasaqaatit pissutaallutik, piffissami matumani missiliuummik soqanngilaq. Kommunit 

eqqagassaatiminnik peersinissamut pisariaqartitsisut, utaqqiisaa eqqagassanut 

katersuivimmut eqqagassaatitik nassiussinnaavaat. 

- Pilersaarusiornerup kingorna sanaatornissamut aningaasalissutissat pisariaqartut 

eqqornerusumik paasineqasssapput, piffissami matumani ilanngussaq 3 "Kommunit 

ataatsimoorussannik eqqagassalerinermut aamma ikuallaaveqarnermut periusisissiaq pillugu 

kommunit ataatsimoorussamik allakkiaat" malillugu Sisimiuni Nuummilu kommunit 

ataatsimoorussamik ikuallaavissaannut angeqatigiinnut katillugit 2 x 180 mio. koruuninik 

naleqartussaq.  

- Pilersaarusiornermut atatillugu Nukissiorfinnut kissamik tunisinissamut ikuallaaviit 

tunniussinnaasaviini paasissutissanik tutsuiginarnerusunik pissarsisoqassaaq, maannakkut 

uuliakumik ikuallaanermi akigititaasumik tamakkiisumik atuinermi Sisimiuniinnaq, tak. 

ilanngussaq 3, 21 mio. koruuninik ukiumut isertitaqarsinnaaneq periarfissaqartoq.  Nuummi 

kissamik tunisisinnaanermut periarfissat selskabep aqutsisorilerumaagaanit Nukissiorfiit 

peqatigalugit misissorneqassaput, soorluttaaq selskabep aningaasaqarneranut annertuumik 

sunniuteqarumaartut. 

- Selskabep aqutsisuisa misissussavaat, kissamit tunisanit isertitat ilanngullugit kommunit 

maannakkut eqqagassalerinermut missingersuutaasa selskabep ingerlatsinermut 

aningaasartuutaanik immaqalu sanaartornermut aningaasaliissutigisassaatut naatsorsuutigisat 

qanoq annertutiginersut. Tamatuma kingorna aningaasaliissutit matuneqarnissaanut 

aningaasat annertussusissaannik selskabe takkussaqarsinnaavoq. 

 

Kommunit ataatsimoorullugu allaffissornikkut suleqatigiinnerinit innersuussutigineqarpoq, 

kommunit ataatsimoorullugu eqqagassalerineq pillugu selskabissaat aktieselskabisut 

pilersinneqassasoq, tassungalu kommunit akisussaassusilimmik taarsigassarsianik 

aningaasaliissuteqassallutik.  

Selskabi qullersaqarfimmit ingerlanneqassaaq, qullersaqarfillu selskabimi siulersuisunut qaninnertut 

qullersaqassalluni.  

Kommuninit tamanit, Namminersorlutik Oqartussaniillu sinniisunit siulersuisut arfineq-marlunnik 

ilaasortaqassasut innersuussutigineqarpoq: 

Kommunini ataasiakkaani kommunimi pisortaanerup, taassumaluunniit sinniisaata inissat tallimat 

agguataassavai, aammalu Namminesorluni Oqartussanit avataanilluunniit aggersakkanik arlalinnik 

aggersaasoqartarsinnaavoq. 

Selskabimi aqutsisussat ataqatigiissaarneqarnissaasa tungaannut, suliaqartunik ataatsimiittarnissani 

sinniisussamik siulersuisut toqqaasariaqarput, tamannallu selskabip tungaanniit piaartumik 

isummerfigineqartariaqarluni. 

Selskabip allaffissornikkut aningaasaqarnikkullu suliassai tigussaasut ilaatigut makkuussapput:  

 

A. Sumiiffinni kommunalbestyrelsinut allaffissornikkut innersuussuteqassasut, Selskabemik 

pilersitsineq pillugu kommuni ataatsimoorussamik qullersaqarfeqarfiannut kommunimi 

pisortaaneq sinniisussatut toqqarneqarnissaa pillugu kommunalbestyrelsit ataasiakkaat 

toqqaaqqullugit, aammalu pineqartup ingerlaannarnissaanut pisinnaatinneqassasoq 

imaluunniit selskabemut pilersitsinerup nalaanut atatillugu siulersuisuni ilaasortassatut 

toqqaasinnaassasoq. 

B. Kommunit ataatsimoorussamik selskabemut qullersaqarfiat kommuninit ataasiakkaanit 

sinniisutut toqqakkanik inuttalersorneqassaaq, aammalu Selskabemik pilersitsissaguni 

allaffissornikkut suliassanut attuumassutilinnut tamanut selskabemut pilersitsinermut 

uppernarsaammik malittarisassanullu siunnersuummik suliaqarluni. Kommunit 

ataatsimoorussamik qullersaqarfeqarfiannit selskabe pilersinneqassaaq.  

C. Selskabemik piginneqatigiiffiusumik pilersitsinermut pilersitsinermi uppernarsaat, takuuk 

selskabep piginneqatigiiffiusup pillugit inatsit, ilaatigut malittarisassanut siunnersuummik 

imaqartinneqassaaq.  Malittarisassat ilaatigut Selskabep atia aamma selskabep 

qullersaqarfia sumi kommunimi inissisimatinneqarnissaa pillugu paasissutissanik 

imaqartinneqassaaq.  Kommunit ataatsimoorussamik qullersaqarfeqarfiat isumaqatigiippoq, 

Selskabep atissaa angerlarsimaffissaalu pillugit aalajangiinissaq Selskabep 

pilersinneqarnissaata tungaanut utaqqisinneqassasoq. Taakku saniatigut kommunit 

ataatsimoorussamik qullersaqarfeqarfiata nalilerpaa, malittarisassani qullersaqarfimmut 

pisortatigut najugarisaq allannneqassasoq, aqutsisoqatigiit tassunga inissinngikkaluarlugit. 

D. Kommunit ataatsimoorussamik innersuussutai malillugit selskabip siunissami 

qaninnerusumi ungasinnerusumilu suliassai pillugit pingaarnertut sinaakkutissat 

piffissaliussassarlu piaartumik sulissuteqartariaqartumi, selskabimi siulersuisussanik 

toqqaanissaq.  

E. Selskabip aqutsisuisa suliffissaat sumiissanersoq siulersuisut aalajangissavaat. 

F. Ikuallaavissap pilersaarusiornissaanut, Namminersorlutik Oqartussat avatangiisinut 

aningaasaateqarfiannut siulersuisut qinnuteqassapput. 

G. Selskabip pilersinneqarnissaanut qullersaqarfimmi sulisussat, selskabimilu sulisut 

pingaarutillit atorfinitsinneqarnissaannut kiisalu siunnersortinut/advokatinut il.il. 

aningaasartuutissat matussutissaannik siulersuisut kommuninut, ilaatigullu illup avataanut 

aningaasanik piaartumik qinnuteqassapput. Taamaalilluni ikuallaaviup nutaap 

nalinginnaasumik ingerlanneqarnissaata tungaanut ikaarsaariarnermi suliniutissaq 

ilusinikkiartulersinnaassaaq.  

H. Siunissami qaninnerusumi ungasinnerusumilu (ikuallaavissuarnut marluusunut 

ikaarsaarnissaq sioqqullugu kingornalu) selskabip aaqqissugaaneranik titartagartassaanik, 

matumani atorfiit amerlassusiligaanerat, pisinnaatitaaffiit kiisalu qullersaqarfiup 

siulersuisullu suliassaasa agguataarneqarnissaat ilanngullugit, selskabip qullersaqarfia 

siunnersuusiussaaq. 

I. Qullersaqarfimmi sulisussat atorfinitsinneqarnissaasa tungaannut, Namminersorlutik 

Oqartussanik ataqatigiissaarinissaq pillugu ataatsimiittarnerni siulersuisut 

ataatsimeeqataasassapput.  

J. Pilersaarusiornissamut atatillugu, kingusinnerusukkullu Sisimiuni Nuummilu ikuallaaviit 

sanaartornissaanni qullersaqarfik sanaartortitsisutut aallarniillunillu sanaartornerik 

nakkutilliissaaq. 

K. Kapitali 5-imi Sisimiuni Nuummilu sanaartortitsinissamut qullersaqarfik 

qinnuteqaasiussaaq. 

L. Nuummi eqqakkanik tigooraavissat pilersaarusiorneqarnissaa, kingusinnerusukkullu 

sanaartortinneqarnissaani qullersaqarfik sanaartortitsisuussaaq. 

M. Kommunit selskabillu akornanni tunisinermi isumaqatigiissutit atuuttut tunniunneqarnissaat 

qullersaqarfiup akisussaaffigissavaa, matumani avataaniit kissamik tunisisarnissaq kiisalu 

selskabip siunissami allatigut isertissinnaasaasa ujartorneqarnissaat, tunisinissamilu 

isumaqatigiissutit ilanngullugit.  

N. Avataaniit kissamik pilersuiviit naleqqussarneqarnissaat annertusineqarnissaallu, Sisimiuni 

Nuummilu ikuallaavissat ikuallaasinnaassusissaat kiisalu illoqarfiit uuliakunik 

ikuallaaviusartussat pillugit suleqatigiinnissamik isumaqatigiissusiornissat qullersaqarfiup 

akisussaaffigissavai. 

O. Selskabip siunissami pigisassai nalilinnit sanaartortitsinissap aningaasalersorneqarnissaata 

agguataarneqarnissaannut qullersaqarfik siunnersuusiussaaq, soorluttaaq siunissami 

avataanit kissamik pilersuinermit isertitassatut naatsorsuutigineqartut naatsorsuutinut 

ilanngunneqassanersut imaluunniit ingerlatsinermi aningaasartuutinut 

matussutaaginnassanersut isummerfigalugu. 

P. Ingerlatsinermi aningaasartuutinut kommunit aningaasartuutissaannut, qullersaqarfik 

siulersuisunut siunnersuusiussaaq. Innuttaasut amerlassusaat, assigiimmik akeqartitsinissaq 

il.il. eqqarsaatigalugit nammaqatigiinnissaq il.il. saqqummiunneqassapput. 

Q. Qaqortumi, Aasianni Maniitsumilu uuliakunik ikuallaavissat pilersaarusiorneqarnissaannut, 

kingusinnerusukkullu sanaartorneqarnissannut siulersuisut sanaartortitsisuussapput. 

R. Kapitali 5 -imi, Qaqortumi, Aasianni Maniitsumilu sanaartortitsinissami qinnuteqarnissaq 

(illoqarfinni pineqartuni oqartussanik akuutitsineq). 

S. Selskabit nalinginnaasumik ingerlanneqarnissaata tungaanut, eqqagassalerinissap 

atuutsilersinneqarnissaanut pilersaarutip suliarineqarnissaa. 

T. Kommunini ingerlatsinermut immikkoortortat suleqatigalugit immikkoortiterisarnissaq, 

poortuisarnissaq, eqqakkallu assartorneqarnissaannut poortoreerlugit tunniunneqartarnissaat 

pillugit ersarinnerusumik nassuiaasiorneq ilitsersuusiornerlu. 

U. RAL, Nukissiorfiit tuniniaasartullu allat peqatigalugit illugiilluni ataatsimiittarnissat 

isumaqatiginninniartarnissallu.  

Kapitali 5, suliffeqarfik immikkut ittumik mingutsitsisussaavoq, taamaattumillu Namminersorlutik 

Oqartussat avatangiisinut immikkoortortaanit immikkut akuersissuteqartariaqarluni. Ikuallaavik, 

eqqakkanut inissiiviit, uuliakunillu ikuallaaviit kapitalimi 5-imi suliffeqarfiit pineqarnerini 

pineqarput. 

 
Allaffeqarfiup naliliinera 

Siuliani allassimasut tunuliaqutaralugit Teknikkimut Avatangiisinullu Immikkoortortap, 

kommunillu sinnerini teknikkimut ingerlatsiviit innersuussutigaat, tulliuttut qulakkeerneqarnissaat 

siunertaralugu kommunit ataatsimoorussaannik eqqakkat pillugit selskabimik pilersitsisoqassasoq: 

 

- Suliniutip piviusunngortinneqarnissaanut inatsisitigut akisussaasussaq, matumani missingersuutit 

atuuttut missingersuutaajumaartullu, suliniummullu tunngatillugu aningaasalersuinissamut 

tunngasut ilanngullugit. 

- Kommunit ataatsimoorussamik innersuussutai malillugit selskabip siunissami qaninnerusumi 

ungasinnerusumilu suliassai pillugit pingaarnertut sinaakkutissat piffissaliussassarlu piaartumik 

sulissuteqartariaqartumi, selskabimi siulersuisussanik toqqaanissaq. 

 

 

- Selskabip suliaannik piviusunngortitsisinnaasunik, qullersaqarfimmi suligallartussanik, 

aalajangersimasumilluunniit atorfinitsinneqartussanik, sulisunillu pingaarutilinnik siulersuisut 

atorfinitsitsissapput.  

 Tamatumani selskabimi aqutsisussanik atorfinitsitsinissami, massakkut eqqagassalerinermit 

siunissami eqqagassalerisarnissamut ikaarsaariarnissaq qulakkeerniarneqarpoq. 

 

Teknikkeqarnermut, Aatsitassarsiornermut Avatangiisinullu ataatsimiititaliamut, 

Aningaasaqarnermut ataatsimiititaliamut Kommunalbestyrelsimullu innersuussutigineqarpoq, 

Qeqqata Kommuniani kommunimi pisortaaneq selskabip siulersuisuini ilaasortaanissaminut 

pisinnaatinneqassasoq imaluunniit Qeqqata Kommunia sinnerlugu allaffeqarfimmit siulersuisunut 

ilaasortassamik kommunimi pisortaaneq toqqaasinnaatinneqassasoq.  

 

Maniitsoq ilanngullugu illoqarfiit uuliakumik passussisinnaasut eqqarsaatigalugit, illoqarfinni 

anginerusuni, ikuallaavinnik nutaanik pisaartussaasuni pisaartussanngitsunillunniit imaluunniit 

erngup nukinga atorlugu nukissamik atuilluartumik tuniorarneqanngitsut, siunissami nukissamik 

atuilluartumik pilersorneqarnissaat pingaartinneqarnikuuvoq.    

 

Taamaattorli ikuallaavinnit angisuunut sanilliullugu uuliakumik ikuallaanermit nukissaq 

pissarsiarineqartartoq killeqarneruvoq, nunatsinni uuliakup annertussusaa killeqarmat. Maniitsoq 

kiassarnermut aqqusersorneqarnermik annertusaaffioreerpoq, taamaattumillu Aasiaat aamma 

Qaqortoq peqatigalugit toqqarneqarsinnaallutik. 

 

Sisimiut aamma Nuuk ikuallaavinnik nutaanik malunnaatilimmik kissamik pilersuisinnaanermut 

periarfissalinnik pisaartussanngormata, illoqarfinni taakkunani soorlu erngup nukingatut 

nukissiuutinik atuilluartunik annertusaanissamut pisariaqartumik aningaasalersuinissamullu 

pisariaqartitsineq annertuumik appariaateqassaaq. Nukissiorfimmik allaffissornikkut 

ataatsimeeqateqarnermi taaneqarnikuuvoq, suliniutissani aggersuni tulleriaarinermi Maniitsumi 

erngup nukinga atorlugu nukissiuummik sanaartornissaq qaffasissumik inissisimasoq. 

 

Allaffeqarfiup innersuussutaa 

Teknikkimut Avatangiisinullu immikkoortortap Teknikkimut Avatangiisinullu ataatsimiititaliamut, 

kingusinnerusukkullu aningaasaqarnermut ataatsimiititaliamut kiisalu kommunalbestyrelsimut 

akuereqqullugu innersuussutigaa, 

 

-Eqqagassalerinermut selskabemik pilersitsisuusussaasut, kommunit ataatsimooorussaannik 

qullersaqarfeqarfimmi kommunini pisortaanernik inuttaqartinneqartussamut, Qeqqata Kommuniata 

kommuni sinnerlugu kommunimi pisortaaneq isumaqatiginninniartussatut pisinnaatitsissasoq  

 

-Selskabe pilersinneqareeriarpata, Qeqqata Kommunia kommuni pisortaanermik taassumaluunniit 

toqqagaanik selskabemi siulersuisunut sinniisoqassasoq 

-2019-imut missingersuutini akuersissutigineqaqqammersuni "Sisimiuni ikuallaavimmut nutaamut 

piareersarnermut" 500.000 koruuninik missingersuusilerneqartumit, eqqagassalerinermut 

selskabemik pilersitsinermut Qeqqata Kommunia 400.000 koruuninik anigaasaliissasoq. Aningaasat 

Selskabep aallartisarnermini nammineq aningaasaatigisaassaanut kommunit ataatsimoorussamik 

tapiissutigisassaannut ilaassaaq 

 

Teknikkeqarnermut Aatsitassarsiornermut Avatangiisinullu ataatsimiititaliap suliamik 

suliarinninnera 

Ataatsimiititaliap novembarip 6-iani 2018 ataatsimiinnermini innersuussutit akuersissutigivai. 

 

Innersuussut 

Teknikkeqarnermut Aatsitassarsiornermut Avatangiisinullu ataatsimiititaliap Aningaasaqarnermut 

ataatsimiititaliamut innersuussutigivaa akuereqqullugu, 

 

- Eqqagassalerinermut selskabemik pilersitsisuusussaasut, kommunit ataatsimooorussaannik 

qullersaqarfeqarfimmi kommunini pisortaanernik inuttaqartinneqartussamut, Qeqqata Kommuniata 

kommuni sinnerlugu kommunimi pisortaaneq isumaqatiginninniartussatut pisinnaatitsissasoq 

 

-Selskabe pilersinneqareeriarpata, Qeqqata Kommunia kommuni pisortaanermik taassumaluunniit 

toqqagaanik selskabemi siulersuisunut sinniisoqassasoq 

 

-2019-imut missingersuutini akuersissutigineqaqqammersuni "Sisimiuni ikuallaavimmut nutaamut 

piareersarnermut" 500.000 koruuninik missingersuusilerneqartumit, eqqagassalerinermut 

selskabemik pilersitsinermut Qeqqata Kommunia 400.000 koruuninik anigaasaliissasoq. Aningaasat 

Selskabep aallartisarnermini nammineq aningaasaatigisaassaanut kommunit ataatsimoorussamik 

tapiissutigisassaannut ilaassaaq 

 

Aalajangiineq 

Innersuussutigineqartut akuersissutigineqarput. 

 

Ilanngussat: 

1. Ikuallaavimmik annikitsukkaamik pilersaarusiornissamut aningaasanik aningaasaliinissaq 

pillugu Namminersorlutik Oqartussanit allakkat 

2. Selskabimik pilersitsinissaq pillugu kommunit ataatsimoorussamik allaffissornikkut 

innersuussutaat 

3. Eqqagassanik suliaqartarnermi kommunit ataatsimoorussaat pillugu kommunit 

ataatsimoorussamik allakkiaat 

Imm. 11 2018-imit 2022 tikillugu pilersaarusiornermi periusissat inaarutaasumik 

akuersissutigineqarnissaat 

Journal nr. 16.00 
 

Tunuliaqutaq 

Pilersaarusiornermi periusissat tamanut tusarniutigineqarnerani oqaaseqaatit siunnersuutillu 

tiguneqarsimasut, Aningaasaqarnermut ataatsimiititaliamit Kommunalbestyrelsimiillu 

naliliiffigineqarnissaat siunertaralugu matumuuna saqqummiunneqarput. 

 

Maleruagasatigut tunngavissat 

Inatsisartut Inatsisaanni nr. 11-imi, 5. decemberimeersumi § 14 naapertorlugu Kommunalbestyrelsi 

kommunimut qinigaaffiup qiteqqutinnginnerani kommunimi pineqartumi kommunimut 

pilersaarusiornermut periaasissamik suliaqassaaq, soorluttaaq kommunimut pilersaarummik 

tamakkiisumik ilaannakortumilluunniit iluarsaassisoqassanersoq aalajangiiffigissallugu. 

 

Pissutsit atuuttut 

Ukiuni tulliuttuni sisamani kommunalbestyrelsi, nunaqarfimmi aqutsisut allaffeqarfillu sunik 

anguniagaqarnissaannik innuttaasut takussutissinniarlugit pilersaarusiornissamut periusissaq 

suliarineqarpoq. Taamaattumik kommunalbestyrelsip siunnersuummik akuersissuteqarnerata 

kingorna, pilersaarusiornissamut periusissatut siunnersuut sapaatit akunnerini arfineq-pingasuni 

tamanit oqallisissiassanngorlugu tamanut saqqummiunneqassaaq. 

 

Kommunalbestyrelsip, nunaqarfinni aqutsisut, ataatsimiititaliallu siunnersuuteqarnerisigut 

allaffeqarfiup pilersaarusiornermi periusissatut siunnersuut suliaraa, pilersaarusiornermilu 

periusissat tusarniutigineqarnissaannik kommunalbestyrelsip 2018-imi aggustip 30-ani 

akuersissuteqarnera sioqqullugu ataatsimiititalianut nunaqarfinnilu aqutsisunut 

saqqummiunneqarluni. 

 

Kommunip pilersaarusiorfigineqarnera atuuttoq, pilersaarusiornermi periusissatigut anguniakkanut 

sinaakkutissiisinnaanersoq pillugu naliliiffigineqarnissaanut pilersaarusiornermi periusissat aamma 

tunngavissiissaq. 

 

Aningaasaqarnikkut allaffissornikkullu kingunerisinnaasai 

Pilersaarusiornermi periusissat akuersissutigineqarnerisigut, aningaasaqarnikkut toqqaannartumik 

kingunissaqanngilaq. Taamaakkaluartoq pilersaarusiornermi periusissat, kommunillu 

pilersaarusiorneqarnissaa ilanngullugu, missingersuusiornissamut tunngavisseeqataasussaapput. 

 

Tusarniutigineqarnerani oqaaseqaatit tiguneqartut 

Pilersaarusiornermi periusissanut siunnersuutit septembarimi oktobarimilu (novembarip aappaata 

tungaanut) tamanut oqallisissiarineqarput, soorluttaaq illoqarfinni nunaqarfinnilu innuttaasunik 

ataatsimiisitsisoqarnikuusoq. Tusarniaanermi matumani nunaqarfinni aqutsisut innuttaasunik 

ataatsimiisitsissasut nutaatut aalajangiunneqarpoq, tassungalu atatillugu tusarniutigineqarnerata 

nalaani Itillimi/Sarfannguani nunaqarfinni aqutsisut innuttaasunik ataatsimiisitsinngillat, naak 

innuttaasunik ataatsimiisitsinissaq pillugu allaffeqarfik ersarissaasimagaluartoq. 

 

Tusarniutigineqarnerani oqaaseqaatit tulliuttut tiguneqarput, taakku eqikkarneqarlutik: 

1. Ineqarnermut Attaveqaqatigiinnermullu Naalakkersuisoqarfik 

a.  Qupp. 23 ”Pingaarnertut attaveqaatit Namminersorlutik Oqartussat manna tikillugu 

akisussaaffiginikuuaat.” – Nunami tamarmi, aamma Qeqqata Kommuniani 

pingaarnertut attaveqaatit Namminersorlutik Oqartussat suli akisussaaffigaat, 

taamaakkaluartoq attaveqaatinut tunngatillugu kommunit annertunerusumik 

akisussaaffeqalernissaannut Namminersorlutik Oqartussat Kommunillu 

oqalliseqatigiinnissaannut akornutaassanngilaq, 

 

b. ”Kangerlussuarmi illoqarfinnilu taakkunani marluusuni silaannakkut angallannerup 

nalorninartorsiortillugit, Namminersorlutik Oqartussat 

eqqarsaatigilluagaanngitsumik aaqqissuusseqqinnissartik pilersaarutigaat” –  

”Namminersorlutik Oqartussat eqqarsaatigilluagaanngitsumik 

aaqqissuusseqqinnissartik pilersaarutigigaat” ilumuunngilaq. Mittarfiit 

aaqqissuuteqqinneqarnissaat pillugu aalajangiiniarnermi ingerlatat arlaqarput, 

soorluttaaq suliaalluartunik arlalinnik misissueqqissaarisitsisoqarnikuusoq. 

 

c.  Imaatigut angallanneq pillugu qupperneq 23-mi paasissutissiissut marlussunnik 

kukkuneqarpoq: 

”Namminersorlutik Oqartussat taassumalu piginneqatigiivisa akunnerminni Qeqqata 

Kommunianut angallannerup akuttussusissatut isumaqatigiissut” Diskoline 

selskabiuvoq namminersortoq. Namminersorlutik Oqartussat piginngilaat, taakkuli 

Namminersorlutik Oqartussanut kiffartuussinissamik isumaqatigiissuteqarput. 

 

d.  AUL / Sarfaq Ittuk eqitsimmi allassimasutut sapaatip akunneranut ataasiaannarani, 

sapaatilli akunneranut marloriarluni Maniitsumut, Kangaamiunut Sisimiunullu 

tikittarpoq (avannamukarnermini kujammukarnerminilu). 

 

2. Aatsitassanut Suliffeqarnermullu Naalakkersuisoqarfik (Aatsitassanut aqutsisoqarfik) 

oqaaseqaatissaqanngilaq. 

 

3. Inuussutissarsiornermut Nukissiuuteqarnermullu Naalakkersuisoqarfiup pilersaarusiornermi 

periusissat tapersersorpai, Arctic Circle Business-ilu (ACB) peqatigalugu kommunimi 

takornarialerinerup, namminersorlutillu takornarialerisut ineriartortinneqarnissaannik 

kissaateqarneq Naalakkersuisoqarfiup maluginiarpaa, soorluttaaq nutaanik sanaartornissanut 

inuutissarsiutillu ineriartortinneqarnissaannut kommuni soqutiginnittuarnissaa anguniarlugu 

sanaartorfigissaasitsilluni kommunip ineriartortitsinissami periarfissanik 

sulissuteqarniarnera pitsaasuuneraraa. 

 

4. Nukissiorfiit 

a.  Qupp. 25 ”Nukissiuutit avatangiisinut ajoqutaanngitsut Kommunip illuutaanni 

atorneqarnissaat” pillugu kommuni siunnersorneqarusukkuni Nukissiorfimmut 

saaffiginnissuteqarnissaminut tikilluaqqusaavoq. 

b.   Sisimiuni erngup nukinganik nukissiorfimmut imermik pilersuineq 

naammanngimmat, nutaamik ikuallaaviliortoqarnissaa Nukissiorfiit pisariaqarsoraa. 

c.   Nukissiuutinik ataavartunik soorlu erngup nukinganik, seqerngup anorillu 

nukinganik pilersuineq eqqarsaatigalugit, Nukissiorfiit nunatsinni sumiiffinnik 

ataasiakkaanik misissuileruttorpoq, neriuutigalugulu kommuni Sarfannguani, 

Atammimmi, Napasumi Itillimilu nunaminertamik immikkoortitsisinnaasasoq. 

d.  Qupp. 19-imi Maniitsumi erngup nukinga atorlugu nukissiornermut tunngatillugu 

Nukissiuutit imermillu pilersuineq pillugu pilersaarut Nukissiorfiit nassiunnikuuaat, 

Maniitsumilu erngup nukinga atorlugu nukissiuuteqarnissami periarfissat 

annikinnerusut ilaatigut misissorlugit. 

e.  Qupp. 35, Kangaamiuni imeqarfiup atorneqarsinnaanissaanut periarfissanik 

misissuinissaq pillugu, imeqarfiup atorneqarnera pillugu ersarinnerusumik 

oqaloqatigiinnissaq qilanaarat, talittarfimmullu tunngatillugu qeqertami tassani 

imermik innaallagissamillu pilersuisoqannginnera Nukissiorfiit erseqqissaatigalugu. 

 

5. Kangaamiuni nunaqarfimmi aqutsisut oktobarip 30-ani innuttaasunik ataatsimiisitsipput. 

Eqqaavissuaq saneqqullugu nutaamik talittarfiliortoqassasoq innuttaasut nunaqarfimmilu 

aqutsisut kissaatigaat. Pilersuisup eqqaani ivigaaraasaaqqanik arsaattarfiliortitsinissamik 

pilersaaruteqarneq isumaqatiginngilaat, arsaattarfiullu piusup ivigaaraasalersorneqarnissaa 

kissaatigalugu. Tamatuma saniatigut Kangaamiuni imermik pilersuinermi taseq alla 

atorneqassasoq innuttaasut kissaatigaat. 

 

6. Kangerlussuarmi nunaqarfimmi aqutsisut septembarip 24-ani innuttaasunik 

ataatsimiisitsipput. 

Innuttaasut nunaqarfimmilu aqutsisut oqaaseqaatissaqanngillat, taamaakkaluartorli 

pilersaarusiormi periusissani anguniakkat tamakkiisumik tapersersorpaat, soorluttaaq 

Kangerlussuup mittarfiullu siunissaanut tunngatillugu suliniutit tapersersoraat. 

 

7. Atammimmi/Napasumi nunaqarfinni aqutsisut oktobarip 23-ani innuttaasunik 

ataatsimiisitsipput. Pilersaarusiornermi periusissat ataatsimut isigalugu akueraat, 

taamaakkaluartorli tulliuttunik oqaaseqaatissaqarlutik. Napasumi illu sunulluunniit 

atorneqarsinnaasoq/timersortarfik tamatigoortoq 2019-imi naammassineqassasoq, illut 

nutaanngitsut isajartuinnartullu ingutserneqassasut kissaatigaat, peqqinnermullu 

tunngatillugu pisortatigut ikiorsiissutit imigassanut ikiaroornartunullu atorneqartarnissaanut 

inerteqqusiinikkut ilanngullugu utoqqalinersiat taaneqarmata taakku ilaasa aamma 

imigassanut atortarmatigit aaqqiisutigisinnaasaannik ivertitsisoqassasoq. Arsaattarfiit piusut 

ivigaaraasalersorneqarnissaat tapersersorpaat, taamaakkaluartorli Atammimmi arsaattarfiup 

eqqaa taseqqertarmat aaqqiivigineqartariaqarnerarlugu. 

 

8. Kommunalbestyrelsip Sisimiuni oktobarip 22-ani innuttaasunik ataatsimiisitsinera – 

suleqatigiinnut tallimanut agguataarilluni. 

Suleqatigiit 1: 

Meeqqat ineriartornissaanni pitsaasumik sinaakkuteqarneq pillugu, meeqqat peqqissut 

ingerlalluartut pillugit ilaqutaasut tamarmik isiginiarneqartariaqartut erseqqissarneqarpoq, 

meeqqallu naalliutsinneqartartunik angajoqqaallit tapersersorneqartariaqartut, ilaqutaariillu 

tamakkerlugit ikiorserneqartariaqartut. Nunaqarfinni 

ikiorserneqarsinnaanissaq/katsorsaasinnaanissaq periarfissaasariaqartoq eqimattap aamma 

erseqqissarpaa. Ilutigalugu siusissumik iliuuseqartarnermi avataanit Sisimiuliarlutik 

ikiorserneqartillugit sumiiffissaqarneq ajortut eqqaavaat. 

Meeqqat atuarfiata siuarsarneqarnissaa pillugu 

Atuarfiup angerlarsimaffiullu suleqatigiinnissaannik anguniagaq ersarissarneqassaaq, 

attaveqatigiinnerlu annerussalluni. Angajullerni atuartuni inuusanik naalungiaqartitsisarneq 

iluaqutaanersoq aamma misissuiffigilluarneqartariaqarpoq. Innarluutilinnut atuarfik pillugu 

pisariaqartinneqartut naapertorlugit sanaartorneqassasoq aamma kissaatigineqarpoq. 

Kulturi Sunngiffillu pillugit 4. klassimit qummut atuartut sunngiffimmi 

sammisassaqartitaasarnerat pitsaanerussasoq eqimattap kissaatigivaa, soorluttaaq meeqqat 

atuanngiffeqarnerini sammisassaqarpallaarneq ajormata, angajoqqaallu sulisarmata, 

sunngiffimmi periarfissat pitsaanerusariaqartut. Sisimiuni Maniitsumilu Nipilersornermik 

Ilinniarfiit tapiiffigineqartarsinnaapput, aasaaneranilu kommunimi 

unammisitsisoqartarsinnaavoq, soorluttaaq peqatigiiffilerineq namminerlu kajumissutsimik 

sulineq annertusarneqassassoq.  

 

Suleqatigiit 2: 

Inuuneq pitsaasoq, Peqqinneq pillugu 

Katsorsariaatsit amerlanerusut ammaffigineqarnissaat Sullissinermi 

eqaannerusumik/pitsaanerusumik suligutta kommuniusinnaasugut maligassiuisoq. 

Atornerluisunik katsorsaasarneq pillugu Island-imit paasisat. Inuunini tamaat 

atornerluisuusimasoq, qaarsiuinnartumik katsorsarneqassanngilaq. Allorfimmi 

katsorsaasarneq naammagisimaarnarnavianngilaq, katsorsariaatsillu amerlanerusut 

ammaanneqarpata, assersuutigalugu katsorsariaatsit pingasut, katsorsariaatsillu akimortumik 

atorluarneqarsinnaappata, katsorsariaatsit amerlanerusut neqeroorutigineqartarnerisigut 

katsorsartinnerminni maangaannaq unittartut 30 procentimik appartinneqarsinnaapput. 

Pinaveersaartitsinermi suliat, taakkulu suliaat sukateriffigineqassapput, 

Pinaveersaartitsinermilu ataatsimiititaliaq nukittuumik inissisimanngilaq. 

Pinaveersaartitsinermi sulisut allaffissornikkut suliassaqarpallaartarput. 

Immikkoortortat/susassaqartut tamarmik suleqatigiissinnaanissaat anguniarneqassaaq. 

Utoqqaat assersuutigalugu sivisunerpaamik namminneq 

angerlarsimaffimminniiginnarnissaminnut ikiorneqarnissaminnut periarfissaannik 

paasisitsiniaasoqarnissaa pisariaqarpoq. Utoqqaat sutigut ikiorneqarsinnaanerat pillugu 

paasisitsiniaasoqassaaq. 

Tapersersortitut atorfeqarneq soqutiginarsarneqarnerusariaqarpoq, innarluutilinnut 

tapersersortit arlallit ilinniarsimasuunngillat, unammillernartullu assigiinngitsut 

nassuiaassutigissallugit ajornakusoorsinnaasarluni. Taarserartorujussuupput aamma. 

Immaqa soqutiginarsarneqarsinnaavoq, tapersersortillu pikkorissarnissamik 

neqeroorfigineqarsinnaallutik. 

 

Suleqatigiit 3: 

Aalisarneq, Takornarialerineq, Inutissarsiutillu pillugit, Nunaannaq kiisalu kommunip 

pilersaarusiorfigineqarneranut tapiliussaq nr. 55 

Illoqarfimmiunut, aammali takornarissanut tuniniarneqarsinnaasunik Qimatulivimmi 

kissartunik tuniniaasoqartalissasoq kissaatigaat. Pilersaarusiornermi periusissat aamma 

kommunip pilersaarusiorfigineqarneranut tapiliussaq nr. 55 ataatsimut isigalugit 

oqaaseqaatissaqanngillat, suliniutigineqartullu tamaasa tapersersorlugit. 

 

Suleqatigiit 4: 

Illoqarfiup ineriartortinneqarnissaa, Sisimiut aamma kommunip 

pilersaarusiorfigineqarneranut tapiliussaq nr. 10 pillugit. 

Illoqarfiup qeqqani illu eriagisassaq aserfallatsaalineqartariaqarsoraat, illumillu piginnittut 

piumasaqarfigineqartariaqartut. Inuutissarsiorneq soqutiginarsarlugu pisiniarfinnik/café-nik 

assigisaannillu sanaartornissamut Kommunip pilersaarusiorfigineqarneranut tapiliussaq nr. 

10-kkut periarfissiisoqarnera suleqatigiit tapersersorpaat. Meeqqerivikoq Sisi nutaanngilluni 

illoqarfimmi isigiuminaammat ingutseriarlugu toqqaviani nutaamik centeriliortoqassasoq 

kissaatigaat. Tamatuma saniatigut suleqatigiit kissaatigaat, illoqarfiup nutaamik 

pilersaarusiorfigineqarnerani aalajangersimasunik kvadratmeteriliisoqaranilu 

aalajangersimasumik quleriilerneqarnissaannik piumasaqaatitaqassanngitsoq, 

inuutissarsiutillilli pisariaqartitaat naapertorlugit sanaartortoqassasoq. Illoqarfiup 

ineriartortinneqarnissaanut atatillugu Akiata alanngortamiinnera, nunatarujussuarlu 

asfaltiliorfimmut, KTI-p sungiusaavianut, BJ Entreprise-llu sullivianut atorneqarmat aamma 

apeqquserneqarpoq. Illoqarfiup ineriartortinneqarnissaanut Nasaasaap tungaa 

soqutiginaraluarpoq, taannami Akiatuulli alanngortamiinngilaq. Kommunip 

pilersaarusiorfigineqarneranut tapiliussaq nr. 10-mut tunngatillugu pølsebar-i eqqaanilu illut 

ingutserneqassasut aamma kissaatigineqarpoq, taamaaliornikkut illoqarfiup qeqqa 

ataatsimoorfittut soqutiginarsarlugu café-mik allamilluunniit 

sanaartortoqarsinnaaniassammat. 

 

Suleqatigiit 5: 

Imaani, Nunami Silaannarmilu kiisalu Avatangiisit pillugit. 

Pisat sissami qaqinneqarnissaannut atugassarititaasut pitsaanerunissaannik aalisartut 

piniartullu kissaatigaat, nutaamillu Qimatulivimmik sanaartortoqarnissaa 

isumalluarfigalugu, soorluttaaq pilattarfiit pitsaanerulersillugit, nerisassanillu kissartunik 

tuniniaasoqarsinnaalersillugu Qimatuliviup namminersortunngorsarneqarnissaa 

kissaatigigaat. 

 

9. Kommunalbestyrelsip Maniitsumi oktobarip 30-ani innuttaasunik ataatsimiisitsinera – 

suleqatigiinnut marlunnut agguataarilluni. 

Suleqatigiit 1: Inuuneq pitsaasoq, Meeqqat ineriartortinnissaanni pitsaasumik 

sinaakkuteqarneq, Meeqqat atuarfiata siuarsarneqarnissaa, Peqqinneq aamma Kulturi 

sunngiffillu pillugit. 

Annertusumi ”Qallunaanut” iliveqarfik nuutsikkusuppaat, nunataq tamanna ilaqutariinnut 

meeqqanullu sammisaqarfittut atorneqarniassammat. Utoqqaat Illuata Neriusaap, 

utoqqarnullu pisinnaanerusunut inissiat eqqaanni ataatsimoortarfeqarnissaa kissaatigaat, 

tassani utoqqaat illuani aamma utoqqarnut pisinnaanerusunut inissiani najugallit ilaquttatillu 

naapisimaarsinnaasarniassammata. Annersuaq Annertusup tungaanut nunagissaasoqassasoq 

kissaatigaat, tassani innuttaasut suleqatigiit tupersimaartarfissamik assigisaanilluunniit 

suliniuteqarnerat piviusunngorsinnaaniassammat. Maniitsumi sunngiffimmi sammisassat 

pitsaanerussasut aamma kissaatigaat, ilaatigut innuttaasut sunngiffimmi/timersornernut 

atorsinnaasaannik check-inik Islandimi tunniussisarnerat assigalugu. Illoqarfik avannamut-

kangimut nutaamik illoqarfimmut immikkoortortaliorluni ineriartortinneqassasoq 

suleqatigiit aamma kissaatigaat. 

Suleqatigiit 2: Aalisarneq, Takornarialerineq inuutissarsiutillu, Nunaannaq, Imaani, Nunami, 

Silaannarmilu, Illoqarfiup ineriartortinneqarnissaa aamma Maniitsoq pillugit. 

Illut nutaanngilisut ingutserneqarnissaat, illoqarfiullu avannamut-kangimut 

ineriartortinneqarnissaa kissaatigaat, massakkallu glasfeberilerisarfik 

kalaalimineerniarfimmut qanippallaarnera pillugu nuutsinneqassasoq imaluunniit 

pitsaanerusunik milluaasuliisoqassasoq kissaatigaat. Kuuffissuit annertusineqarnissaat 

eqqarsaatigalugu illut kuuffissuit eqqaanniittut akikinnerusumik attavilersinneqarnissaannut 

periarfissanik kommuni ujartuissasoq aamma kissaatigaat. Nunaannarmut tunngatillugu 

nakkutilliisoqarpiannginnera uparuarpaat, soorluttaaq eqqakkat katersoriarlugit 

Maniitsuliaanneqarneq-ajornerat uparuaraat. Taamaattumik nakkutilliisoqarluarnissaa 

suleqatigiit kissaatigaat. Takornarialerineq pillugu illoqarfinni takornarissanik 

angallassisartut atorluarneqarnerunissaat, taamaalillunilu aningaasanik 

isaatitsissutigineqarsinnaasut pitsanngorsarneqarnissaa kissaatigaat. 

 

Allaffeqarfiup naliliinera 

Pilersaarusiornermi periuissanut oqaaseqaatit tiguneqarsimasut, innuttaasunillu 

ataatsimiisitsisimanerit pilersaarusiornermi periusissanik allannguinissamut tunngavissiinngitsut 

allaffeqarfiup nalilerpaa, taamaakkaluartorli qupperneq 23-mi AUL-ip ilaasunik sapaatip 

akunneranut marloriarluni angallassisarnera, Diskoline-lu Namminersorlutik Oqartussat 

aktieselskabiutiginngikkaa pillugit Ineqarnermut Attaveqaqatigiinnermullu Naalakkersuisoqarfiup 

kukkuneragai, eqitsimmilu qulequttami ”ingerlatsisut” iluarsineqassapput kiisalu 

”Namminersorlutik Oqartussat manna tikillugu…” ”Namminersorlutik Oqartussat 

akisussaaffigaat”-mut iluarsineqassapput.   

Allaffeqarfiup nalilerpaa misilittagaralugulu, pilersaarusiornissamut periusissamik suliaqartarneq 

pingaaruteqartuusoq, anguniakkallu anguniagalimmik sulissutigineqarnerat siunissamut 

qaninnerusumut ungasinnerusumullu iluaqutaassasut. 

Ukiunut sisamanut kommunip pilersaarusiorfigineqarnera (pilersaarusiornermi periusissat), 

kommunip pilersaarusiorfigineqarneranut tapiliussatigut ataavartumik nutarterneqartarmat, 

kukkunerusimasut iluarsiissutigalugit akuersissutigineqaruni naleqquttuusoq nalilerneqarpoq. 

 

Innersuussut 

Aningaasaqarnermut ataatsimiititaliamut kommunalbestyrelsimullu innersuussutigineqarpoq, 

 

-2018-imit 2022 tikillugu Pilersaarusiornermi periusissatut siunnersuut, allaffeqarfiup naliliinerata 

ataani allannguutissatut taaneqartut ilanngullugit taamatut isikkoqartillugu inaarutaasumik 

akuersissutigineqassasoq 

 

-Ataavartumik tapiliussanik ilaneqartarluni ukiunut sisamanut kommunip 

pilersaarusiorfigineqarnera taamatut isikkoqartillugu akuersissutigineqassasoq 

 

Aalajangiineq 

Innersuussutigineqartoq akuersissutigineqarpoq. 

 

Ilanngussat 

1. 2018-imit 2022 tikillugu Pilersaarusiornermi periusissat 

Imm. 12 Sisimiut illoqarfiata qiterpasissortaa pillugu kommunip 

pilersaarusiorfigineqarneranut tapiliussap nr. 10 inaarutaasumik 

akuersissutigineqarnera 

Journalnr. 16.03.01.01 

Tunuliaqutaq 

Illoqarfiup qiterpasissortaata eqikkarneqarnissaanut tunngavissamik pilersitsinissaq kiisalu 

pisiniarfinnik qitiusumillu kiffartuussivinnik pilersitsinissamut nutaanik periarfissiinissaq 

kissaatigineqarpoq. 

Tamatuma saniatigut innuttaasut takornarissallu Aqqusinersuaq sinerlugu isumannaatsumik 

angallassinnaanerinut tunngavissamik pilersitsinissaq kissaataavoq. 

  

Maleruagasatigut tunngavissat 

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembari 2010-imeersoq naapertorlugu kommunip pilersaarusiorfigineqarneranut tapiliussaq 

suliarineqassaaq. 

 

Pissutsit atuuttut 

Sanaluttarfiup eqqaani Sisimiuni sissamit Aqqusinersuaq sinerlugu napparsimmavimmut, 

eqqartuussivimmut il.il. Sisimiut Illoqarfiata qiterpasissortaa pillugu kommunip 

pilersaarusiorfigineqarnera 90000 m2-it missaanik annertussuseqarpoq. 

 

Kommunip pilersaarusiorfigineqarneranut tapiliussami sanaartorfissat 20-t immikkoortinneqarput, 

pilersaarummilu periarfissat tamakkerlugit atorneqassappata, pisiniarfinnut, allaffinnut 

najugaqarfissanullu 16000 m2-isut annertutigisunik nutaanik sanaartortoqarsinnaassalluni. 

Periarfissat tamakkiisumik atorneqassappata, sanaartorfissatut immikkoortinneqartuni illut 

pioreersut pisuni amerlanerusuni peerneqartariaqartuni inissisimapput. Tamatuma saniatigut 

kommunip pilersaarusiorfigineqarnerani tapiliussami aalajangersakkat naammassisinnaajumallugit, 

sumiiffinni arlalinni qaqqajunnamik qaartiterisoqartariaqassaaq. Sanaartukkat nutaat marlunnik 

pingasunilluunniit quleriiunissaat naatsorsuutigineqarpoq. 

Atuagaarniarfimmi pioreersumi ataatsimik quleriilerlugu  sanaartorfissaq 400m2-i 

immikkoortinneqarpoq. Pisiniarfik qallerlugu pisiniarfimmik biilinillu inissiivimmik 

pilersitsisinnaanissaq piumasaqaataavoq. 

 

Pilersaarutitut siunnersuummi pisiniarfiit quleriit allerni inissisimasarnissaat aalajangersarneqarpoq, 

quleriinnilu tulliuttuni pisiniarfiit, allaffiit najugaqarfissallu inissinneqarsinnaassallutik. 

Sanaartukkat aqqusinermut sanaartorfissamut killeqarfiit samminissaat aamma 

aalajangersarneqarpoq. Tamanna illoqarfiup qiterpasissuani misigisassaqarluarfiusumik kiisalu 

innarluutilinnut naapertuuttumik pilersitsinissaq siunertaavoq, taamaalillunilu pisuinnaat aqqutaanit 

pisiniarfinnut majoriaffeqanngitsumik appakaassinnaanissaq qulakkeerneqassalluni. 

 

Sissamit napparsimmaviup tungaanut Aqqusinersuarmi illuatungeriinnik pisuinnarnut 

aqqusiliinikkut, appakaaffissatut pissutsinik pitsanngorsaanissaq anguniarneqarportaaq. 

Taamaaliornikkut pisuinnarnut illoqarfiup qiterpasissuani isumannaatsumik angallannissaat 

qulakkeerneqassalluni. 

Pilersaarummik aqquserngup qeqqanit 10 m-imik sanaartorfissamut killiliisoqarpoq. Aqqusineq 7 

m-isut nerututigaluni, biilinik inissiinissamut, bussit unittarfiinut kiisalu erngup kuuffissaanut 

qullersuarnullu atugassanik, aqqusineq sinerlugu illuttut 3,5 m-isut silitsigisunik 

sinaakkuserneqassallutik. Aqquserngup sinaakkutaata sanaartorfissallu akornanni pisuinnarnut 

aqqusinissaq 2 m-isut nerututiginissaa immikkoortinneqarpoq, sanaartukkallu sinerlugit 

majoriaffinnut annikinnerusunut assigisaannullu 1 m-imik nerututigisumik inissaqartitsisoqarpoq. 

 

Illoqarfiup qiterpasissuata ineriartortinneqarnerani biilinut inissiivit 

unammillernartoqartinneqakkajuttarput. Sisimiut illoqarfiani isumannaatsumik pisuinnarluni 

angallaffiusartumittaaq biilit amerliartuinnarput. Pilersaarutitigut illuatungaatigut kissaataavoq, 

pisariaqarfiini biilinik angallassinnaanermut inissaqartitsinissaq, aappaattulli biilit inissitat 

illoqarfiup assiliartaani annertuallaannginnissaasa qulakkeerneqarnissaa kissaataalluni. 

Taamaalilluni pingasunik sammiveqartumik periuseqarnissaq siunertaavoq: 

1 sanatitsisup nammineq pilersitsinissaanut periarfissiilluni, sanaartorfissani nutaani biilinik 

inissiiveqarneq. 

2 aqquserngup pisuinnaallu aqqutaata akornanni piffissami sivikitsuinnarmi biilinik 

inissiigallarfinnik pilersitsineq. 

3 Naggataagut biilit inissiiviinik annertuumik pisariaqartitsiviusunut, biilinik inissiivimmik 

annertunerusunik nunaminertanik immikkoortitsisoqarluni. Biilinik inissiivik najugaqartunut, 

allaffinnut / suliffinnut kiisalu pisiniartunut nikerartumik arlalitsigut atorluarneqarsinnaavoq. 

Nalinginnaasumik qaammatit tamaasa sapaatip akunnerini kingullermi tallimanngornermi ualikkut, 

arfininngornermilu ullaap tungaani annertunerusumik pisariaqartitsisoqartarpoq. Naggataatigullu 

timersortarfimmi timersornermik aaqqissuussat assigisaallu, pisiniarfinnut 

pisiniartoqarpallaannginnerisa nalaani inissisimakkajunnerusarlutik, taamaalillunilu biilinik 

inissiiviit nikerartumik atorluarneqarsinnaassallutik. 

 

Naalagiat biilinut inissiivissaqartikkumallugit GTO-pladsikuani illut marluk 

ingutserneqartariaqartut, Kommunip pilersaarusiorfigineqarnerani tapiliussami eqqaaneqarpoq. Illut 

nammineq kajumissutsimik isumaqatigiissuteqarnikkut ingutserneqarnissaat 

naatsorsuutigineqarpoq. 

 

Sissamit qummukajaakkut isumannaannerusumik angallanneq qulakkeerniarlugu, taamatullu 

aqquserngit sivinganerisa annikillisissinnaanerat anguniarlugu, pilersaarutitut siunnersuummi 

rundkørselimik ilanngussinissaq naleqqunnersoq eqqarsaatigineqarsimavoq. Rundkørselip 

titartarnera takussutissatut ilanngunneqarpoq. Rundkørseli kommunip 

pilersaarusiorfigineqarneranut tapiliussamut ilanngunneqanngilaq, immikkoortumi nunap iluanik 

annertuumik taarsersuinissamik pisariaqartitsiviusumi aqqusernginik nuutsitsinissaq 

sanaartornissarlu akisungaatsiarnissaa naatsorsuutigineqarmat. 

 

Eqqaaneqassaaq GTO-kumi nunaminertat mingutsinneqarnikuummata, nunaminertallu 

uninngasarfittut / najugaqarfissianut atorneqassagaluarpata, taava salinneqaqqaartariaqassaaq. 

Biilinilli inissiisarfimmik asfaltikkamik pilersitsinermi, mingutsinneqarsimasoq qallerneqassaaq, 

taamaalillunilu mingutsitsineq avatangiisinut kuuttarnera ingalassimaarneqassalluni. 

 

Illoqarfiup qiterpasissuani akulikitsunik sanaartortoqarnerani nalimmassaruminarsarnissaa 

eqqarsaatigalugu, siunissami illoqarfiup qiterpasissuani eqqagassalerinissamut containerit 600 l-it 

minnerusulluunniit atorneqarnissaat piumasaqaataassaaq. 

Kommunalbestyrelsip kissaateqarneratigut timersortarfiup ataatungaani sanaartorfissat marluk 

peerneqarput, borgmesterillu kissaateqarneratigut massakkut iliveqarfiup saani sanaartorfissat 

marluk immikkoortinneqarput, katersortarfiullu kangia-tungaani biilinut inissiivik allamut 

nuutsinneqarluni. Tassunga atatillugu kommunip pilersaarusiorfigineqarnerani immikkoortup ilaa 

iluarsineqarpoq. 

 

Kommunip pilersaarusiorfigineqarneranut tapiliussaq nr. 10-ssatut siunnersuut, 2018-imi 

septembarip 12-ianit 2018-imi novembarip 7-iata tungaanut tamanut tusarniutigineqarpoq, 

pilersaarutissatullu siunnersuut pillugu oktobarip 22-ani Sisimiuni innuttaasunik 

ataatsimiisitsisoqarluni. 

Tusarniutigineqarnerata nalaani tulliuttunit akerliliissutinik oqaaseqaatinillu tigusaqarpugut: 

1. Aatsitassanut Ikummatissanullu Aqutsisoqarfik pilersaarutissatut siunnersuummut 

oqaaseqaatissaqanngilaq. 

2. Nukissiorfiit pilersaarutissatut siunnersuummut oqaaseqaatissaqanngilaq. 

3. Nunatta Katersugaasivia Allagaateqarfialu pilersaarutissatut siunnersuummut 

oqaaseqaatissaqanngilaq. 

4. IAN, Ineqarnermut Attaveqaqatigiinnermullu Naalakkersuisoqarfiup, sanaartukkani init 

alliit pisiniarfittut atorneqarnissaat pillugu aalajangersagaq uparuarpaa, illullu eriagisassat 

pillugit aalajangersakkat oqaaseqarfigalugit. 

Oqaaseqaatigineqartunut allaffeqarfiup akissutaa: Init alliit pisiniarfinnut 

atugassaanerat pillugu aalajangersagaqarneratigut illoqarfiup qiterpasissortaata 

misigisassaqarfiunissaata qulakkeerneqarnissaanut, kommunip 

pilersaarusiorfigineqarnerani tapiliussami tunngavissaavoq pingaarutilik. 

Appakaaffissianut pitsaanerusunut isumannaannerusunullu aningaasaliinissami 

tamannarpiaq pingaaruteqarpoq. 

5. Innuttaasunik ataatsimiisitsinermi innuttaasut tulliuttunik oqaaseqaateqarput:  

a. Nunap assingi ilanngussat, kommunip pilersaarusiorfigineqarnerani tapiliussap 

nassuiaataata ataani nunap assinginut naapertuutinngillat. 

b.  Illoqarfiup qiterpasissortaanut/kommunip pilersaarusiorfigineqarneranut tapiliussaq 

nr. 10 annertuumik tapersersorneqarpoq, sumiiffillu periarfissagissaartutut 

innuttaasut isigalugu. 

c. Pølsebari illullu eqqaaniittut ingutserneqariarlutik, café-talerlugu illoqarfiup 

qiterpasissortaani ataatsimoortarfimmik (bytorv) pilersitsisoqassasoq 

siunnersuutigineqarpoq. 

d. Illu eriagisassaq illoqarfiup qeqqaniittoq suli eriagisassaanersoq apeqqutigineqarpoq, 

illulu eriagisassaasimappat aserfallatsaalineqarnissaanik piumasaqartoqartariaqartoq. 

e.  Biilinut inissiivissat soqutiginartuunissaat qulakkeerneqassaaq, assersuutigalugu 

nioqqutissanik assartuisut eqqaassanngikkaanni illoqarfiup qeqqa pisuinnarnut 

atugassiarineqaraluaruni iluassagaluarpoq. 

f. Meeqqerivikoq Nuka isajartuinnarmat, ingutserneqassasoq kissaatigineqarpoq. 

Oqaaseqaatinut allaffeqarfiup oqaaseqaatai: 

a Ataatsimiisitsinerup kingorna nunap assingi kukkusut allaffeqarfiup iluarsivai. 

c Kommunip pilersaarusiorfigineqarnerani tapiliussami siullermi, illuutit arlallit 

ingutserneqassasut allaffeqarfiup eqqaavaa, taakkuli eqqaaneqartut taakkununani 

eqqaaneqartuni ilaanatik. Taamaakkaluartoq illunik ingutserisitsinissaq kommunip 

pilersaarusiorfigineqarnerani tapiliussami ilanngunneqassanngitsoq, malitsigisaanilli 

isumagineqarsinnaasut, pineqartunillu illunik piginnittut inissisimavissaatut 

siunnersuutigineqartuni nutaamik illuliorsinnaanissaminnut periarfissinneqassasut 

kommunalbestyrelsi isumaqataavoq. Allaffeqarfiup tamanna illoqarfimmi 

ataatsimoortarfissaqqitsinngilaa, ataatsimoortarfik GTO-qarfikumiikkuni 

pitsaanerussammata. Taarsiullugu illoqarfiup qeqqani, illoqarfiullu qiterpasissortaani 

mikinerusunik suli ataatsimoortarfeqarsinnaassaaq. 

d Illoqarfimmi illut eriagisassat nalinginnaasumik unammillernartarnerinut allaffeqarfik 

isumaqataavoq, illullu eriagisassaanerata atorunnaarsinneqarnissaa 

anguniarneqarsinnaavoq. Illuatungaanili illu illoqarfiup qiterpasissortaaniippoq, 

illoqarfiup qeqqani oqaluttuarisaanermut tunngasut pigiinnarneqarnissaa 

pingaaruteqarluni. 

e Allaffeqarfiup oqaatigissavaa, aqqusineq pingaarneq pisuinnarnut 

aqqutinngortinneqassaguni tamanna pilersaarummut akerliusoq, taamaattoqassappallu 

aqqusinerni allani angallattoqalingaatsiarluni angallannikkut unammillernartoqalissasoq. 

f Allaffeqarfiup oqaatigissavaa, kommuni illumik piginnittutut Nukap/Sisip siunissaa 

pillugu suli inaarutaasumik aalajangiinngimmat. 

 

6. Kommunip pilersaarusiorfigineqarnerani tapiliussami allannguutissanik marlunnik Frederik 

Olsen siunnersuuteqarpoq. 

a. Innuttaasunik ataatsimiisitsineq isumassarsiorfiginera tunuliaqutaralugu, 

sanaartorfissat arlaqartut (pølsebar, sanaartorfissaq nutaaq, meeqqerivik Nuka/Sisi, 

illulu taanna eriagisassaq B-426) peerneqassasut, nunatarlu tamanna 

ataatsimoortarfissatut (bytorv) immikkoortinneqassasoq kissaatigineqarpoq. 

Ataatsimoortarfeqalernikkut, sumut tamaanga isikkivigissaarluni illoqarfimmi 

ataatsimoortarfeqalissagaluarpoq. 

b. Illoqarfiup qiterpasissortaani aqquserngit, pisuinnarnut ikaartarfiit biilinullu 

inissiiviit annertusarneqarlutillu isumannaannerusunngortinneqarnerisigut, 

illoqarfiup qiterpasissortaani angallanneq iluarsiivigineqarsinnaavoq, soorluttaaq 

illoqarfiup qiterpasissortaata pilersaarusiorfigineqarnerani, taamaalilluni kommunip 

pilersaarusiorfigineqarnerani tapiliussami meeqqat, atuartut, utoqqaat innarluutillillu 

eqqarsaatigineqarlutik. Tamanna illoqarfiup qiterpasissortaani 

angallattoqangaatsiartarnerata, ulorianarsinnaasullu iluarsiivigineqarneratigut 

pisinnaavoq, bussillu ingerlavissianut innersuunneqarsinnaallutik. Taamaattumik 

siunnersuutigineqarpoq, kommunip pilersaarusiorfigineqarneranut tapiliussami 

piumasaqaateqartoqassasoq, illoqarfiullu qiterpasissortaani angallannerup 

kingusinnerusukkut iluarsiivigineqarnissaanut ineriartortinneqarnissaanullu 

nunaminertanik pisariaqartunik innersuussisinnaasoqassasoq. 

Siunnersuutinut allaffeqarfiup oqaaseqaatai: 

a Allaffeqarfik isumaqarpoq, illunik pioreersunik ingutseraluni illoqarfimmi 

ataatsimoortarfiliortoqassaguni pissusissamisuunngitsoq. Allaffeqarfiup 

siunnersuutigissavaa, illoqarfimmi ataatsimoortarfissaq GTO-plads-ikumi 

pilersinneqassasoq, nunataq taanna atorneqarlunilu nutarterneqarniassammat. Ilutigalugu 

Nalunnguarfiup eqqaa pingaartumik meeqqanut inuusuttunullu sunngiffimmi 

sammisassaqarfissatut soqutiginarsarneqassasoq kommunip suli anguniarpaa. 

b Angallannermi angallavissialerlugu angallannermi pissutsinik iluarsiissuteqarnissaq 

aqqusinermi pingaarnermi inissaqartitsisoqanngilaq, pingaartumillu angallavissiami 

sukkasuumik ingerlaartoqartussaammat, angallavissiaq ungalusalerneqanngikkuni 

pisuinnarnut ulorianartussaavoq. Biilit oqimaatsut illoqarfiup qeqqatigoortarnissaasa 

killilersorneqarnissaat, kommunip pilersaarusiorfigineqarnerani 

tapiliussaatiguunngikkaluarlugu pisinnaavoq. Suli Aqqusinersuakkoorluni pisiniarfinnut 

nioqqutissanik assartuisoqartarnissaa pisariaqartinneqassaaq, kisianni ullup qanoq ilinera 

malillugu killilersorneqarsinnaalluni. 

Ataatsimut isigalugu allaffeqarfik isumaqarpoq, kommunip pilersaarusiorfigineqarneranut 

tapiliussami aalajangersakkanik allannguinissamut oqaaseqaatigineqartut 

tunngavissiisariaqanngitsut, taamaattumillu taamatut isikkoqartillugu akuerineqassasoq 

siunniunneqarluni. 

 

Atuilluartuunissakkut kingunerisinnaasai 

Illoqarfiup qiterpasissuani sanaartukkanik eqititerineq aqqusinernik atortulersuutinik kiisalu 

pilersuinermi attaveqaatinik il.il. pioreersunik pitsaanerusumik atuinermik kinguneqassaaq. 

Illoqarfilli eqititersimasoq annertunerusumik ingerlatsinikkut pisariaqartitsissalluni. 

 

Aningaasaqarnikkut allaffissornikkullu kingunerisinnaasai 

Qaninnerusoq ungasinnerusorlu eqqarsaatigalugit, illoqarfiup qiterpasissuata ineriartortinneqarnera 

annertunerusumik aningaasaliiffigineqarnissamik kinguneqassaaq, matumani aputinik katersuiviit 

sanaartorfiulerpata, kommunip sanaartortitsinikkut ingerlatai, ingerlatsinermillu annertusaaneq 

ilanngullugu, annertunerusumik aputaajaanissamik kiisalu aputinik assartuineq annertusinermik 

kinguneqassalluni. 

Biilinik inissiisarfiit ilaat kommunimit aningaasaliiffigineqarnissaat pisariaqassaaq, 

assersuutigalugu GTO-kumi oqaluffimmut atatillugu atorneqarnissaa naatsorsuutigineqartumi 

kiisalu katersortarfiup eqqaani biilinik inissiisarfik eqqarsaatigalugu. Taamatuttaaq Aqqusinersuaq 

sinerlugu illugiimmik pisuinnaat aqqutaanik pilersitsineq, kommunimut annertuumik 

aningaasaliinermik kinguneqassalluni. 

 

Allaffeqarfiup naliliinera 

Allaffeqarfik naliliivoq, illoqarfiup qiterpasissuata siunnersuutigineqartutut 

ineriartortinneqarneratigut, Sisimiut illoqarfiup qiterpasissua innuttaasunit takornarissaniillu 

angallaffigineqarnissaanik soqutiginarnerulersitseqataassasoq. 

Allanngortiterinissamut atatillugu unammillernarnerpaasussaq tassaavoq, biilinik inissiisarfiit 

pitsaanerpaamik ingerlanissaasa qulakkeerneqarnissaa, piffissanimi inissiiffissaaleqiffiusuni 

innuttaasut pisiniarfinnukarnissaminnut assigisaannulluunniit pisunnerulissammata. Aqquserngit 

sinaakkutaanni piffissami sivikitsumik biilinik inissiisinnaanermik periarfissiinissaq pisariaqassasoq 

naatsorsuutigineqarpoq. 

 

Innersuussut 

Allaffeqarfiup innersuussutigissavaa, 

-Kommunip pilersaarusiorfigineqarneranut tapiliussaq nr. 10 aningaasaqarnermut 

ataatsimiititaliamit kommunalbestyrelsimiillu akuersissutigineqassasoq akuerineqarneralu tamanut 

nalunaarutigalugu 

Aalajangiineq 

Malik Berthelsen attuumassuteqarnini pillugu immikkoortumut peqataanngilaq. Emilie Olsen-

ip  illut nutaanngitsut inguterneqarnissaani aningaasartuutigiumaagassat eqqumaffigeqquai. 

Innersuussutigineqartoq akuersissutigineqarpoq. 

 

Ilanngussat 

1. Kommunip pilersaarusiorfigineqarneranut tapiliussaq nr. 10 

2. Akerliliissutit oqaaseqaatillu pdf-imut ataatsimoortinneri. 

Imm. 13 Sisimiut talittarfiata kitaa-tungaanut Kommunip pilersaarusiorfigineqarnerani 

tapiliussaq nr. 37-ssatut siunnersuut 

Journalnr. 16.03.01.01 

Tunuliaqutaq 

Sisimiut talittarfittaavata suli ineriartortinneqarnissaa, Royal Greenland-illu aalisakkerivianut 

atatillugu talittarfiup eqqaani, Qasapermiullu illuutikuata inissisimaffianik atorluaanissaq 

qulakkeerniarlugu, kommunip pilersaarusiorfigineqarneranut tapiliussaq una suliarineqarpoq. 

 

Maleruagasatigut tunngavissat 

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembari 2010-imeersoq, inatsimmut allannguutit ilanngullugit naapertorlugit kommunip 

pilersaarusiorfigineqarneranut tapiliussaq suliarineqarpoq. 

 

Pissutsit atuuttut 

Royal Greenland-ip nioqqutissiornera annertusisinnaalersillugu, ilutigalugulu sulinermi 

avatangiisitigullu atugassarititaasut pitsanngorsarsinnaalerlugit, Royal Greenland-ip aalisakkeriviata 

allilerneqarsinnaanissaa kommunip pilersaarusiorfigineqarneranut tapiliussatigut 

ammaanneqassaaq, taamaalillunilu aalisakkat tulaassat umiarsuanit qulisap ataatigoorluni 

toqqorsivinnut assartorneqarsinnaalerlugit, talittarfiup ungasinngisaani qulisanik 

pilersitsisoqarsinnaalissalluni. Avatangiisit eqqarsaatigalugit raajat qalipaannit qajuusaasiorfimmik 

pilersitsinermi raajat qalipaannik eqqaaneq annikillisinneqassaaq, taamaalillunilu raajanik 

atorluaaneq annertusineqarluni. 

 

Talittarfittaap eqqaani qaqqajunnaq sinerlugu suliffeqarfinnut tunisassiornermik suliaqartunut 

sanaartorfissat pilersaarutikkut pigiinnarneqassapput, taamaalilluni qaqqajunnap saani 

tunisassiorfinnik sanaartortoqarlunilu qaqqajunnap iluani tunisassiorfinnik toqqorsivinnillu 

sanaartortoqarsinnaaniassammat. Talittarfiup saavani sulisoqarsinnaanissaa, tassungalu atatillugu 

usingiarneqartunut ilitsiveqarnissaa, usingiarneqartullu suliarineqarnissaannut inissaqarnissaa suli 

qulakkeerneqassaaq, nunataq umiarsuiarnut nunanit allanit tikillutik talittartunut 

isumannaallisagaasutut suli atorneqartussaq. 

 

Qaqqajunnaq sinerlugu 13 meterinik tikillugu portutigisunik pingasunik quleriilinnik 

sanaartortoqarsinnaanissaa pilersaarutitigut anguniarneqarpoq. Qaqqajunnaq 16 – 25 meterinik 

portutigaaq. Sanaartukkami 200 meterikkaarlugu biilinut inissiivissamik ataatsimik 

pilersitsisoqartarnissaanik pilersaarutitigut piumasaqaataavoq, tamannalu nalinginnaasumik 50 

imaluunniit 100 kvadratmeterimut biilinut ataatsimik inissiivissaqarnissaanik 

piumasaqaataasartumut annikillisitsinerulluni. Tamatumani talittarfimmi inissaalatsiffioreersumi 

inissat biilinut inissiivissanut killilimmik atorneqarnissaat aallaaviuvoq. 

 

Royal Greenland-ip nunaminertaanni 9 meterinik portutigisunik ataatsimik marlunnilluunniit 

quleriilerlugit sanaartorneqarsinnaavoq. Qasapermiut illuutikuisa inissisimaffiini sanaartorfissani 

nutaani aamma taamatulli sanaartortoqarsinnaavoq. "Illut illoqarfiullu immikkoortui eriagisariallit" 

naapertorlugu B-111 eriagisassanngortinneqarnikuuvoq, taamaattumillu illup ingutserneqarnissaa 

pillugu Namminersorlutik Oqartussanut qinnutigineqassalluni, ullumikkummi illu siunertamut 

atorneqassappat, oqoqalersimanera pillugu annertuumik nutarterneqaqqaartariaqassammat. 

Qaqqajummami qaartiterinikkut nutaanik sanaartortoqarsinnaalissaaq, qaartiterinermiillu ujaqqat 

Kangerluarsunnguami kommunip containereqarfissaanni assigisaannillu pilersitsinissami 

matoorutissatut atorluarneqarsinnaassallutik. 

 

Umiarsuarnut takornariartaatinut ilaallutik takornarissanut atugassarititaasut 

pitsanngorsarneqarnissaat qulakkeerniarlugu, talittarfittaamit Umiartortut Angerlarsimaffiata 

tunuatungaatigut ilaatigut Aqqusinersuarmut, ilaatigullu katersugaasivimmut pisuinnaat aqqutissaat 

kommunip pilersaarusiorfigineqarneranut tapiliussami ilanngunneqarpoq. Aqqusinersuarmi 

aqquserngup sinai illugiisillugit pisuinnarnut aqqusiortoqarnissaa, Sisimiut illoqarfiata 

qiterpasissortaanut kommunip pilersaarusiorfigineqarneranut tapiliussaq nr. 10-ssatut 

siunnersuutigineqarpoq. Taamaalilluni talittarfittaamiit illoqarfiup qeqqata tungaanut 

attaveqalernissaaq qulakkeerneqassaaq. Umiarsuit takornariartaatit takornarissanik ikaartaatiminnik 

ikaassinerminni niusiffigisinnaasaannik, ulittarneq tinittarnerlu akornutiginagu talittarfittaami 

ikaartarfiliortoqarsinnaanissaa periarfissiissutigineqarpoq. 

 

Atuilluartuunissakkut kingunerisinnaasai 

Talitarfiup illuatungaani ullumikkut ingerlanneqartartut attatiinnarneqarnissaat pilersaarutitigut 

anguniarneqarpoq. 

Ilutigalugu aningaasaqarnikkut atuilluartoqarsinnaalersillugu, suliat annertusisinnaalerlugit 

alliliissuteqartoqarsinnaanera periarfissiissutigineqarluni. 

 

Aningaasaqarnikkut allaffissornikkullu kingunerisinnaasai 

Talittarfiup nalaani ineriartortitsinissamut periarfissat qulakkeerneqarnissaa siunertaralugu, B-111-p 

ingutserneqarnerani, qaqqajunnamilu qaartiterisoqarneranut atatillugu aningaasartuutissat Qeqqata 

Kommunianit matussuserneqassasut naatsorsuutigineqarpoq. 

Taassuma saniatigut pilersaarutissatut siunnersuut Qeqqata Kommunianut aningaasaqarnikkut 

allaffissornikkullu toqqaannartumik kingunissaqanngilaq. Aalisarnerup iluani annertusumik 

suliaqartoqarsinnaanissaa, taamaalilluni akileraarutitigut tunngavissaqarnissaa pilersikkumallugu, 

talittarfiup, sissamilu suliffeqarfiit ineriartortinneqarnissaannut pilersaarut periarfissiivoq. 

 

Allaffeqarfiup naliliinera 

Allaffeqarfiup nalilerpaa, Sisimiut talittarfiata suli ineriartortinneqarnissaanut, talittarfiullu eqqaani 

nunaminertat atorluarneqarnissaannut pilersaarut sinaakkutissiilluassasoq. 

 

Innersuussut 

Allaffeqarfiup Aningaasaqarnermut ataatsimiititaliamit kiisalu Kommunalbestyrelsimit 

akuerisassanngorlugu innersuussutigaa, 

-Kommunip pilersaarusiorfigineqarneranut tapiliussaq nr. 37-p sapaatip akunnerini arfineq-

pingasuni tamanut tusarniutigineqarnissaa akuersissutigineqassasoq 

 

-B-111-p eriagisassaanerata atorunnaarsinneqarnissaa pillugu Namminersorlutik Oqartussanut 

qinnutigineqassasoq 

 

Aalajangiineq 

Takanani pineqaartumi immikkoortumi inussussutissartiunut allanut neriniartarfinnut il.il. 

lokalplan-imi ilanngunneqarnissaa piumasarineqarpoq. Innersuussutineqartut 

akuersissutigineqarput. 

 

Ilanngussaq 

1. Kommunip pilersaarusiorfigineqarnerani tapiliussaq nr. 37-ssatut siunnersuut 

Imm. 14 Aqqutikitsumi aamma Ungalliup Qaqqaanni nunamik immikkut 

atuisinnaanermut kommunip pilersaarusiorfigineqarneranut tapiliussap nr. 55-ip 

inaarutaasumik akuersissutigineqarnera 

Journalnr. 16.03.01.01 

Tunuliaqutaq 

Sisimiut avannaatungaani Aqqutikitsumi aamma Ungalliup Qaqqaanni suliffeqarfimmit Igloo 

Mountain-imit takornarissanut nunaminertanut immikkut akuersissut pillugu qinnuteqaammik 

Qeqqata Kommunia tigusaqarnikuuvoq. 

Suliaq 2018-imi maajip 15-ani kommunalbstyrelsimit suliarineqarpoq aalajangiunneqarlunilu, 

kommunip pilersaarusiorfigineqarnerani tapiliussami ataasiusumi takornarissanut immikkut 

akuerissutinut arlalinnut kommunip pilersaarusiorfigineqarnerani tapiliussamik suliaqartoqassasoq, 

aammalu angallassissutinik motoorilinnik qimussinilluunnit atuilluni kikkulluunniit Aqqutikitsumut 

angalasarsinnaanermut periarfissaqassasut. 

Kommunalbestyrelsip aalajangiinera malitseqartinniarlugu kommunip pilersaarusiorfigineqarnerani 

tapiliussaq una suliarineqarpoq. 

 

Maleruagasatigut tunngavissat  

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembar 2010-imeersoq naapertorlugu kommunip pilersaarusiorfigineqarneranut tapiliussaq 

suliarineqassaaq. 

Sumiiffinni nunami aalajangersimasuni takornariartitsinermut akuersissuteqartarnissaq pillugu 

Inatsisartut inatsisaat nr. 19, 3. december 2012-meersoq 

Sumiiffinni nunami aalajangersimasuni takornariartitsinermut akuersissuteqartarnissaq pillugu 

Inatsisartut inatsisaat nr. 19, 3. december 2012-imeersup allanngortinnissaa pillugu Inatsisartut 

inatsisaat nr. 15, 3. juni 2015-imeersoq.   

 

Pissutsit atuuttut  

Kommunip pilersaarusiorfigineqarnerani tapiliussaq nr. 55 Aqqutikitsup aamma Ungalliup 

Qaqqaanni eqqaanilu inissisimalluni 390 km2 missaanik annertutigisumik nunataqarpoq. 

Kommunip pilersaarusiorfigineqarnerani tapiliussap Aqqutikitsumi 957-L5 atortulersuutit 

sukisaarsarfissaqqissunik nunaminertanik immikkoortitaanikuusunik annertussaavoq, kommunip 

pilersaarusiorfigineqarnerani tapiliussakkut ugguunakkut Ungalliup Qaqqaannut Tasersuarmullu 

annertusineqarluni. Immikkut akuersissuteqarfiit 205 km2-inik annertussuseqarput.  

Kommunip pilersaarusiorfigineqarnerani tapiliussaq aammattaaq Sisimiuni Erngup nukinga 

atorlugu nukissiuuteqarfimmik, Tasersuarmit erngup isaaffianik kiisalu erngup nukinga atorlugu 

nukissiorfimmiit Sisimiunut innaallagissamik pilersuinermut aqqutinik ilaqarpoq. Assinganik 

Isortumi illuaraqarfiit 957-K1 nunaminertap iluaniipput. 

 

Pingaarnertut kommunip pilersaarusiorfigineqarnerani tapiliussaq nunaminertami ataatsimi 957-

L5.1, aamma immikkut akuersissuteqarfissani marlunni Aqqutikitsoq 957-L5 aamma Ungalliup 

Qaqqaanni 957-L5.3-mut nalinginnaasumik appakaassinnaanermut periarfissalerlugu 

agguataarneqarpoq, tassani kikkullunniit appakaaffigisinnaaffigaat, takornarissanulli tunisassianut 

immikkut akuersissuteqarfiusuni tuniniaasoqarsinnaanani. Kommunalbestyrelsip aalajangiinera 

naapertorlugu Aqqutikitsumut kikkullunniit appakaannissamut periarfissaqarnissaat 

qulakkeerneqassaaq. Nunaminertat immikkut akuersissuteqarfiusut nunaminertatut immikkut 

akuersissuteqarfittut ataatsimoortutut neqeroorutigineqarnissaat siunnersuutaavoq, taamaalilluni 

957-L5.2 aamma 957.L5.3-mut ataatsimoortumik immikkut akuersissuteqartoqarsinnaalluni 

imaluunniit 957-L5.2 kisimiitillugu kisianni 957.L5.3 kisiimitinnagu. 

Kommunip pilersaarusiorfigineqarnerani tapiliussakkut malitsigisaanillu nunaminertanik immikkut 

akuersissutinik ataatsimoortunik neqerooruteqarnikkut, immikkut akuersissummik 

akuersissuteqarnermiit ukiuni 20-mi immikkut akuersissutaateqarnissaq siunnersuuteqarnikkut, 

takornarialerisunik allanik peqateqarluni 957-L5.1 atornissaanut qulakkeerneqarpoq. Imaappoq, 

taamatut atuinermut akimmiffiusinnaasunut akuersissutinik nutaanik pilersitsinissamut 

periarfissamut Qeqqata Kommunia piumanani nalunaarutigisinnaagaa.  

 

Kangerluarsuk Ungalliup qinnguani takornarissanut centerimik pilersitsisoqarsinnaanissaanut, 

kommunip pilersaarusiorfigineqarnerani tapiliussatigut periarfissaqalerpoq. Kommunip 

pilersaarusiorfigineqarnerani tapiliussap matuma aallaqqaammut 10.000 m2 angullugu 

quleriiaalimmik pilersitsinissamut periarfiissivoq, Qeqqata Kommuniani akuerineqartussamik 

takornarissanut centerimut pilersaarummik immikkut akuersissutaateqartussap pigisaqarnissaa 

piumasaqaataalluni. Saanaartukkanik allanik pilersitsinissaq kissaatigineqarpat, immikkut 

akuersissutaatilimmit siunnersuutit malillugit, takornarissanut centerip annertusarnissaanut 

annikitsukkuutaanik aalajangersaasumik kommunip pilersaarusiorfigineqarnerani tapiiussamik 

nutaamik tunngaveqarluni pissaaq. 

 

Takornarissanut centerimik pilersitsinermut atatillugu imermut mingunnikumut saliissutitalimmik 

kuuffissualiisoqassaaq, taamaalilluni imermik mingunnikumik suliaqarneq aqunneqassalluni.  

Engup nukinga atorlugu nukissiorfiliortoqarmat sulisut najugaqarfiinut pilersuisuusumik 

puilasumiit imermik pilersuineq pilersinneqassaaq. Puilasumiit imermik pilersuineq 

naammanngitsoq paasineqassappat, takornarissanut centerip kujataatungaani nunaminertaqarpoq 

immikkoortitamik, taamaalilluni tassanngaanniit imermik pilersuineq pilersinneqarsinnaalluni.  

Innaallagissamik pilersorneqarneq erngup nukinga atorlugu nukissiorfimmut 

attavilerneqarsinnaasoq naatsorsuutigineqarpoq, erngup nukinga atorlugu nukissiuummik 

imaluunniit anorip nukinganik sarfaliuummik ilaneqarsinnaalluni.   

 

Aqqutikitsumi uninngaarfiusinnaasunik pingasunik pilersitsinissamut periarfissanik 

pilersitsisoqassaaq, immikkut akuersissuteqarfiup 957-L5.2 iluani katillugit 9000 m2-mik 

annertussusilinnik sisorarluni hotellinik pingasunik imaluunniit illuaraqarfinnik peqarluni, 

sisorarfiusinnaasumik immikkoortumik pilersitsineq tassani ujakkaartut majuartaateqarfinnut 

attuumalersinneqarsinnaallutik. Majuartaatinut atatillugu illunik sulliviusunik katillugu 1200 m2-

nik annertussusilinnik pilersitsisoqarsinnaavoq. Immikkut akuersissuteqarfiusut 957-L5.2 aamma 

957-L5.3 iluanni illuaqqanik atortunut aamma oqquisarfinnik tallimat angullugit 

pilersitsisoqarsinnaavoq. Aasaanerani ukiuuneranilu atorneqarsinnaasumik, sulinermi aqqusinernik 

imminnut atasunik sumiiffinnut sammisaqarfiusunut ataasiakkaanut atassusiisoqassaaq.  

Aasaanerani ukiuuneranilu atugassanik, qimussertunut illinernik aamma pilersitsisoqassaaq.  

 

Kommunip pilersaarusiorfigineqarnerani tapilussaq malillugu takornarianut tunisassianik 

tuniniaanissamut tullinnguuttunik immikkut akuersissuteqartoqarsinnaavoq: 

 sisoraatinik timersornermut, qimussernermut, qamuteralannermut, cykkilinut 

qaqqasiutinut, timersuutigalugu aalisarnermut, sikumi qallornernut, snowtubing-imut, 

sukuutsernermut, sermersuarmut pisunnernut, qajarissanut, qaannanut, 

uumasuuteqarfimmut, hesternernut, hotellinut, transferinut, nalunnernut, golfernernut, 

bowlingernernut, allallu.  

  

Kommunip pilersaarusiorfigineqarnerani tapiliussakkut aallaqqaammut umiatsianik angallatinillu 

erngup nukinga atorlugu nukissiorfiup eqqaani talittarfimmut aammalu takornarissanut centerip 

eqqaatigut aqqusaarluni immikkut akuersissuteqarfinnut appakaaffeqassasoq 

naatsorsuutigineqarpoq.   Ukiuunerani qamuteralannut qamussuarnullu ukiukkut aqqutai 

aqqusaarlugit. Kommunip pilersaarusiorfigineqarnerani tapiliussamik nutaamik suliaqartoqarnerata 

kingorna ukioq kaajallallugu aalajangersimasunik aqqusinikkut attavissanik pilersitsisoqassaaq. 

 

Kommunip pilersaarusiorfigineqarnerani tapilliussakkut, kommunip pilersaarusiorfigineqarnerani 

tapiliussap iluaniittut nunaminertat 957-N1 aamma N2-mik taaneqartartut, erngup nukinga atorlugu 

nukissiorfimmut atortulersuutaanullu nunaminertat immikkoortitaasut pioreersut 

annikillisinneqarput. Nunaminertaq immikkoortinneqartoq annertooq annikillisinnagu, paarlattuanik 

atortulersuutinut pioreersunut ilaasussanngorlugu nunaminertat immikkoortitat 

annikillisinneqassapput. Erngup nukinga atorlugu nukissiuuteqarfik talittarfik ilanngullugu, erngup 

nukinganut tatsimit kuuttoq, Tasersuaq, erngup nukinga atorlugu nukissiorfiup Sisimiullu akornanni 

innaallagissamik pilersuinermut aqqutit. Innaallagissamut pilersuinermut aqqutit sinerlugit 

pilersuinermut atortuniit illuatungeriinnik 15 m-imik, pilersuinermut atortut nerutussusaat katillugu 

36 m tikinneqaqqusaanngitsumik ilanngussisoqassaaq.    

 

Kommunip pilersaarusiorfigineqarneranut tapiliussaq nr. 55 2018-imi septembarip 15-iani 

novembarip 7-iata tungaanut tamanut tusarniutigineqarpoq, 2018-imilu oktobarip 22-ani Sisimiuni 

innuttaasunik ataatsimiisitsinermi eqqartorneqarluni. 

 

Tusarniaanerup ingerlanerani oqaaseqaatinik akerliliissutinillu tullinnguuttunik 

tigusaqartoqarnikuuvoq: 

 

1. Aatsitassanut Ikummatissanullu Aqutsisoqarfik, Kommunip pilersaarusiorfigineqarneranut 

tapiliussamut  oqaaseqaatissaqanngitsoq.  

 

2. Visit Greenland, kommunip pilersaarusiorfigineqaneranut tapiliussaq, immikkullu 

akuersissuteqarnissamut suliaqarneq tapersersorpaat. 

 

3. Pinngortitamut Avatangiisinullu Naalakkersuisoqarfiup oqaatigaa,  

a.  Pinngortitamik illersuineq pillugu Inatsisartut inatsisaat nr. 29, 18. december 2003-

meersoq kiisalu Avatangiisit innarlitsaaliorneqarnissaanik Inatsisartut inatsisaat nr. 

9, 22. november 2011-meersoq naapertorlugit ingerlatarpaalunnik 

malittarisassiuunneqarsimasunik, kommunip pilersaarusiorfigineqarneranut 

tapiliussaq sammisassarpaalunnik imaqartoq.   

b. Naalakkersuisoqarfiup oqaatigaa, Naalakkersuisut aatsaat akuersiteqqaarlugit 

Kalaallit Nunaanni uumasunik uumasulerlugu uumasuusiviliortoqarsinnaasoq, 

takuuk Pinngortitamik illersuineq pillugu inatsisip § 34-a.  

  

c. Naalakkersuisoqarfiup oqaatigaa, taamanikkornissaani sanaartortitsisussap Atortut 

ilaasa avatangiisinut sunniutaannik nalilersuineq aamma avatangiisinik 

nakkutilliinermut akiliutit pillugit Namminersorlutik Oqartussat nalunaarutaat nr. 5, 

27. marts 2013-meersoq immikkut maluginiassagaa.  

d. Suliat avatangiisinut sunniutaannik nalilersuiffigineqartuaannartussat suunersut, 

Avatangiisinut sunniutaannik nalilersuineq pillugu nalunaarummut ilanngussaq 1-

imi takuneqarsinnaapput. Kommunip pilersaarusiorfigineqarnerani tapiliussami 

immikkut attuumassuteqartut tassaapput: a) Imaatigut niuernermi umiarsualiviit 

kiisalu nunap iluani umiartornermut umiarsualiviit, umiarsuarnit 1.350 tonsit 

sinnerlugit angissusilinnit tulaffigineqarsinnaasut.    

e. Avatangiisinut sunniutaannik pisussaaffigalugu nalilersugassat, Avatangiisinut 

sunniutaannik nalilersuineq pillugu nalunaarummut ilanngussaq 2-mi allassimapput. 

Kommunip pilersaarusiorfigineqarnerani tapiliussamut attuumassuteqartoq: a) 

Qulimiguulinnut mittarfiit aalajangersimasut.  b) Umiarsualiviit aalajangersimasut.  

c) Aqqusinniorneq nunaannakkut katillugu 2000 meteri sinnerlugu takissusilimmik 

ingerlaarfigineqartussatut eqqarsaatigineqartoq. d) Majuartaatit nivingasut.  e) 

Sisorartut illerni, sisorartut majuartarfii, majuartaatit nivingasut tassungalu atasut 

sanaartornerit. f) Illoqarfiup avataani illoqarfiit feeriarfiit, hotel, vandrehjemmit 

taakkununngalu atasut sanaartornerit.    

f. Naggataatigut Naalakkersuisoqarfiup oqaatigaa, Pinngortitamik Avatangiisinillu 

illersuineq pillugu inatsit naapertorlugu sanaartornissat aallartinneqartinnagit 

akuersissutit pisariaqartut piniarneqassasut, naak kommunip 

pilersaarusiorfigineqarnerani tapiliussatigut sammisassat taakku 

periarfissaatinneqaraluartut.   

Allaffeqarfiup oqaaseqaatai. Naalakkersuisoqarfiup oqaaseqaatai allaffeqarfiup 

tupaallaatiginngilai. Tamatumani sanaartornissat aallartinneqartinnagit annertuumik 

pilersaarusiortoqarnissaanut missiliuisoqarnissaanullu takussusiivoq. Immikkut akuersissutit 

neqeroorutigisinnaaqqullugit, pilersaarutip suliarineqarnerani taamatut tulleriiaarisoqarpoq. 

 

4. Inuussutissarsiornermut Nukissiuuteqarnermullu Naalakkersuisoqarfiup oqaatigaa 

a. Kommunip pilersaarusiorfigineqarnerani tapiliussami immikkoortunit qulinit 

ataasiinnaq immikkut akuersissuteqarnissamut tunngammat, kommunip 

pilersaarusiorfigineqarnerani tapiliussami annikitsuinnaq immikkut akuersissutinut 

tunngassuteqartoq. 

b. Takornarissat unnuisarfissaannut immikkoortut immikkoortitat 

takornarialerinissamut immikkut akuersissutinut neqeroorutigineqarsinnaanngitsut, 

kommunip pilersaarusiorfigineqarnerani tapiliussami allassimavoq 

c. Immikkoortunut 957-L5.2-mik aamma 957-L5.3-mik atuinissaminnut immikkut 

akuersissummik pigisallit kisimik eqqarsaatigineqarnersut, imaluunniit immikkut 

akuersissutaatillit assigiinngitsut marluk immikkoortunut immikkoorlutik immikkut 

akuersissummik tunineqarsinnaanersut ersarissarneqartariaqarpoq. 

Akerliliissutit pillugit allaffeqarfiup naalakkersuisoqarfimmik eqqartueqateqareerluni 

oqaaseqaatai. 

a. Immikkoortut sorliit immikkut akuersissuteqarfigineqarsinnaanersut ersarissumik 

nassuiaatigineqassasoq siunnersuutigineqarpoq. Uani  957-L.5.2 aamma L5.3, kiisalu 

957-K90, K91, K92 aamma K100, tamarmik 957-L5.2-p iluaniittut pineqarput.  

Tamatuma saniatigut immikkoortumi 957-L5.3-mi illuaqqat oqquisarfiit sulliviillu 

immikkut akuersissutit neqeroorutigineqarnissaanni aamma pineqarmata 

erseqqissaatigineqarpoq.  

b.  Immikkut akuersissutaatillit immikkoortuni 957-L5.2-mi aamma 957-L5.3-mi 

taamaallaat takornarissanut unnuisarfiliorsinnaassasut, kommunip 

pilersaarusiorfigineqarnerani tapiliussami inaarutaasumik akuersissutigineqartumi 

ersarissarneqartariaqarpoq.  

C. Immikkoortuni taakkunani marluusuni immikkut akuersissutaatilik 

ataasiinnaasariaqartoq ilanngullugu ersarissarneqartariaqarpoq. 

 

5. Nukissiorfiit tulliuttunik oqaaseqaateqarpoq: 

a. Immikkoortoq tamanna erngup nukinga atorlugu nukissiuuteqarfimmut tasermit 

pilersuivittut nukissiuuteqarfittullu immikkoortitaavoq, taamaattumillu 

takornarissanut pingaaruteqartigineratuulli nukimmik pilersuinissamut 

pingaaruteqarpoq 

b. Ullumikkumut sanilliullugu Tasersuaq immerlugulu imaarsarneqaratarsinnaavoq. 

c. Immikkoortumik immikkoortitamik Nukissiorfiit atuineranut ingerlatat 

akimmiffilersuinatillu annikillisitsisaataassanngillat. 

d. Immikkoortoq nunaqarfittut taaguuteqanngilaq, immikkoortumilu suliniutinut 

nutaanut nukissiuutit suut atorneqarnissaannut suut piumasaqaataanersut 

ersarinngilaq. 

e. Innaallagissamut pilersuinermut aqqutit sinerlugit aqqusineq sangoriaammat, 

erngullu nukinganik nukissiorfimmit Tasersuarmut aqqusineq aserfallatsaalineqarneq 

ajormat erseqqissaatigineqarpoq. 

f. Erngup nukinganik nukissiorfimmut talittarfik 20 meteriuneragaasumit minneruvoq, 

taavalu nioqqutinik sanaartornermilu atortunik usingiarfissatut sanaartugaanani. 

g. Erngup nukinganik nukissiorfiup eqqaani aqqusineq siunertanut allanut aamma 

atorneqassanngikkaluarpoq, siunertanummi allanut atorneqarpat Nukissiorfiit 

uuliamut tankersuaani ajoquseratartoqarsinnaammat.  

h. Nunap assinga tunngavigisaq annikitsumik iluarsiiffigineqarpoq, soorluttaaq nunap 

iluata ernganik maqitsivik atorunnaarnikuusoq. 

i. Innaallagissamut pilersuinermut aqqutit pallinneqaqqusaannginnerat 15 meterinut 

annikillisinneqaraluarpat Nukissiorfiit akornutissaqartinngilaa. 

j. Pisortat pilersuinissaannut sanaartorfigissaasitsinissaannullu Nukissiorfiit 

kommunimi oqaloqataarusuppoq  

Allaffeqarfiup oqaaseqaatai:  

a. Immikkoortoq taamak annertutigisoq nukimmik pilersuinermut, innuttaasunut 

sukisaarsaarfittut kiisalu takornariaqarnermut atorneqarsinnaanera pingaaruteqarpoq. 

 b. Erngup qaffasissusaata allanngornera pilersaarummut pingaaruteqanngilaq 

c. Nukissiorfiit erngup nukinganik nukissiorfimmik ingerlatsiinnarnissaa kiisalu 

Sisimiunut innaallagissamik pilersuinissaata qulakkeerneqarnissaa pingaaruteqarpoq, 

matumanilu pilersaarut killilersuinngilaq. 

d. Immikkoortumi tamanit atugassianik pilersuinermut 

piumasaqaateqartoqartariaqanngilaq, erngullu nukinganik nukissiorfimmiit 

innaallagissamik pilersuisinnaaneq, Nukissiorfiit takornarialerisullu akunnerminni 

isumaqatigiissuteqartariaqassapput. Inaarutaasumik kommunip 

pilersaarusiorfigineqarneranut tapiliussami, tamanut atugassianut 

attavilertussaatitaanermut oqaaseqaat peerneqartariaqarpoq.  

e. Kommunip pilersaarusiorfigineqarneranut tapiliussaq, Nukissiorfiit oqaaseqaataat 

naapertorlugit iluarsiivigineqartariaqarpoq.  

f+g. Kommunip pilersaarusiorfigineqarneranut tapiliussami inaarutaasumi, erngup 

nukinganik nukissiorfiup eqqaani talittarfimmik aqqusinermillu takornarialerisut 

atuinissaanut eqqaasaqarneq peerneqartariaqarpoq. 

 Aaqqiissutissat minnerusut kommunip pilersaarusiorfigineqarneranut tapiliussamut 

inaarutaasumut ilanngunneqartariaqarput. 

j. Pisortat pilersuinissaannut imaluunniit sanaartorfigissaanissaanut 

pilersaaruteqanngimmat, tamatumunnga annertunerusumik oqaloqatigiinnissaq 

tunngavissaqarsorinanngilaq, tamannali pillugu Nukissiorfiit kommunimit 

ataatsimiigiarnissamut aggersarneqassapput. kommunip pilersaarusiorfigineqarneranut 

tapiliussami inaarutaasumik pisortat immikoortumi sanaartorfigissaanissaannut 

innaallagissamillu pilersuinissaanut eqqartuisoqannginnera 

erseqqissaatigineqartariaqarpoq. 

 

6. Per Nørgaard tullinnguuttutigut akerliliivoq: 

a. Sisimiut immikkoortuani kangerluk kusanarnerpaajugunartoq pineqarpoq. Ataani 

atsiortumit, ilaqutaasunit ikinngutaasuniillu ukiorpassuarni kiisalu ukioq 

kaajallallugu atorneqarluartartoq. 

b. Immikkoortoq pinngortitatigut pissanganarluinnartuuvoq, tassani aalisarnikkut, 

piniarnikkut, nuniannikkut, pupinnik katersinikkut, uillunik katersinikkut, 

kuannersarniarnikkut il.il. qasuersaarnissamik periarfissagissaarluinnartuuvoq, 

taamaalillunilu sisimiormiunit arlaqartunit atorluarneqartarluni.  

c. Takornarialerinermut taamak annertutigisumik suliniuteqarneq, aallaavittut 

pinngortitami suliniuteqarnermi inissiinissamut kissaatinut/piumasaqaatinut 

akerliulluinnarpoq, tassami pinngortitaq sapinngisamik allanngutsaaliornissaa kiisalu 

soqutigisaqatigiit pioreersut sianigineqarnissaat piumasarineqartarmat. 

d. Tamatuma saniatigut innuttaasut pinngortitatsinni annertoqisumi 

angalasinnaanerannut kiisalu atuisinnaanerannut periarfissaqartarnissaasa 

qulakkeerneqarnissaat sulissutigineqartarpoq. 

e. Immikkoortumi naasoqarluartumi kiisalu kangerluup immikkuullarissup isikkuanik 

silaannaanillu kusanartumik aseruisumik, siuliani siunertarineqartunut kangerlummi 

assigiinngitsutigut suliniuteqarneq (ilaatigut immikkoortup isikkuatigut 

utertinneqarnissaanut, kangerluup kujataatungaa silt-iummat 

ajornarluinnartussaammat), annertuumillu sunniuteqartussaasoq akerliulluinnarpoq. 

Allaffeqarfiup oqaaseqaatai: Takornarialerinermut taamak annertutigisumik 

sanaartorniarnermi, immikkoortumi pinngortitaq sunnertinngitsoorsinnaanngilaq. 

Taamaattorli immikkoortumik innuttaasut atuisinnaannerannut pilersaarutikkut 

aporfigiliisoqanngilaq, illuatungaatigut innuttaasut sisorarnermik timersorsinnaaneranut 

il.il. periarfissanik nutaanik periarfissiisoqarpoq aammalu innuttaasut 

akornuteqanngitsumik immikkoortumut ornigussinnaapput. 

 

7. Helle aamma Amaasa Olsen tullinnguuttumik imalimmik akerliliissummik 

nassiussaqarnikuupput: 

a. Kangerluarssuk Ungalliup qinnguani hotellinik angisoorsuarnik sanaartornerup 

malitsigissavaa, immikkoortumi inuit ataasiakkaat illuaraat suujunnaarneri 

sukisaarsaarfissaqqinneralu piginnittunut naleruutissaaq. 

b. angallatit anginerusut atorlugit immikkoortumut takornarissat tikittarnissaat pillugu 

pilersaarut eqqarsaatigalugu biilinut inissiisarfinnik amerlasuunik plilersitsinissaq 

tulluanngitsoq Siunertarisaq pilersaarut malillugu ima nipeqartumut "sapinngisamik 

pinngortitamik artukkiinani aammalu soqutigisaqaqatigiit pioreersut (illuaraatillit) 

aammalu siunissami periarfissat eqqarsaatigalugit pilersitsineq pissaaq"-mut 

siunertaqarnermut ininut marlunnut biilinut inissiisarfik ataaseq, uumasuusivimmut 

biilinut inissiisarfiit 50-t malinneqarsinnaanngilaq.  

c. nunaminertami 957-L5.1-imi immikkut akuersissutaatillit sulianut 

akuerineqarsinnaanerat minnerunngisumillu akuersissut ukiuni 20-mi 

atuuttussaammat, uagullu pilersaarummik atuartutut taamatut akuersissuteqarnikkut 

immikkut akersissutaatillit assersuutigalugu Tasersuup tasertaa tamakkerlugu 

takornarissanik umiatsiartitsisinnaasut, taseq kaajallallugu nunaminertami tamani 

Isortullu avannaa-tungaanut nunamut qaqisinnaasut, "illuaqqanik oqquisarfinnik" 

sanasinnaasut.  Tassa imaappoq oqquiffissamit oqquiffissamut pisulluni takornarissat 

nunniunneqarsinnaapput, pisinnaatitaaffiillu taakku ukiuni 20-ni 

allanngortinneqarsinnaanngilluinnartut, uumasunik piniarnissamulluunniit 

periarfissanik sunniigaluarpata. Tamanna akuersaarneqarsinnaanngilluinnarpoq.  

d. Amaasa Olsen illuaraa 1981-imi sananeqartoq nunap assingani ilaanngilaq.  

e. Tatsip avannamut kangiatungaani annerusumik ukiuunerani tuttut aalajangersimasut 

uninngaarfigisarpaat, sikukkut aamma ikaartarput aammalu Kangerluarsuk 

Ungallerup qinnguani ujaqqerviup eqqaani nerisassarsiortarlutik. Taakku 

ukiuunerani angallannermut sunnertiasuararsuupput annilaangalertarlutillu. 

Aasaanerani tuttut tatsip kujammut kangiata nuuaniit takkuttarput aammalu qaqqat 

marluusut quassuatigoorlutik avannamut agguartarlutik. Uumasunik 

nalinginnaasumik ingerlaartarnermik akornusersuineq tassaavoq, nunaminertami 

tassani nunami tatsimilu uninngaarneq/angallanneq nipiliornerlu ataavartoq. 

f. Pilersaarummi allassimavoq "takornariaqarnermik suliaqarnermik ingerlatsineq 

akornungaanngitsumik naatsorsuuteqarluni najugaqavissut immikkoortumik 

atuinerat ingerlaannarsinnaavoq". Atuarluarnerani ima paasineqassaaq, uagut 

illuassasugut taamaalillutik takornarissat assersuutigalugu ajornaquteqanngitsumik 

takornarissat umiatsianut ikisinnaaniassammata niusinnaaniassammatalu, qaqqani 

il.il. takornarissanik 30-nik niusisoqarsimatillugu piniarnaveersaassasugut. Tamanna 

akuersaarneqarsinnaanngilaq, uagut aalajangersimasumik najugalittut 

akileraartartutut nunatsinnik atueqqaartuusariaqarpugut, takuuk aamma 

Pinngortitamik illersuineq pillugu inatsit nr. 29, 18/12-03-meersoq.  

g. Naak naammagittaalliuuteqaraluartugut sisorarnermut timersuutinut centerimut il.il. 

immikkut akuersissutinik neqerooruteqarnissat toqqassagussiuk, taava namminneq 

nukissiuutinik pilersitsinissaat pillugu piumasaqaat paariinnarneratigut 

atuilluartuutissiuk  

i. at fastholde kravet om etablering af deres eget elkraftværk. 

ii. Umiarsualivimmiit qummut takornarissanik angallassinermut angallassissutit 

motoorillit innaallagiartortuussapput (nipiliornikkut aniatitsinikkullu.) 

iii. Tasersuarmi umiatsianik angallassineq innaallagissamoortunik 

(nipaqanngitsunik) ingerlatsiviussaaq  aammalu takornarissat 

NUNNIUNNEQARTASSANNGILLAT, tamaallaat nipaatsumik 

takusassarsiorsinnaassallutik. 

iv. Illoqarfiup centerillu akornanni angallaffissani ataasiakkaani 

aalajangersimasuni ukiuunerani angallassinermut nalimmassaarisunik 

suliaqartoqassaaq. Maanna imaappoq, naak inerteqqutaagaluartoq, taseq 

sinerlugu qaqqamullu qummut qamuteralannik angallattoqartarpoq 

nakkutigineqanngereersunik. Tamakku uumasoqarneq naasoqarnerlu 

annertuumik artukkertarpaat. Inunnik assartuussineq suli annertunerulerpat, 

immaqa centerimiit qamuteralannik attartortitsinikkut, immikkoortup 

uumasoqarneranut aalajangersimasunillu najugaqarfigineqarnera 

aserorluinnarneqassaaq. 

h. Akerliliissuterput pilersaarutini sunniuteqassasoq neriuutigaarput. Siunissami suut 

natsorsuutigissanerlugit nalunnginniassagatsigu, kommunip 

akissuteqarfigissagaatigut naatsorsuutigaarput. 

Allaffeqarfiup oqaaseqaatai:  

a. Immikkoortumi pinngortitami sunniuteqanngitsumik annertuumik takornarissanut 

atortulersuutinik pilersitsinissaq periarfissaqanngilaq. Taamaattorli immikkoortumik 

innuttaasut atuisinnaannerannut pilersaarutikkut aporfigiliisoqanngilaq, illuatungaatigut 

innuttaasut sisorarnermik timersorsinnaaneranut il.il. periarfissanik nutaanik 

periarfissiisoqarpoq aammalu innuttaasut akornuteqanngitsumik immikkoortumut 

ornigussinnaapput.  

b. Sisimiunut angalanissamut ingerlaarfissat pillugit pilersaarutinut biilinut inissiisarfiit 

naapertuupput, taamaattorli Sisimiunut angalanissamut ingerlaarfissat suli 

paasineqanngillat, kingusinnerusukkullu kommunip pilersaarusiorneqarnerani 

tapiliussami nutaami suliarineqassallutik, tamanna kommunalbestyrelsimit 

salliutinneqarnissaa kissaatigineqarpat. 

c. Kommmunip pilersaarusiorneqarnerani tapiliussakkut Tasersuup sinaa/kangiatungaa 

ilanngunneqanngilaq, taamaattumik Tasersuup kangimut sinaa sinerlugu immikkut 

akuersissutaatilik (oqquisarfinnik)illuaqqanik pilersitsisinnaanngilaq. Illuaqqat 

oqquiffissat 957-L5.3-imut killeqartinneqarput   

d. Illuaraq pineqartoq kommunip pilersaarusiorneqarnerani tapiliussap avataani 

inissisimavoq taamaattumillu siunnersuummi nunap assingini ilanngunneqarnikuunani. 

Tapiliussatut pilersaarutip nunataa soorunami sammisanik sunnerneqarsinnaammat, 

inaarutaasumik pilersaarummi illuaraq allanneqassaaq. 

e. Kommunip angallassinermut maleruaqqusaa Tasersuup kimmut sinaa sinerlugu 

Kangerluarsuk Ungallermut qamuteralannik angalasinnaanermut periarfissiivoq. 

Assinganik kommunip pilersaarusiorneqarnerani tapiliussami matumani imaatigut 

angallassissutit motorillit pillugit apeqqummik ilanngussaqanngilaq. Taamaalilluni 

immikkoortumi motorilinnik angallassissutinik umiatsianillu benzinatortunik 

atorunnaariartortitsineq allamut atatillugu suliarineqartariaqarpoq.   

f. Oqaasertaliussaq "takornariaqarnermik suliaqarnermik ingerlatsinermik 

akornutaanngitsumik naatsorsuuteqarluni najugaqavissut immikkoortumik atuinerat 

ingerlaannarsinnaavoq" kommunip pilersaarusiorneqarneranit peerneqarnissaa 

siunnersuutigineqarpoq. Oqaasertaliussap annertunerusumik nunaminertami 

majuartaatinik nunaajusinnaasunut eqqarsaataanerunikuuvoq. 

g. Tasersuarmi motorilinnik angallassisutilinnik imaatigut angalanermik 

qamuteralannillu angalasarneq pioreerpoq, aammalu siunissami angallassinermut 

umiatsiat qamuteralaalluunniit innaallagiartortunik killilersuinikkut maannakkut 

atuinermi killilersuinissaq eqqarsaataanikuunngilaq.    

Allaffeqarfiup siunnersuutigaa, pilersaarutip allassimanerani iluarsiissuteqartoqassasoq, 

taamaalilluni oqaasertaliussat paatsoorneqarsinnaasut nalimmassarneqarlutik.  

8. Ukiuni 30-ni atuisuusimaneq tunngavigalugu, John Plambek-imit oqaaseqaatit 

a. immikkoortoq immikkuullarissuuvoq, kinguaassanullu 

eqqissisimatinneqartariaqarluni 

b. uumasut arlaqartut nikerartarnerisa takutippaat, immikkoortumi annertuumik 

takornariaqaleraluarpat uumasut immikkoortumukartartut annikillerujussuassasut 

c. nunaqavissut immikkoortumik sukisaarsaarfimmik tikikkuminartumik 

annaasaqassasut 

d. siunnersuut kommunalbestyrelsimit taamaatinneqassasoq neriutigaa    

Allaffeqarfimmit maluginiarneqarpoq, oqaaseqaatit Per Nørgaard-ip kiisalu Helle 

aamma Amasa Olsen-ip oqaaseqaataanut assingusut.  

 

9. Makkak Lund Kleist qulinik ukiulik tullinnguuttutigut oqaaseqaateqarpoq 

a. illuaratta eqqaani sanaartortoqarnissaa iluarinngilarput, illuaraqarfiunngitsumilu 

sanaartortoqarnissaa kissaatiginerullugu, nammineq illuarartik nuannarigamiuk 

eqqaanilu sanaartortoqassappat iluarinagu. Soorluttaaq allat illuaraatimi eqqaani 

sanaartortoqassagaluarpat iluarinavianngikkaat  

Allaffeqarfimmit maluginiarneqarpoq, oqaaseqaatit Per Nørgaard-ip, John Plambek-ip 

kiisalu Helle aamma Amasa Olsen-ip oqaaseqaataanut assingusut. 

 

10. Ungalleq-mik atuisut 116-it missaanik amerlassusillit takinerusumik akerliliinermik, 

siunnersuutitaqartumik kiisalu kommunip pilersaarusiorfigineqarneranut tapiliussami 

kukkusumik imaluunniit amigartumik paasissutissiinernik arlaqartunik taakkartuisumik 

nassiussipput  

a. Akerliliissut uani allanneqassanngilaq, Per Nørgaard-ip kiisalu Helle aamma Amasa 

Olsen-ip akerliliinerinut annerpaartaa assingummat, taakkulu siuliani allanneqarlutik, 

tamatumalu saniatigut immikkoortup annertussusaanut, maannakkut atuisunut, 

illuaqqanik piginnittunut, pinngortitamut kiisalu uumasunut pitsaanngitsumik 

kinguneqarnissai pineqarlutik. Tamatuma saniatigut innuttaasunik 

ataatsimiisitsinermi amigartumik paasissutissiineq, oqallinnissamut piffissap 

killeqarnera kiisalu kommunip nittartagaani siunnersuummut 

paasiuminarsarnissaanik amigaateqarnerit erseqqissarneqarput. 

b. Taakkulu allannguutissatut pingasunik siunnersuuteqarput  

i. Apussuit annertusarneqassasoq/pilerseqqinneqassasoq, immikkoortumi 

atortulersuutit pigineqareermata, annertunerummat kiisalu aputeqarnissaa 

qularnannginnerummat.  

ii. uumasuusivik Sisimiut eqqaanut inissinneqassasoq, taamaalilluni 

illoqarfimmit innuttaasunit takornarissaniillu atorluarneqarnerusinnaassalluni 

iii. annertussusaanik annikilliliineq, suliniullu atuilluartuunerulersillugu, soorlu 

innaallagissamik ingerlatsilinnik assartuutinik atuineq 

c. Atuisoqatigiit paasissutissanik kukkusunik amigartunilluunniit taakkartuinerat: 

i. Qupperneq 6: Innaallagissamut pilersuinermut aqqutit sinerlugit 

sanaartornermi aqqut pioreersuunngilaq, pilersitaaqqitaavorli 

ii. Qupperneq 7-8: Nunap assingani tunngavigisani illuaqqat amigarput ilaallu 

kukkusumik inissitaallutik 

iii. Qupperneq 10: Qissattarluni aalisartitsinerup kiisalu uumasuusivimmut 

akuersissuteqarnissamut oqaasertaliussamut, najugaqavissut 

takornariaqartitsivimmut akornusersuinnginnissaat ajornartorsiortitsivoq 

iv. Qupperneq 14: Sisimiunut qamutinut motoorilinnut tamanut ingerlavissiaq 

takutinneqanngilaq 

v. Qupperneq 15: Takornarissat centerimut imermik pilersuisussatut taseq 

kukkusumik titartarneqarpoq, pisariaqartinneqartumullu naammattumik 

annertussuseqartuunani 

vi. Qupperneq 18: Nunap assingini qanganitsat eriagisassat tamakkerlugit 

titartarneqanngillat 

vii. Qupperneq 22: Akuersissutinik piginnittunut illuaqqanut pilersaarut nutaaq 

kisimi atuutissava? 

viii. Qupperneq 29: Oqaaseqaasiorneq immikkoortumi annertuumi 

illuaraliorsinnaanermik akornusiivoq  

ix. Qupperneq 37: 10.000 m2-imik annertutigisumik sanaartorneq 

immikkoortumut aseruineruvoq 

x. Qupperneq 39: Illuaqqanik eqqartuineq amigaataavoq 

xi. Qupperneq 51: Pisuinnaat aqqutaannut kiisalu qullernut illinernut 

killilersuineq amigaataavoq 

xii. Qupperneq 52: Biilinut inissiisarfit amerlassusaat tupiginarput 

Per Nørgaard-ip kiisalu Helle aamma Amasa Olsen-ip oqaaseqaataanut allaffeqarfiup 

oqaaseqaatigisami saniatigut akerliliissummut oqaaseqaatissaqanngilaq.  

Siunnersuutinut pingasunut atatillugu, sermimi ataatsimi ineriartortitsineq 

imaanngilaq sermimi allami ineriartortitsisoqarsinnaanngitsoq. Ukiut arlallit 

ingerlanerini takornarissanut centerip kiisalu uumasuusiviup inissinneqarnissaa 

ineriartortinneqarnikuuvoq, pilersitsisullu isumaqarput, aningaasaleerusuttunik 

orniginarsaaniarnermi suliniut ataatsimoorussaq annertuujusariaqartoq.  

Atuisooqatigiit paasissutissanut kukkusutut amigaataasutulluunniit taakkartuineranni 

allaffeqarfik tullinnguuttutigut oqaaseqaatissaqarpoq: 

i. Nukissiorfinniit taakkartorneqartutuulli innaallagissamut pilersuinermut aqqutit 

sinerlugit sanaartornermi aqqusineq pilerseqqinneqartoq inaarutaasumik 

kommunip pilersaarusiorneqarneranut tapiliussami allassimasariaqartoq 

ii. Kommunip pilersaarusiorfigineqarneranut tapiliussap iluani taamaallaat 

illuaqqat ilanngunneqarput, Tasersuarli sinerlugu illuaraq kiisalu kukkusumik 

inissiinerit iluarsineqassapput 

iii. Takornarissat pingaarnerutinneqarnissaanik oqaaseqaat inaarutaasumik 

kommunip pilersaarusiorfigineqarneranut tapiliussamit peerneqartariaqarpoq, 

soorluttaaq Helle aamma Amasa-p oqaaseqaateqarfigigaat 

iv. Sisimiunut ingerlavissiassaq suli erseqqissarneqanngilaq, 

kommunalbestyrelsimiillu tamanna kingusinnerusukkut 

pingaarnerutinneqarnissaa kissaatigineqarpat, kommunip 

pilersaarusiorfigineqarneranut tapiliussaani nutaami isumagineqassaaq 

v. Imermik pilersuineq akuersissummik piginnittunit akisussaaffiusussaavoq, 

tatsimilu pineqartumi imeq naammanngippat, allatigut imermik pilersuinermik 

qulakkeeriniartariaqassalluni 

vi. Nunap assinganit titartorneqartuniit, qanganitsat eriagisassat nalinginnaasumik 

amerlanerupput. Sanaartornermik suliniuteqarnerni, qanganitsat eriagisassat 

suli nalunaarsorneqanngitsut aamma illersorneqartussaapput. 

vii. Illuaqqanut pilersaarut novembarimi ataatsimiinnermi 

saqqummiunneqartussami, akuersissutinik piginnittunut kisimi tunnganani, 

aammali innuttaasunut, piniartunut takornarialerusunullu nalinginnaasumik 

sammiveqartussaavoq. 

viii. Kommunimut tamarmut illuaqqanut pilersaarut nutaaq, immikkoortuni 

arlaqartuni illuaraliorsinnaanermik ammaassisuussaaq, matumanilu 

immikkoortumi kommunalbestyrelsimiit akuersissutigineqassappat 

ix. Tamatumunnga allaffeqarfik allamik oqaaseqaatissaqanngilaq 

x. Qupperneq 39-mi illuaqqat eqqartorneqarput, taamaattumillu isornartorsiuineq 

eqqortuunngilaq 

xi. Pisuinnaaq aqqutaat qullernullu illinernit K-immikkoortumi 

taakkartorneqartuni inissinneqassapput, killilersugaareerlutillu 

xii. Sisimiunut ingerlavissatut naatsorsuutigineqartoq patsisaalluni, biilinut 

inissiivissat taamatut isikkoqarput, taamaalillutik angallatigisat Sisimiunut 

takornarissanullu centerimut utertarsinnaassallutik 

 

Atuilluartuunissakkut kingunerisinnaasai 

Akuersissutinik neqerooruteqarneq Nunatsinni takornariaqarnermut ineriartortitsinermut 

peqataassaaq aammalu inuutissarsiutinik aningaasaqarnikkut atuilluartunut tapertaassalluni. 

Ilutigitillugu takornariaqarnermut akuersissutinik neqeroorutaanikuni pingaartinneqarpoq, sammisat 

tamarmik atuilluartuunermik tunngaveqarnissaat, tamatumani pinngortitaq ajortumik 

sunnerneqassanani. Taamaaliornikkut imermik mingunnikumik kuutsitsineq, eqqagassat 

assigisaallu aqunneqarnissaat qulakkeerneqassaaq. Nunaminertani akuersissutinik 

neqerooruteqarnermi sumiiffimmi najugallit akuutinneqarnissaat pingaartinneqarpoq, 

taamaaliornikkut sumiiffimmi suliffissanik amerlanerusunik pilersitsisoqarluni. 

 

Aningaasaqarnikkut allaffissornikkullu kingunerisinnaasai 
Akunnerit 150-it missaaniittut allaffissornikkut suliffissat eqqaassanngikkaanni, pilersaarummik 

siunnersuusiornermi Qeqqata Kommunianut toqqaannartumik aningaasaqarnikkut allaffissornikkullu 

kinguneqassanngilaq.   Nunaminertani akuersissuteqarfiusuni atortulersuutit pilersinneqartussat, 

akuersissummik pigisaqartut ataasiakkaat suliniuteqarnerisigut pilersinneqassapput. Aallaavigisaq 

tassaavoq, takornarissanut sammisassat sumiiffinni najugalinnut suliffissanik akileraarutitigullu 

isaatitassanik nutaanik pilersitsinissaat. 

 

Neqeroortitsinermi atortussat nassiussuunneqarpata, suliffeqarfiit Kalaallit Nunaanni 

nalunaarsorsimasut kikkulluunniit akuersissutinik qinnuteqarsinnaapput. Tamanna isumaqarpoq, 

takornarialerisut nunani allamiuugunik, sumiiffimmi akunnermuttulerlutik akuersissummik 

qinnuteqarsinnaapput.   

 

Allaffeqarfiup naliliinera 
Allaffeqarfiup nalilerpaa, kommunip pilersaarusiorfigineqarnerani tapiliussaq una Aqqutikiitsumi 

aamma Ungalliup Qaqa-ni takornarissanut immikkut akuersissutinik neqerooruteqartitsinissamik 

pitsaasunik sinaakkusiisoq.  

  

Takornarissanut centerimik nutaamik pilersitsineq, Kalaallit Nunaata inuussutissarsiornermut 

tunngavigisap ilaattut pingaarutilittut takornariaqarnermik annertussaanermik naqissusiinerusutut 

isigineqarsinnaavoq.  

Innersuussut  

Allaffeqarfiup Aningaasaqarnermut ataatsimiititaliamit kiisalu Kommunalbestyrelsimit 

akuerisassanngorlugu innersuussutigaa, 

 

-kommunip pilersaarusiorfigineqarnerani tapiliussaq nr. 55 inaarutaasumik 

akuersissutigineqassasoq, tamannalu tamanut nalunaarutigineqassasoq  

 

-allaffeqarfiup siuliani oqaaseqaatai naapertorlugit kommunip pilersaarusiorfigineqarnerani 

tapiliussami oqaasertaq, nunallu assingi ilanngussat iluarsiissuteqarfigineqassasut 

 

Aalajangiineq 

Innuttaasunut paasititsiniaanissaq pisariaqartoq oqaatigineqarpoq. Innersuussutigineqartoq 

akuerineqarpoq. 

 

Ilanngussat 

1. Aqqutikitsumi aamma Ungalliup Qaqqaanni takornarissanut nunaminertanut immikkut 

akuerineqarnissamut kommunip pilersaarusiorfigineqarnerani tapiliussaq nr. 55.  

2. Akerliliissutit 

Imm. 15 Qeqqata Kommuniani illuaraqarfissanut kommunip 

pilersaarusiorfigineqarneranut tapiliussaq nr. 56-issatut siunnersuut 

Journalnr. 16.03.01.01 

Tunuliaqutaq 

Sunngiffimmi illuaqqanut, illuaqqanut piniariartarfinnut, illuaqqanut oqquisarfinnut kiisalu 

takkornarissanut illuaqqanut assigiinngitsunik angissusilinnut, takornariaqarnerup 

annertusarnissaanut periarfissiiumalluni, innuttaasut pilersitsinissamut periarfissanik ujartuinerisa 

kingunerisaanik, pilersaarut una suliarineqarpoq. 

Takornarialerinermimi periarfissat, innuttaasullu pinngortitamik atuinissamut periarfissaasa 

annertusineqarnissaat anguniarneqarmat, 2018-imut Pilersaarusiornermi periusissiamut 

naapertuulluinnarpoq. 

 

Maleruagasatigut tunngavissat 

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembari 2010-imeersoq, inatsimmut allannguutit ilanngullugit naapertorlugit kommunip 

pilersaarusiorfigineqarneranut tapiliussaq suliarineqarpoq. 

 

Pissutsit atuuttut 

Kommunip pilersaarusiorfigineqarneranut tapiliussami immikkoortut pineqartut, kommunimi 

tamarmi inissisimasuupput, immikkoortullu ilaamerngi ilanngunnagit kangerluit sinerlugit 

sunngiffimmi illuaraqarfiit immikkoortinneqareersut ilaallutik. 

 

Kommunip pilersaarusiorfigineqarnerani tapiliussami immikkoortut tullinnguuttutigut 

immikkoortiterneqarput: 

A: Illuaqqat 30-60 meterinik akunnikkaarlutik illuaraqarfiit, sumiinneri erseqqissarneqarlutik 

i) Nunaqarfik inuerunnikoq Assagutaq, kiisalu kommunip kangiatungaani nunaqarfiit 

inuerunnikut sisamat, Narsarsuk, Timerliit, Appamiut, Qerqartarmiut, Kangerluarsuk, 

Ikerasak aamma Toqqusaq 

ii) Tatsip Ataa, Angajortarfik, Arnangernut Qoorua 

 

B: Illuaqqat minnerpaamik 60 meterinik akunneqarlutik illuaraqarfiit 

i) Illuaraqarfiit pioreersut 

ii) Itillip, Napasup, Atammiup kiisalu Maniitsup eqqaani illuaraqarfiit nutaat 

 

C: Illuaqqat minnerpaamik 1 km.-imik akunnillit 

i) Sineriak sinerlugu, siusinnerusukkut illuaraqarfiunngitsut 

ii) Sineriap qanittuani UNESCO-qarfik, siusinnerusukkut illuaraqarfiit akulikitsut ilanngullugit 

iii) Sermersuaq kiisalu Sisimiut eqqaani qatsissuni, soorlu Tasersuaq Kangerluarsuk Tulleq 

Ungalliullu akorngi   

 

D: Illuaqqat minnerpaamik 5 km.-imik akunnillit 

i) Kangerlussuup kangiatungaani sermersuaq, soorlu tammajuitsussarsiniarluni 

piniariartitsiviit kiisalu qissattarluni eqalunniartitsiviit. 

ii) Maniitsup timaatungaani sermersuaq 

iii) Sinerissami qatsissuni, soorlu Isortup Nassuttuullu akornanni, soorlu sisorartitsisarfiit. 

E: Illuaraqarfiunngitsoq 

i) Masarsoqarfik 

ii) Tuttut piaqqiorfii 

iii) Immikkoortut aatsitassanik piiaavissatut nalunaarutigineqartut, Olivin-imik kiisalu 

Anorthorsit-imik piiaaviit. 

iv) Illoqarfiup nunaqarfiullu killeqarfia, imeqarfinnut killeqarfiit kiisalu mittarfeqarfinnut 

killeqarfiit. 

v) Immikkoortut L-iusut. Immikkoortortat immikkut sukisaarsarfittut siunertanut 

immikkoortinneqartut, immikkuualuttumik pilersaarusiornermi illuaraqarfittut/hotel-inut 

sanaartorfissatut il.il. pilersaarusiorfigineqarsinnaasut. 

vi) Itinnerup kangiatungaani sermersuarmi Unesco-qarfik, KPT 58 naapertorlugu Tasersuup 

kangiatungaani illuaraliorfissatut pilersaarut kiisalu maannakkut siunissamilu 

tammajuitsussarsititsiniarluni piniariartitsivimmut atatillugu illuarassat ataasiakkaat minillugit.  

vii) Erngup nukissiorfiliassanut suli sanaartorneqanngitsunut kiisalu attaviit ingerlavissaanut 

immikkoortortat immikkoortinneqartut. 

viii) Sermit sermersuarlu 

ix) Pingaarnertut Unesco-qarfimmit 1 km.-isut ungasissusilerlugu killilersukkap iluani, 

Sarfannguit ilanngunnagu. 

x) Kalaallit Nunaani Nerlerup qasuersaartarfiani Itinnermit 1 km.-isut ungasissusilerlugu 

killilersukkap iluani. (Maajimi Kalaallit Nunaanni Nerleq Itinnermi nerisassarsiortarpoq) 

Killeqarfiup iluani maannakkut kommunip illuaraataata eqqaani taamaallaat illuaqqat 

akuerineqarsinnaapput. 

xi) Nunatat eqqissisimatitat. Arnangarnut Qooruata ilaa eqqissisimatitaq. 

 

Unesco-qarfimmut atatillugu nunap timaata allanngutsaaliornissaa eqqarsaatigalugu 

illersorneqarnissaa sammineqarpoq, kangerlunnili sineriak sinerlugu illuaqqanik pilersitsinissaq, 

piniartarnerup kulturianik nalinginnaasumik ineriartornertut isigineqarluni. 

 

Kommunip pilersaarusiorfigineqarneranut tapiliussatigut, innuttaasut pinngortitamik 

atuisinnaanissaat periarfissinniarlugu kiisalu nunatta pissarititaanik atuilluartissinnaaniarlugit 

periarfissiisoqarpoq. 

Immikkoortortap inuilaatut pingaarnertut isigineqarnerata piutiinnarnissaa qulakkeerniarlugu, 

illuaqqat siammatinniarneqarput. Naatsorsuutigineqarpoq, arlaatigut angalanermi illuaqqat 

ataasiakkaarlugit taamaallaat takuneqartarumaartut. 

 

Pilersaarutitigut illuaqqat annerpaamik 80 m2-isut annertutigisut sanaartorneqartassasuq, 

takornarissanulli illuaqqat 3 x 120 m2-iunissaat imaluunniit ataatsimoortillugit 360 m2-isut 

annertutigisunik sanaartortoqarsinnaalluni, taakkulu takornarialerinermut siunertaqartumik 

akuersissutitigut tammajuitsussarsiniarluni piniartitsisarnermut aammalu qissattarluni 

eqalunniartitsinermut attuumassuteqartumik sanaartorneqassallutik. Assigiinngissutaanut 

tunngaviliunneqarpoq, takornarissanut illuaqqanik sanaartorneq imminut 

akilersinnaanerusariaqarneranut, nunaminertap annertussusaa aalajangersimasuusariaqartoq. 

 

Imermik, imermik mingunnikumik kuutsitsineq, innaallagissamik il.il. pilersuineq immikkut 

atortulersuusersuinikkut pilersinneqarnissaa piumasaqaataavoq, tassa sanaartukkanut ataasiakkaanut 

imaluunniit sanatitsisut namminersortut pilersuinermut aaqqissuussamut ataatsimoorussamut qanoq 

isumaqatigiissinnaanerat apeqqutaalluni. Pisuni tamani nunaminertamik akuersissuteqarnermi, 

aaqqiissutit toqqarneqartut akuersissutigineqartassapput. 

Kangerlutsigut angallatit atorlugit, qimussimik imaluunniit nunaannarmi ingerlavissat pillugit 

ileqqoreqqusatigut periarfissiiffiusuni, qamuteralannik imaluunniit aqqusinniorfigisimasatigut 

illuaqqanut pingaarnertut appakaaffissaasinnaassaaq. Immikkoortortat sinnerinut qulimiguullit, 

suluusalimmik nunap nammineq ilusilersugaanut miffissalimmik imaluunniit timmisartunik tatsini 

missinnaasunik taamaallaat tikinneqarsinnaassapput. 

 

Atuilluartuunissakkut kingunerisinnaasai 

Kommunip pilersaarusiorfigineqarnerani tapiliussatigut erseqqissaatigineqarpoq, illuaqqanik 

ingerlatsinikkut qanoq innikkut sunilluunniit mingutsitsisoqassanngitsoq aammalu nukissiuutinik 

ataavartunik sapinngisamik aaqqiissutinik atuisoqassasoq. 

Kommunip pilersaarusiorfigineqarnerani tapiliussami matumani takornariaqarnikkut 

nukittorsaanissamik periarfissiisoqarnissaa naatsorsuutigineqarpoq, illuaqqanik 

attartortitsisinnaanermik periarfissiilluni kiisalu takornarissanut nipaalluinnartumik pinngortitamillu 

alutornavissorsuarmik misigisaqarusuttunut illuaqqanik pilersitsisinnaanissamik periarfissiissasoq. 

 

Aningaasaqarnikkut allaffissornikkullu kingunerisinnaasai 

Sanaartorfigissaanissamut aningaasartuutissat eqqartorneqassanngillaq, kommunip 

pilersaarusiorfigineqarnerani tapiliussami killiliussat iluini, illuaqqanik pilersitsiniarnermi 

aningaasartuutaasinnaasut suulluunniit sanatitsisunit ataasiakkaanit nammineq 

akilerneqartussaammata. 

Allaffisorneq eqqarsaatigalugu nunaminertanik atugassiinermut atatillugu sulinerulertoqarnissaa 

naatsorsuutigineqanngilaq, siullermik nunaminertanik aalajangiinissamut nunap assingani 

erseqqarissumik aalajangiinissamut maannakkutuulli ajornartorsiuteqarpoq, ukiunili tulliuttuni 

pingasuni-tallimani Kalaallit Nunaata nutaamik nunap assilineqarneratigut, nunaminertanik 

aalajangiinissaq erseqqarinnerulersittussaavaa. 

 

Nunaminertanik atugassiisarnermi allaffissorneq eqaannerutinniarlugu, nunaminertamik 

atugassiinermi quimut 15 m2-isut, aneerasaartarfimmut 15 m2-isut kiisalu manisivimmut 15 m2-

isut annertutigisunik akuersissutinik tunniussisoqartassaaq. Takornarissanut katillugit 360 m2-isut 

annertutigisumik illuaraliornissamut, quimut 45 m2-isut kiisalu aneerasaartarfimmik 45 m2-isut 

annertutigisumik tunniussisoqartassaaq. 

 

Allaffeqarfiup naliliinera 

Allaffeqarfik naliliivoq, illuaqqanik sanaartornissamut, tamatumalu saniatigut takornarialerinermik 

inuutissarsiutip nutaamik periarfissinnissaanut pilersaarutitigut, innuttaasut ujartuinerinik 

atuutilersitsinissamut pilersaarut pitsaasumik naammattumillu tunngaviliisoq. 

 

Innersuussut 

Allaffeqarfiup innersuussutigaa, 

-Kommunip pilersaarusiorfigineqarneranut tapiliussaq nr. 56-issatut siunnersuut 

aningaasaqarnermut ataatsimiititaliamit kommunalbestyrelsimiillu akuerineqareerpat, sapaatit 

akunnerini arfineq-pingasuni tamanut tusarniutigineqassasoq 

 

Aalajangiineq 

Innersuussutigineqartoq akuersissutigineqarpoq. 

Ilanngussat 

1. Kommunip pilersaarusiorfigineqarnerani tapiliussaq nr. 56-issatut siunnersuut 

Imm. 16 Kangerlussuup Sisimiullu akornanni aqqusineq sinerlugu unnuisarfissat 

illuaraqarfissallu pillugit kommunip pilersaarusiorfigineqarneranut tapiliussaq 

nr. 58-issatut siunnersuut 

Journalnr. 16.03.01.01 

Tunuliaqutaq 

Kangerlussuup Sisimiullu akornanni aqqusineq sinerlugu unnuisarfinnik illuaqqanillu 

sanaartornissamut periarfissanik ujartuisoqaaluppoq. Aqqusineqalerpat unnuisarfinnut 

aningaasaliinissartik kissaatigalugu, takornarialerisut arlaqartut oqaatigaat. Pinngortitarsuaq 

alutornavissoq, Unesco-qarfimmullu ”Aasivissuit – Nipisat”-nut takornarissat soqutiginnilluarnerat 

aallaaviuvoq. Takornarissat tamarmik pitsaasumik misigisaqarnissaat qulakkeersinnaaqqullugu, 

Arctic Circle Trail sinerlugu unnuisarfiit piusut, nutaanik pitsaanerusunillu ilaneqartariaqarput. 

  

Maleruagasatigut tunngavissat 

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembari 2010-imeersoq, inatsimmut allannguutit ilanngullugit naapertorlugit kommunip 

pilersaarusiorfigineqarneranut tapiliussaq suliarineqarpoq. 

 

Pissutsit atuuttut 

Kommunip pilersaarusiorfigineqarneranut tapiliussaq una, sumiiffinnut immikkoortinneqareersunut 

tapertatut isigineqassaaq, aqqusinerlu sinerlugu illuaraq / unnuisarfik illuaqqanik mikinerusunik 

ilalik kiisalu Kangerlussuup Sisimiullu akornanni aqqusineq sinerlugu unnuisarfinnik anginerusunik 

pingasunik ilalik, kommunip pilersaarusiorfigineqarneranut tapiliussami assiliartalerneqarpoq. 

Kangerlussuarmi Kelly Ville-p eqqaani Mt. Evans-imi, Aqqutaata qeqqani unnuisarfik, aammalu 

Kangerluarsuk Tulliullu qinnguani unnuisarfik. Unnuisarfiit kingullertut taaneqartut marluk 

pilersaarummi matumani ilaatinneqarput, Mt. Evans-imilu unnuisarfik immikkut 

pilersaarusiorfigineqassalluni. 

 

Takornarialerinerup ineriartortinneqarnissaani Kangerlussuup Sisimiullu akornanni aqquserngup 

pingaaruteqassusia naqissuserumallugu, Unesco-qarfik minillugu aqqusineq sinerlugu aqquserngup 

illuatungiini immikkoortoq L-imik taaneqarluni sukisaarsaartarfik 957-L6-itut taaneqarluni 2 

kilometerinik isorartutigisoq immikkoortinneqarpoq. Immikkoortoq L sukisaarsaartarfinnut 

immikkoortitsinerni atorneqartarpoq, kommunillu pilersaarusiorfigineqarnerani tapiliussatigut 

ersarinnerumik isummertoqareertillugu sammisassanik pilersitsiviusinnaasarluni. 

 

Kommunip pilersaarusiorfigineqarneranut tapiliussaq una aqqutigalugu, aqqusineq sinerlugu 

sumiiffinni arfineq-marluusuni takornarialerinermi atugassarititaasunik ineriartortitsinissaq 

periarfissiissutigineqarpoq. Tammajuitsussarsisitsiniarluni piniariartitsisarnernut, 

eqalunniartitsisarnernullu immikkut akuersissuteqarnermi illuaqqiornissamut periarfissat 

assigalugit, sumiiffinni tallimani katillugu 360 m2-i tikillugu annertutigisumi illuaqqat pineqarput. 

Aqqutaata qeqqani unnuisarfimmik 2000 m2-inik marlunnik kiisalu Kangerluarsuk Tullermi 

unnuisarfimmik 2000 m2-i tikillugu angitigisumik sanaartortoqarsinnaanissaa anguniagaavoq. 

Sumiiffiit arfineq-marluk tassaapput: 

1. Tasersuup kangimut naqqani illuaqqat. 

2. Tasersuup qeqqani illuaqqat. 

3. Tasersuup kitaa-tungaani Aqqutaata qeqqani unnuisarfik  

4. Itinnermi illuaqqat 

5. Innajuattumi illuaqqat 

6. Nerummami illuaqqat  

7. Kangerluarsuk Tullermi piniartut illuaraata avannamut-kangiatungaani unnuisarfik. 

 

Illuaqqanut sumiiffinni taakkunani tallimaasuni marluk Unesco-qarfiup iluaniipput, ilaatigut 

Itinnermi illuaqqamut piusumut atatillugu, ilaatigullu Tasersuup kangia-tungaani naqqani 

illuaraqarfiunngitsumi. Sinerissami ukiivinnit Aasivissuarni aavartarfimmut Inuit 

ingerlaarfigisarsimasaannik innuttaasut takornarissallu misigerusullugu misigisassarsiortut 

unnuiffissaqarnissaasa qulakkeerneqarnissaa anguniagaavoq. Illuaqqat inissisimaffiinit Unesco-

qarfik ilaatigut killilimmik takuneqarsinnaanissaa anguniarneqarpoq. 

 

Aqqutaata qeqqani unnuisarfiit (annerpaamik marluk) marlunnik quleriilimmit 

portunerussanngitsut, unnuisarfiillu saqqai tatsip tungaanut 100 meterinik qaninnerussanngitsut 

piumasaqaataassaaq. Imaappoq, unnuisarfik 380 meterinik portutigissaguni, tatsip tungaanut 

isikkiveqaraluarluni, tatsip tungaanit tamakkerluni takuneqarsinnaassanngilaq. 

 

Sumiiffinni 4-6-imi, Arctic Circle Trail-imut atatillugu illuaqqiaasimasunut atatillugu 

illuaqqiortoqarnissaa pineqarpoq. Sisimiuni Erngup nukinga atorlugu nukissiorfimmut imermik 

pilersuinerup pitsanngorsarneqarnissaanut atatillugu Itinnerup aamma Innajuattup avannaa-tungaani 

tatsini sanaartorfiit akornanni, Innajuattumi illuaqqamut aqquteqareerpoq. 

 

Kangerlussuup Sisimiullu akornanni aqqusinissaq kiisalu unnuisarfinnut illuaraqarfinnullu 

assigiinngitsunut aqqutissat pisortanit aningaasaliiffigineqassasut kommunip 

pilersaarusiorfigineqarneranut tapiliussatigut anguniarneqarpoq. Sumiiffik 3-mi 7-imilu 100 meterip 

1,3 kilometerillu akornanni, katillugu 3 kilometerit missaanni takitigissapput. Aqquserngit 

asfaltigaassanngillat. 

Aqqutaata qeqqani unnuisarfiit eqqaanni pisortat aqqusiniutaatigut Tasersuarmut isikkiveqassaaq, 

ilutigalugulu unnuisarfinnut kiisalu Kangerluarsuk Tullermi pisortat aqqusiniutaat, Kangerluarsuk 

Tulliup avannaa-tungaani illuaqqanut Aqqutikitsumullu aqquteqassalluni. 

 

Atuilluartuunissakkut kingunerisinnaasai 

Illuaraqarfinni unnuisarfeqarfinnilu innaallagissamik kissamillu pilersuinissami, ataavartumik 

nukissiuutit atorneqarsinnaassapput. Taamaalilluni seqinisaatit assigisaallu 

ikkussorneqarsinnaassapput, illuaqqallu ussissarluasimappata oqorsarluarsimappatalu nukinnik 

atuineq annikillisinneqarsinnaassalluni. 

Takornarialerisut soqutiginartunik nutaanik unnuisarfiliortitsisinnaalernissaat kiisalu 

isertitaqartarnermi tunngaviit, akileraarutitigullu isertitat pitsanngorsarlugit Qeqqata Kommunianut 

Kalaallit Nunaannullu tamarmut iluaqutaasussamik takornarialerinermi isertitaqarnissap 

suliassaqartitsinissallu qulakkeerneqarnissaanni periarfissat nutaat, kommunip 

pilersaarusiorfigineqarneranut tapiliussatigut periarfissaalissaaq. 

 

Aningaasaqarnikkut allaffissornikkullu kingunerisinnaasai 

Kangerlussuup Sisimiullu akornanni aqqusinniassap aningaasaliiffigineqarnerata 

atorluarneqarnissaa, kommunip pilersaarusiorfigineqarneranut tapiliussatigut periarfissaqalissaaq. 

Aqquserngit asfalterneqartussaanngitsut 2 aamma 3 mio. koruunit akornanni 

akeqassangatinneqarput. 

  

Allaffeqarfiup naliliinera 

Allaffeqarfiup nalilerpaa, Kangerlussuup Sisimiullu akornanni aqqusineq sinerlugu 

takornarialerinerup ineriartortinneqarnissaanut tapertaliullugu soqutiginartunik unnuisarfinnik 

illuaqqanillu sanaartortoqarsinnaanissaanut pilersaarut tunngavissiisinnaasoq. 

 

Innersuussut 

Allaffeqarfiup innersuussutigaa, 

 

-Kommunip pilersaarusiorfigineqarneranut tapiliussaq nr. 58-ssatut siunnersuut aningaasaqarnermut 

ataatsimiititaliamit kommunalbestyrelsimiillu akuerineqareerpat, sapaatit akunnerini arfineq-

pingasuni tamanut tusarniutigineqassasoq 

 

Aalajangiineq 

Innersuussutigineqartoq akuersissutigineqarpoq. 

 

Ilanngussat 

1. Kommunip pilersaarusiorfigineqarnerani tapiliussaq nr. 58-ssatut siunnersuut 

Imm. 17 Aningaasaqarnermut ataatsimiititaliap kommunalbestyrelsillu 2019-imi 

ataatsimiiffissaannut siunnersuutit 

Journalnr. 01.01.01 

 

Aningaasaqarnermut ataatsimiititaliap kommunalbestyrelsillu 2019-imi ataatsimiiffissaannut 

siunnersuutit.  

 

Allamik nalunaartoqarsimatinnagu ataatsimiinnerit tamarmik nal 8:30 aallartittassapput oqarasuaa-

tikkut/videokonferenceluunniit atorlugu ingerlanneqartassallutik.  

 

Aningaasaqarnermut ataatsimiititaliaq 
Kommunalbestyrelsi 

19. februar 26. februar  

19. marts  

16. april 25. april – 2019-imut naatsorsuutit akuerineri. 

21. maj  29. maj 

18. juni  

20. august 29. august  

17. september – 2020-imut missingersuutit 

siullermeerneri 

26. september - 2020-imut missingersuutit 

siullermeerneri 

22. oktober – 2020-imut missingersuutit 

aappassaanneerneri 

31. oktober - 2020-imut missingersuutit 

aappassaanneerneri 

19. november 28. november 

17. december  

 Pisussat allat 

 27.-28. august – 2020-imut missingersuutit 

pillugit isumasioqatigiinneq 

 

Allaffeqarfiup innersuussutaa 

Ataatsimiiffisat siuliani taaneqartut, aningaasaqarnermut ataatsimiititaliamit kommunalbestyrelsi-

millu akuerineqassasut qullersaqarfiup innersuussutigaa.  

 

Aningaasaqarnermut ataatsimiititaliap suliamik suliarinninnera 

Ataatsimiititaliap novembarip 15.iani 2018 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap kommunalbestyrelsimut innersuussutigivaa ataatsimiiffisat 

akuereqqullugit. 

 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. 2019-imut ullorsiutit 

Imm. 18  Atorfeqartitanut tunngasutigut paasissutissiineq 5. november 2018 

Journalnr. 03.00 

Nalunaarusiornermi nalunaaquttap akunnermusiallit ilanngunneqanngillat 

 

 

Maniitsoq: 

 

1. Atorfinitsitat  

 
Suliffik Ateq Atorfik Ulloq  

Atuarfik Kilaaseeraq Jonna Olsen Minnerni ilinniartitsisoq 1. september 2018 

Atuarfik Kilaaseeraq Kisea Rosing Timelæreri 1. september 2018 

Atuarfik Kilaaseeraq Bendt Olsen Ilinniartitsisoq 1. september 2018 

Atuarfik Kilaaseeraq Kim Camilla Byron Ilinniartitsisoq 1. oktober 2018 

Atuarfik Kilaaseeraq Helga Olofsson Ilinniartitsisoq 1. oktober 2018 

Atuarfik Kilaaseeraq Stina Motzfeldt Overassistenti 15. november 2018 

Atammiup Atuarfia Atli Hansen Ilinniartitsisoq 1. oktober 2018 

Meeqqerivik 

Inequnaaqqat, Atammik 

Bolethe K. Johansen Pisortaq 1. november 2018 

Kommunip allaffia, 

Maniitsoq 

Efraim Kaspersen Pedeli 1. september 2018 

Ilinniartitaanermut 

immikkoortortaq 

Ungaaja P. 

Haggæussen 

Isumaginninnermi 

siunnersorti 

1. november 2018 

Ilaqutariinnut inerisaavik Else Marie 

Albrechtsen 

Sullissisoq 1. november 2018 

Meeraateqarfik 

Kuunnguaq 

Niviarsiaraq Poulsen Socialhjælperi 1. november 2018 

Majoriaq Arnaq Brandt Eriksen Ilitsersuisoq 1. november 2018 

Majoriaq Tina Nikodemussen Aqqutissiuussisoq 1. november 2018 

Sisimiut:  

1. Atorfinitsitat 
Suliffik Ateq Atorfik Ulloq 

Ilaqutariit kiffartuussiviat Anna Qvist Siegstad Perorsaasoq 1. september 2018 

Ilaqutariit kiffartuussiviat Nuka Olsen Pinaveersaartitsinermut 

siunnersorti 

1. september 2018 

Majoriaq Johanne Egede 

Evaldsen 

Isumaginninnermi 

siunnersorti 

1. oktober 2018 

Majoriaq Esaias Petersen Atuartitsisoq 1. november 2018 

Nalunnguarfiup Atuarfia Kirstine Olsen Ilinniartitsisoq 1. november 2018 

Angerlarsimaffimmi ikiortit Makkannguaq 

Skovenborg 

Peqqinnissamut ikiorti 1. november 2018 

Meeraateqarfik Ungaannguaq Naja Katrine 

Esaiassen 

Socialhjælperi 8. august 2018 

Meeraateqarfik Nuniaffik Johanne Davidsen Pisortaq 1. november 2018 

Ornittagaq Naasoq Anina Johnsen Tullersorti 1. november 2018 

Ornittagaq Sikkersoq Makkak Suersaq Ikiorti 1. december 2018 

Pisoq Elisa Kristiane 

Enoksen 

Ikiorti 7. september 2018 

Teknikkimut Avatangiisinullu 

immikkoortortaq 

Claus Jørgensen Pilersaarusiornermut 

pisortaq 

16. november 

2018 

 

2. Soraartut  
Suliffik  Ateq Atorfik Ulloq 

Sukisaarsartarfik Sukorsit Lars Lundblad Enoksen Ikiorti 15. november 2018 

Ilaqutariinnut immikkoortortaq Eva Jensen Taarti overassistentitut 12. oktober 2018 

Qeqqani MISI Mia Olsvig Tarnip pissusiinik 

ilisimasalik 

31. oktober 2018 

Sulisoqarnermut 

immikkoortortaq 

Malina Andersen Overassistenti 31. oktober 2018 

Minngortuunnguup Atuarfia Amalie K. Thomsen Overassistenti 30. november 2018 

Minngortuunnguup Atuarfia Bettina A. Hansen Atuarfimmi siunnersorti 31. oktober 2018 

 

3. Suliffimmi nuuttut 
Suliffimmiit Suliffimmut  Ateq Atorfik Ulloq 

Ornittagaq Naasoq Meeqqerivik Sisi Inge Lennert Socialhjælperi 1. oktober 2018 

Meeraateqarfik Naalu Meeraateqarfik 

Naalu 

Lucia Nive 

Jeremiassen 

Tullersortimiit 

pisortamut 

1. november 2018 

 

Innersuussut  

Suliaq aningaasaqarnermut ataatsimiititaliamut paasissutissiissutitut saqqummiunneqarpoq. 

 

Aalajangiineq  

Tusaatissatut tiguneqarpoq. 

 

Ilanngussaq  

Ilanngussaqanngilaq 

Imm. 19 Tamalaat 

 

Evelyn Frederiksen paasititsivoq UKFU ullaaq ataatsimiinnermini eqqartorpaa HIV-imik Sisimiuni 

tunillatsisimasut pillugit. Kommunimi pisortaaneq paasititsivoq atuilluartuunissami 

aningaasaateqarfiup paasititsiniaasussanut aningaasaliisimallutik. 


